
Монгол Улсын Их Хурлын 2012 оны хаврын ээлжит чуулганы 2012 оны 05 дугаар сарын 03-ны өдөр (Пүрэв гариг)-ийн хуралдаан 10 цаг 20 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав. 

Үдээс өмнөх чуулганы нэгдсэн хуралдаанд ирвэл зохих 76 гишүүнээс 72 гишүүн ирж, 94.7 хувийн ирцтэй байв. Үүнд:

Чөлөөтэй:  Х.Тэмүүжин;
Тасалсан:  Н.Алтанхуяг, С.Оюун, Д.Энхбат

Нэг. Засгийн газрын гишүүнийг огцруулах эсэх тухай асуудал 

Хэлэлцэж буй асуудалтай холбогдуулан Авлигатай тэмцэх газрын дэд дарга Б.Хурц, Цагдаагийн ерөнхий газрын  дарга Д.Сандаг-Очир, Авлигатай тэмцэх газрын Мөрдөн шалгах хэлтсийн дарга Д.Цоодолсэнгэ, Авлигатай тэмцэх газрын Мөрдөн шалгах албаны дарга Э.Амарбат, Төрийн тусгай хамгаалалтын газрын дарга Л.Батзориг, Нийслэлийн цагдаагийн газрын дарга Ө.Энхтөр, Нийслэлийн цагдаагийн газрын дэд дарга бөгөөд Хэв журмын хэлтсийн дарга Ц.Азбаяр, Төрийн тусгай хамгаалалтын газрын ахлах ажилтан Х.Биндэрээ, Улсын ерөнхий прокурорын орлогч Ц.Бямбацогт, Улсын бүртгэлийн ерөнхий газрын дарга Л.Амарсанаа, Улсын Их Хурлын Тамгын газрын Нарийн бичгийн дарга С.Магнайсүрэн, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав.

Уг асуудалтай холбогдуулан Улсын Их Хурлын гишүүн  Ж.Сүхбаатар, Ч.Сайханбилэг, Э.Бат-Үүл, Р.Гончигдорж, Д.Кёкүшюзан Батбаяр, Г.Баярсайхан, Н.Батбаяр, С.Эрдэнэ, Л.Гүндалай, Ц.Сэдванчиг, Д.Ганхуяг, Д.Дэмбэрэл, Д.Балдан-Очир, Д.Оюунхорол нарын асуусан асуултад Улсын Их Хурлын гишүүн Ц.Нямдорж, Д.Тэрбишдагва, Ц.Шинэбаяр, Д.Дэмбэрэл, Д.Одбаяр, С.Батболд, Д.Загджав, Ц.Даваасүрэн, Ч.Улаан, Р.Раш, О.Чулуунбат нарын асуултад ажлын хэсгээс Авлигатай тэмцэх газрын дэд дарга Б.Хурц, Цагдаагийн ерөнхий газрын  дарга Д.Сандаг-Очир, Авлигатай тэмцэх газрын Мөрдөн шалгах хэлтсийн дарга Д.Цоодолсэнгэ, Авлигатай тэмцэх газрын Мөрдөн шалгах албаны дарга Э.Амарбат, Төрийн тусгай хамгаалалтын газрын дарга Л.Батзориг, Нийслэлийн цагдаагийн газрын дарга Ө.Энхтөр, Нийслэлийн цагдаагийн газрын дэд дарга бөгөөд Хэв журмын хэлтсийн дарга Ц.Азбаяр, Төрийн тусгай хамгаалалтын газрын ахлах ажилтан Х.Биндэрээ, Улсын ерөнхий прокурорын орлогч Ц.Бямбацогт, Улсын Их Хурлын Тамгын газрын Нарийн бичгийн дарга С.Магнайсүрэн нар хариулж, тайлбар хийв.

Хуралдаан 13 цаг 30 минутад завсарлаж, 15 цаг 30 минутаас үргэлжлэв.

Улсын Их Хурлын дарга Д.Дэмбэрэл хуралдааныг даргалав.
Үдээс хойшх чуулганы нэгдсэн хуралдаанд ирвэл зохих 76 гишүүнээс 71 гишүүн ирж, 93.4 хувийн ирцтэй байв. Үүнд:

Чөлөөтэй:  Х.Тэмүүжин;
Тасалсан:  Д.Загджав, С.Оюун, Д.Энхбат, А.Тлейхан;            

Нэг. Засгийн газрын гишүүнийг огцруулах эсэх тухай асуудал 


                                 (үргэлжилнэ)
Огцруулах тухай асуудалтай холбогдуулан Улсын Их Хурлын гишүүн С.Эрдэнэ, Ш.Сайхансамбуу, Э.Бат-Үүл, Ч.Сайханбилэг, Г.Баярсайхан, Я.Батсуурь, Г.Занданшатар, З.Энхболд, С.Баярцогт, Л.Гүндалай, Н.Батбаяр, Д.Тэрбишдагва, Д.Ганхуяг, З.Алтай, Д.Очирбат, О.Чулуунбат, Х.Баттулга, Р.Гончигдорж, Д.Арвин, Ц.Цэнгэл нар санал хэлэв.

Д.Дэмбэрэл: - Байнгын хорооны саналаар Цэндийн Нямдоржийг Засгийн газрын гишүүн, Хууль зүй, дотоод хэргийн сайдын үүрэгт ажлаас огцруулах шаардлагагүй гэсэн саналыг дэмжье гэсэн саналын томъёоллоор санал хураалт явуулж байна. Огцруулах шаардлагагүй гэж үзэж байгаа гишүүд гараа өргөнө үү.

Зөвшөөрсөн

40


Татгалзсан

31


Бүгд


71


56.3 хувийн саналаар дэмжигдсэнгүй.

Уг асуудлыг 17 цаг 00 минутад хэлэлцэж дуусав.

Хоёр. Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай

Хуулийн төслийн талаарх Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Р.Раш танилцуулав.

Улсын Их Хурлын гишүүдээс  санал гараагүй болно.
Улсын Их Хурлын дэд дарга Н.Энхболд хуралдааныг даргалав.
Н.Энхболд: - 1. Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Улсын Их Хурлын тогтоолын төслийг баталъя гэсэн Байнгын  хорооны саналыг дэмжье гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 

Зөвшөөрсөн

57


Татгалзсан

12


Бүгд


69


82.6 хувийн саналаар дэмжигдлээ.

2. Тогтоолыг 2012 оны 05 дугаар сарын 03-ны өдрөөс дагаж мөрдөнө гэсэн саналын томъёоллоор санал хураая, гишүүд гараа өргөнө үү.

Зөвшөөрсөн

43


Татгалзсан

23


Бүгд


66


65.2 хувийн саналаар дэмжигдлээ.

3. Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Монгол Улсын Их Хурлын тогтоолыг  хугацааг нь заасан заалтын хамт баталъя гэсэн саналын томъёоллыг дэмжье.
Зөвшөөрсөн

53


Татгалзсан

11


Бүгд


64


82.8 хувийн саналаар дэмжигдлээ.

Улсын Их Хурал дахь Ардчилсан намын бүлгийн ахлагч Ч.Сайханбилэг, чуулганы нэгдсэн хуралдаанаас завсарлага авч байгаагаа мэдэгдэв.

Хуралдаан 17 цаг 10 минутад өндөрлөв. 
Тэмдэглэлтэй танилцсан:
ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА
   Ц.ШАРАВДОРЖ

Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ
МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ
 05 ДҮГЭЭР САРЫН 03-НЫ ӨДӨР (ПҮРЭВ ГАРИГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 20 минутад эхлэв.

Д.Дэмбэрэл: - 2012 оны 05 дугаар сарын 03-ны өдрийн чуулганы нэгдсэн хуралдааны ирц хангагдсан байна. Хуралдааныг нээснийг мэдэгдье. Хэлэлцэх асуудлыг танилцуулъя. 

Засгийн газрын гишүүнийг огцруулах тухай асуудлыг үргэлжлүүлэн хэлэлцэнэ. Монгол улсын эдийн засаг, санхүү, төсвийн  төлөв байдлын талаарх мэдээллийг үргэлжлүүлэн сонсоно. 

Нийслэлийн иргэдийн төлөөлөгчдийн хурлын ээлжит сонгууль товлон зарлах тухай тогтоолын төсөл, Боловсролын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд байгаа. Усны нөөцийг бохирдлоос хамгаалах, усны бохирдлын хяналтын тухай болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх, Донорын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх, Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хууль хэлэлцэх эсэх, Байгаль, орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай шинэчилсэн найруулга, Байгалийн нөөц  ашигласны төлбөрийн тухай, Амьтны тухай, Агаарын тухай, Ойн тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Усны тухай хуулиудын шинэчилсэн найруулга, Ус бохирдуулсны төлбөрийн тухай шинэчилсэн найруулга, хуулийн төслүүд, анхны хэлэлцүүлэг хийгдэнэ. 

Бусад асуудлын хүрээнд, ер нь асуудал олон байгаа. Бусад асуудлын хүрээнд асуудлыг хэлэлцэж бас болно. Яагаад гэвэл бидэнд багц жагсаалт байгаа. За юуны өмнө хоёр хуулийн төслийн эцсийн найруулгыг сонсъё. Нийслэлийн иргэдийн Төлөөлөгчдийн хурлын тухай хуулийн эцсийн найруулгыг сонсчихъё. Энэ талаар саналтай гишүүн байна уу. Алга байна.

Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. За энэ дээр саналтай гишүүн байна уу. Алга байна. Эцсийн найруулгыг сонслоо. Хэлэлцэх асуудалдаа оръё.

Нэг. Засгийн газрын гишүүнийг огцруулах эсэх тухай асуудал                                                       


                              /үргэлжилнэ/

Засгийн газрын гишүүнийг огцруулах эсэх тухай асуудлыг үргэлжлүүлэн хэлэлцэнэ. Бид нар үг хэлэх хүмүүсийн нэр авсан байгаа. Ж.Сүхбаатар гишүүн эхлээд үгээ хэлье. Асуулт за хүлээж бай. Үгээ хэлбэл яасан юм бэ, дараа нь үг хэлнэ шүү дээ. Та нар одоо тэгээд л дандаа дэгээ, юуны чинь. Нямжавын Батбаяр, Л.Гүндалай, С.Эрдэнэ, Ц.Сэдванчиг, Д.Ганхуяг, Ж.Сүхбаатар, Ц.Дашдорж.

Ж.Сүхбаатар: - Гишүүдийнхээ өглөөний мэндийг хүргэе. Би асуулт асуух гэсэн даргаа нөгөө юуны улсууд нь алга байна шүү дээ. Би сайдаас биш оролцож байгаа улсуудаас асуух гэж байсан юм. 

Д.Дэмбэрэл: - За оруул. Тэгвэл дараагийн хүн асуултаа тавьж байх уу. За тэгье. Ж.Сүхбаатар гишүүн дараа нь асуултаа тавья. Ч.Сайханбилэг гишүүн асуултаа тавья. За Э.Бат-Үүл гишүүн асуултаа тавья.

Э.Бат-Үүл: - Даргаа хүмүүсийг нь оруулмаар байна. Тэгж байж асууя. 

Д.Дэмбэрэл: - Э.Бат-Үүл гишүүн асуултаа асуу. 

Э.Бат-Үүл: - Үгүй ээ, миний тэр асуух ёстой хүмүүсийг оруул тэгээд би асууя.

Д.Дэмбэрэл: - Асуух ёстой хүмүүс гэж энэ улсуудыг хэлээд байна уу. За Ж.Сүхбаатар гишүүн.

Ж.Сүхбаатар: - За гишүүдийн өглөөний мэндийг хүргэе. Би нэг л асуулт асуух гэж байгаа юм. Саяын хэрэг явдалтай холбоотой процесс бол Монгол Улсын түүхэнд анх удаа болсон ийм асуудал байгаа. Тийм учраас цаашдаа бид энэ хууль зүйн талаасаа, бодит практик арга ажиллагаа талаасаа анхаарах юм гарч ирж байна гэж харагдаж байна. Нэгдүгээрт, үнэн бол юу вэ гэхээр олон арван мянган иргэдийн санаа сэтгэлийг зовоосон ийм үйл явдал болсон. 

Хоёрдугаарт төрийн байгууллагуудын ажлын уялдаа холбоо муу байсан тухай асуудал бол яригдлаа. Тэгэхээр эндээс би энд байгаа Авлигатай тэмцэх газар, Төрийн тусгай хамгаалалтын газар, Цагдаагийн ерөнхий газар гээд гурван байгууллагын төлөөлөл байж байна. Та бүхэн маань энд ямар дүгнэлт хийж байна вэ? хууль зүйн хувьд бол би Байнгын хорооны хурал дээр хэлж байсан. Хууль зүйн хувьд бол аливаа үйл ажиллагаа хэлбэрийн болон агуулгын гэсэн ийм хоёр талаараа үр дүн нь илэрхийлэгддэг. Магадгүй агуулгын хувьд зөв байж байгаа үйлдэл нь хэлбэрийн хувьд алдаатай байж болдог. Хэлбэрийн хувьд алдаатай мөртлөө агуулгын хувьд, хууль зүйд нийцсэн иймэрхүү үйлдэл, үйл ажиллагаа байдаг байхгүй юу. Тэгэхээр та бүхэн энийг харах юм бол олон хүний хэлж байгааг харах юм бол агуулгын хувьд магадгүй явуулж байгаа арга ажиллагаа нь бол зөв байж болох юм. Харин хэлбэрийн хувьд бол илэрхий, илт алдаатай, хууль бус шинжтэй ч юм шиг ийм байдалтай харагдаж байсан нь тодорхой байсан. Энд бол бид хууль зүйн үнэлэлт, дүгнэлт өгөхгүй гэхдээ түрүүний миний хэлдэг хоёр асуудал бол хөндөгдсөн. Тэгэхээр та бүхэн энэ явуулж байгаа үйл ажиллагааныхаа хувьд бол явуулсан арга ажиллагааныхаа хэлбэрийн талаас нь би хэлж байна. 

Энэ үйл ажиллагаандаа дүгнэлт хийж байна уу? дүгнэлт хийж байгаа бол энэ бол зөв зүйтэй учраас бид бол ямар ч хэлбэрийн хувьд алдаа гаргаагүй гэж, олон хүнийг түгшээсэн нь бол тэд нарын асуудал байх гэж үзэж байна уу? хэрвээ тэр олон мянган хүний санаа зовоосон бол уучлалт гуйх ёстой, иргэдээсээ санаа сэтгэлийг нь алдагдуулсны төлөө, нэг.

Хоёрдугаарт, төрийн байгууллагуудын ажлын уялдаа холбоо бага байна гэж байна. Тэр үед прокурорын байгууллага та бүхэнд хяналт тавьж ажилласан уу? Прокурорын, Эрүүгийн байцаан шийтгэх ажиллагааны тухай хуулиар бол прокурор хуулийн дагуу зөв зүйтэй явагдаж байгаа эсэхэд хяналт тавих ёстой. Тэрнээс та нар бие биедээ хяналт тавьж чадахгүй. Тэгэхээр прокурор энэ холбогдох байгууллагууд дээр яг ямар ямар байдлаар хяналт тавьж ажилласан бэ? гэдгийг би энэ гурван байгууллагын улсуудаас асуух гэж байна. 

Цаашид одоо Монголд бол нэг ийм асуудал гараад байна. Нэг асуудал ярьчихаад дараад өнгөрчихдөг, эсвэл бие биетэйгээ ярьж байгаад нэг хүнд хариуцлага тооцоод өнгөрдөг. Тэгэхээр энэ дээр арга ажиллагаагаа боловсруулахдаа ажиллаж эхэлсэн үү. Энэ байгууллагуудыг асуух гэж байна. Цаашид иймэрхүү үйл ажиллагааны хэлбэрээр албадан ирүүлж байгаа үйл ажиллагааг хүч хэрэглэсэн тийм үйл ажиллагаагаа явуулах арга барил дээрээ дүрэм, журамдаа ямар өөрчлөлт хийхээр ажиллаж байна вэ, ямар дүгнэлт хийж байна вэ? энэ дээр ажиллаж байгаа зүйл байгаа юу, үгүй юу? Шаардлагатай бол энэ асуудлаар Улсын Их Хуралд Засгийн газар ч гэсэн дүгнэлт хийж, Авлигатай тэмцэх газар ч гэсэн саналаа оруулж ирэх ёстой. Ийм арга ажиллагааны үед яаж ажиллах вэ гэж.

Авлигатай тэмцэх газар бол Улсын Их Хурлаас хараат бус байгууллага. Тийм учраас үнэлэлт, дүгнэлттэй холбоотой байр суурийг чинь сонсож албан ёсоор протоколд оруулж, цаашдаа энэ дээр Монголын төр анхаарах ёстой гэж үзэж байгаа юм. 

Д.Дэмбэрэл: - За хариулъя. Энэ оролцож байгаа хүмүүсийг танилцуулчихъя. Б.Хурц Авлигатай тэмцэх газрын дэд дарга, Д.Сандаг-Очир Цагдаагийн ерөнхий газрын  дарга, Д.Цоодолсэнгэ Авлигатай тэмцэх газрын Мөрдөн шалгах хэлтсийн дарга, Э.Амарбат Авлигатай тэмцэх газрын Мөрдөн шалгах албаны дарга, Л.Батзориг Төрийн тусгай хамгаалалтын газрын дарга, Ө.Энхтөр Нийслэлийн цагдаагийн газрын дарга, Ц.Азбаяр Нийслэлийн цагдаагийн газрын дэд дарга бөгөөд Хэв журмын хэлтсийн дарга, Х.Биндэрээ Төрийн тусгай хамгаалалтын газрын ахлах ажилтан нар оролцож байна. 

За хариулна. Б.Хурц эхлээд хариулах уу?

Б.Хурц: - Гишүүний асуултад хариулъя. Ер нь бол хуулийн байгууллагуудын хоорондын хамтын ажиллагаанд үнэлэлт, дүгнэлт хийсэн үү гэж, бид хийсэн. Зүгээр энэ асуудал бол дугаар хорооны өөр нэг иргэн байсан бол ийм асуудал үүсэхгүй байх. Улс төрийн тийм хамгаалалт авах гэсэн юм шиг л харагдсан даа. Та бүхэн өөрсдөө ойлгож байгаа байх тийм үү. 

Д.Дэмбэрэл:-За Д.Сандаг-Очир хариул.

Д.Сандаг-Очир: - Албадан ирүүлэх ажиллагаанд  Авлигатай тэмцэх газар, Цагдаагийн байгууллага, Төрийн тусгай хамгаалалтын байгууллага гээд холбогдох байгууллагууд оролцож ажилласан. Цагдаагийн байгууллагын хувьд эхлээд Авлигатай тэмцэх газар, Төрийн тусгай хамгаалалтын байгууллагууд баривчилгааны ажиллагааг эхэлсэн. Яваандаа үйл ажиллагаа хүндрэлтэй, бэрхшээлтэй тийм байдалд хүрсэн, үйл ажиллагаа саатсан. 

Үүний дараа Эрүүгийн байцаан шийтгэх хуульд заасан болон, Авлигатай тэмцэх байгууллагын Мөрдөн байцаах албаны мөрдөн байцаагч ажилтны шийдвэр гарч улмаар цагдаагийн байгууллага сэжигтнийг албадан ирүүлэх үйл ажиллагаанд хуульд заасан үйл ажиллагаанд цагдаагийн байгууллага оролцохоор болсон. Ингээд хуулийн дагуу Авлигатай тэмцэх газрын алба, ажилтнуудтай, Цагдаагийн байгууллагын алба, ажилтнууд хамтарч үндсэндээ албадан ирүүлэх үйл ажиллагаа хийгдсэн. Авлигатай тэмцэх  байгууллага, Цагдаагийн байгууллагын үйл ажиллагааг тухай үед ажил төрлийн уялдаа холбоо байсан гэж хэлмээр байна. Эрүүгийн байцаан шийтгэх хуульд заасны дагуу Цагдаагийн байгууллага албадан ирүүлэх ийм үүргийг гүйцэтгэдэг. Энэ үүргээ гүйцэтгэсэн. Гүйцэтгэх үед алба ажлын хүндрэл, бэрхшээл байсан. 

Албадан ирүүлнэ гэдэг хуульд заасан энэ эрүүгийн байцаан шийтгэх ажиллагааны нэгээхэн хүндрэлтэй ийм хэсэг байдаг. Эрүүгийн байцаан шийтгэх үйл ажиллагааг заавал биелүүлэх ийм шаардлага байдаг. Энэ үйл ажиллагааны явцад хүндрэлтэй, бэрхшээлтэй тийм зүйлүүд байсан. Гадна талд орох гэхээр Монгол Ардын Хувьсгалт намын идэвхитэн гишүүд, залуучууд, холбогдох хүмүүс ороход хүндрэл учруулж нэлээн түвэг учруулсан. Орсон хойно орцон дотор 10 гаруй тусгай албаны тийм хүмүүс байсан. Тэр дотор экс ерөнхийлөгчийн тусгай хамгаалалтын албаны даргаар ажиллаж байсан хурандаа Д.Алтансүх болон бусад тусгай албанд ажиллаж байсан, одоо бусад хамгаалалтын алба эрхэлж байгаа 10 гаруй тийм ажилтнууд тийм хүмүүс, тэр дотор байсан. Тэр хүмүүст тусгай үүрэг гүйцэтгэх үед өгдөг тийм команд өгч аюулгүй болгосон. Тэр үед цагдаагийн байгууллага ямар нэгэн тусгай хэрэгсэл, галт зэвсэг хэрэглээгүй, хүч хэрэглээгүй, Улсын Их Хурлын гишүүдийн бүрэн эрхэнд халдах хуульд заасан тэр ажиллагаа тэнд явагдаагүй. Мэдээлэл янз янзаар авагдаж байсан, янз янзын хамгаалалтууд тэнд байсан. Их Хурлын гишүүдээс эхлээд дотор намын удирдах бүрэлдэхүүн гээд нэг өрөөнд 20 шахам хүмүүс байсан. Тэр үед албадан ирүүлэх ажиллагаа явагдсан. Цагдаагийн ажилтан тогтоолыг биелүүлэх талаар уншиж танилцуулсан. 

Гэвч ямар ч нөхцөлд тогтоолыг биелүүлэх боломжгүй гэдэг саналаа хэлсэн ингээд албадан ажиллагаа явагдсан. Тэр үед айлын үүдний коридорын хаалга андуурагдаж мэдээлэл жаахан будилж, хаалга албадан онгойлгосон асуудал бий. Тэрний хохирол, гомдлыг Авлигатай тэмцэх газар, Цагдаагийн байгууллага хамтарч хохиролгүй болгосон. Цагдаагийн байгууллага, энэ байгууллагууд уучлалтаа албан ёсоор хүссэн. Иргэд хохирол, гомдолгүй боллоо гэдгээ хэлсэн. Цаашдаа цагдаагийн байгууллага, Эрүүгийн байцаан шийтгэх хуульд заасан албадан ирүүлэх үйл ажиллагаанд анхаарах, тийм асуудлуудаа бид судалж, сурвалжилж байгаа. Ер нь эрүүгийн байцаан шийтгэх ажиллагаанд засвар хийж, түүнийг заавар, журмаар зохицуулна гэдэг хүнд. Хуулийг өөрчилж зааварлаж, журамлана гэдэг хүнд. Гэхдээ тэрнийг хэрэгжүүлэх үйл ажиллагаанд цагдаагийн байгууллагаас юу алдаж оносон байна. Юуг цаашид анхаарч болох вэ гэдэг ийм дүгнэлт, судалгааг хийж байгаа. 

Цаашдаа цагдаагийн байгууллага байцаан шийтгэх үйл ажиллагааг хэрэгжүүлэх үйл ажиллагаандаа дүгнэлттэй хандаж, хүндэтгэлтэй хандах тийм ажиллагааг цаашдаа авч хэрэгжүүлнэ гэсэн ийм бодолтой байгаа. Тэр прокурорын байгууллага бол өөрсдийнхөө үйл ажиллагааг нэгжлэг хийх, тэр тогтоолыг прокурорын байгууллага баталж өгсөн. Цагдан хорихыг шүүхийн байгууллага баталж өгсөн. Албадан ирүүлэхийг мөн  холбогдох байгууллагууд шийдвэрээ гаргасан. Ингээд прокурорын байгууллага бол өөрийнхөө чиг үүрэгтэй холбогдсон, ийм үйл ажиллагаагаар орлосон, үйл ажиллагаанд зохих хяналтыг тавьсан гэж ойлгож байна. Баярлалаа.

Д.Дэмбэрэл: - За Ч.Сайханбилэг.

Ч.Сайханбилэг: - За баярлалаа. Би эхлээд гишүүддээ нэг жижигхэн түүх яриад өгье гэж бодож байна. Яг одоогоос жил хагасын өмнө 2012 оны 11 сарын 23-ны өдөр хувь заяаны шоглоомоор Япон улсын Хууль зүйн сайд Янагита гэдэг хүн өөрийнхөө тойргийн сонгогчиддоо Хирашима хотод уулзаж байхдаа би парламент дээр эвгүй асуудал гараад ирвэл хоёрхон аргаар бултчихдаг юм. Эхлээд би энэ асуудлыг мэдээгүй гэж хэлдэг. Дараа нь хуулийн асуудал учраас өөрөө хуулийн процесс явж байгаа учраас энэ асуудлыг бид эргэж, нягталж, шалгана гэдэг. Ийм хоёр өгүүлбэр хэлээд эрх баригч нам нь тэр Хууль зүйн сайдаа огцруулсан байгаа. 

Яг жил хагасын дараа энэ өгүүлбэрийг манай Монгол Улсын Хууль зүйн сайд 2012 оны 4 сарын 13-ны өдөр дөрөв, таван телевизийн өмнө би энэ асуудлыг мэдээгүй гэхдээ хуулийн процесс нь явж байгаа. Манай эх баригч нам ардчилал хөгжчихсөн, хариуцлага тооцдог Япон улс шиг өндөр хэмжээнд байсан бол өнөөдөр энэ сайдтайгаа хариуцлага тооцох тухай асуудал яриад явж байх ёстой байсан. Гэхдээ манай эрх баригч Монгол Ардын нам энэ сайдыг авч үлдэхийн тулд хариуцлагын тухай яриагүй. Тооны тухай л ярьсан. Би энэ Монгол Ардын намд баяр хүргэмээр байна. Найман гишүүн өргөн барьсан, ажилласаар байгаад өнгөрсөн 7 хоногийн тав дахь өдрийн шөнө хоёрыг нь буцаасан байсан. Өнөөдөр бол хэдийг нь буцаасан байгааг би мэдэхгүй байна. Дээрээс нь өөрсдийгөө байнга гуравдагч  хүчин, сөрөг хүчин гэж  гайхуулж онгирч явдаг “Иргэний зориг-Ногоон нам”-ын төлөөллүүдийн саналыг нь өгүүлэхгүй болгож чадсанд баяр хүргэе. Уг нь Ц.Нямдорж сайд өнгөрсөн 7 хоногийн 5 дахь өдрийн баасан гаригийн шөнө Хууль зүйн байнгын хороон дээрээ хэлж байсан шигээ би энэ асуудлыг орой нь мэдсэн, утсаар хуулиа дагаж биелүүл гэдгээ яг тэгээд хэлснээ өнөөдөр телевизүүдэд хэлсэн бол энэ асуудал үүсэхгүй байсан. Ардчилсан нам энэ асуудлыг дэмжихгүй байх байсан гэж боддог. Ц.Нямдорж сайд Хууль зүйн сайдынхаа хууль дээдлэх тэр зарчмаа биш энэ асуудлаас өөрийгөө эсвэл өөрийнхөө Монгол Ардын намыг огт холбоогүй шүү гэдгийг батлахын тулд энэ асуудлыг би мэдээгүй гэдгээ яг түрүүний Японы сайд шиг түрүүлж хэлсэн гэж үзэж байна. 

Эцэст нь юу болж үлдэж байна. Тэр дөрөв, таван телевиз нь ярилцлага аваад ордны коридороор алхаж байгаад 15-20 минутын дараа телевизүүдээр явсан. Одоо энэ дөрөв, таван телевиз нэг бол тэр богинохон арав таван минутын хугацаанд Ц.Нямдорж сайдын хэлж байгаа шиг үгийг нь засч тавьсан байна. Эсвэл энэ телевиз хүн гүтгэсэн юм байна. Ийм л байдал үүсч байгаа шүү дээ. Яасан ч ноомой юм. Ц.Нямдорж сайд 5 дахь өдрийн шөнө шууд хэлсэн. Намайг хэвлэлийнхэн гүтгээд миний ярьсан юмыг худлаа биччихсэн байна билээ. Дундаас нь аваад тавьчихсан байна гээд. Энэ асуудлаа тодруулах хэрэгтэй шүү дээ. Би бас дээрээс нь “Иргэний зориг-Ногоон нам”-ын байр суурийг гайхаж байгаа. Энэ асуудлыг Ардчилсан нам ерөөсөө үүсгэж тавиагүй. 

Эрх барьж байгаа нам энэ асуудлыг дундаасаа гишүүд нь энэ асуудлыг тавьсан. Энд ямар ч олигархуудын тэмцэл байхгүй. Би түрүүн хэлсэн тоотой ажилласан “Иргэний зориг-Ногоон нам” барьцаалагдсан гэж л үзэж байгаа. Хууль зүй, дотоод хэргийн сайд тэрнийгээ Ардчилсан нам руу дайраад. Бид нар 3 жил хамтарсан засгийн үед бид нар сөрөг хүчин шүү, эрх баригчдыг булхай, луйврыг бүгдийг нь илчилнэ гэж байсан. Одоо хаана байна. Эрх барьж байгаа намын Хууль зүйн сайд нь ийм том худлаа ярьчихсан байхад сүүлээ хавчаад зугтаж байгаа байхгүй юу. Ийм арчаагүй сөрөг хүчин байдаггүй юм. Асуудлыг орж ирээд хагалдагийг сөрөг хүчин гэж нэрлэдэг юм. Ийм сонин иргэний зориггүй, ногоорсон байр суурь баримталж байгаа, ийм хүмүүсийг үнэхээр хэлж мэдэхгүй байна. Сайд нь мэдээж худлаа ярьж байгаа энэ нийгэмд бол сайдтай бол хариуцлага тооцох асуудал байх ёстой. Сайд нь ингэж худлаа ярьж байгаа юм чинь найман гишүүн нь асуудлаа өргөж барьчихаад хоёр нь буцаж байгаа тэр гишүүд..

Д.Дэмбэрэл: - За асуудал тавьсан гишүүдэд  хариулна. Байнгын хорооноос хариулж болно. Энэ хуралдаанд оролцож байгаа холбогдох хүмүүсээс хариулж болно. Хэн хариулах вэ? За Э.Бат-Үүл гишүүн асуултаа тавья.

Э.Бат-Үүл: - Би сая энэ албаны хүмүүсийг байлгаач гэдэг нь Хууль зүй, дотоод хэргийн яамны харьяанд байдаг Иргэний бүртгэл, мэдээллийн газрын дарга Л.Амарсанаа, энд цагдаагийн удирдлага байж байна. Ерөнхий прокурорын газрын тодорхой албан тушаалтнуудыг байлгах шаардлагатай гэж үзэж энийг зориуд хэлсэн юм аа Д.Дэмбэрэл дарга аа. 

Яагаад гэвэл Ц.Нямдорж сайдыг огцруулах өөр үндэслэл тавьж байгаа учраас, энэ үндэслэлтэй холбогдуулан асуух хэрэгтэй болоод байгаа юм. Харин энэ дашрамыг ашиглаад бид Авлигатай тэмцэх газрын удирдлага, цагдаагийн удирдлагад бол Монгол Улсын парламент бол баяр хүргэх ёстой. Тухайн үед  Ерөнхийлөгч асан Н.Энхбаярыг баривчлах үед манай Авлигатай тэмцэх газар, Цагдаагийн удирдлага бол хуулийг хэрэгжүүлэх хүнд сорилтын өмнө очиж зогссон. Үнэхээр Монгол Улсын хууль бүх хүний өмнө, нийгмийн өмнө алагчлалгүй бүх хүнд үйлчилдэг юм уу, аль эсвэл улс төржөөд, алагчлаад ингээд хууль үйлчлэх ажиллагаа гацаж, зогсдог юм уу гэсэн яг ийм хүнд сорилтын өмнө ирж та бүхэн зогссон. Энэ сорилт шалгалтыг та бүхэн амжилттай давсан гэж боддог. 

Та бүхэн нийгэмдээ хууль бол хэний ч өмнө тэгш үйлчилнэ гэдгийг харуулсан. Би тэр болж байгаа үйл явцыг харахдаа улс төрд нэлээд удаан явсан хүний хувьд шууд ойлгож байсан. Эсрэг улс төржүүлэх үйл ажиллагааг маш сайн зохион байгуулсан юм байна. Би сүүлд нь дуулахад албадан ирүүлэх тухай мэдэгдлийг урьдчилаад авчихсан байсан. Авчихсан байсан учраас хүн хар цуглуулж, улс төржүүлж, хууль хэрэгжүүлэхгүй байх бүх арга хэмжээг авчихсан байсан. Би тэр үед хараад энэ сорил, шалгалтыг манай цагдаагийн байгууллага, хууль хяналтын байгууллага яаж хэрэгжүүлэх бол. 

Хэрвээ тэр сорилт, шалгалтан дээр унасан бол өнөөдөр бүх иргэд хуулийг нулимаад зогсож байх байсан. Тэр дотроо Эрүүгийн байцаан шийтгэх хуулийг нулимаад зогсож байх байсан. Өнөөдөр мэдэж байгаа шүү дээ хуулийг улс төржүүлэх замаар гардаг явдлыг “Энхбаярдах” гээд нэрлэчихсэн байгаа тухай биччихсэн байгаа. Бүгд “Энхбаярддаг” болох байсан. Тэр үед хуулийг хэрэгжүүлээд гэхдээ тэр олон бужигнаж үймсэн хөөрсөн олны дундаас ямар нэгэн ноцтой хохирол, үймээн, самуун болголгүйгээр хуулиа хэрэгжүүлээд аваад гарсан та бүхэнд бид баяр хүргэх ёстой. 

Найман гишүүн бол огцруулах үндэслэлээ гаргахдаа Их Хурлын гишүүнд халдсан гэж, Их Хурлын гишүүний Халдашгүй байдлыг ойлгоогүй байсан энэ найман гишүүн. Улсын Их Хурлын хуулиар заасан байдаг юм. Улсын Их Хурлын гишүүн өөрийн хуулиар ногдсон үүрэгт хамаарахгүй байгаа байгууллага дээр очиж, хөндлөнгөөс оролцох, шахалт үзүүлэхийг хориглоно гээд заачихсан байдаг. Улсын Их Хурлын хуулин дээр байдаг. Тэгэхээр өөрийнх нь хуульд ногдсон үүрэгт ажилд хамаараагүй асуудлаар оролцож байгаа үед бол хуулийн байгууллага хууль хэрэгжүүлэх арга хэмжээгээ авах нь Халдашгүй байдалд халдаж байгаа хэрэг огт биш. 

Харин энд Ц.Нямдорж сайдыг огцруулах асуудлыг бид өөрөөр тавьж байгаа юм. Сонгуулийг будлиантуулахтай холбогдуулж тавьж байгаа. Өнөөдөр Ц.Нямдорж сайд хэвээр байх юм бол энэ монголын энэ 2012 оны сонгууль маш ноцтой будлиантай болох гэж байна. Ц.Нямдорж сайд өөрөө Хууль зүй, дотоод хэргийн сайд хууль биелүүлэх ажилд гацаа, саад учруулдаг явдлыг, тэрний төлөө огцруулах гэж бид Ц.Нямдорж сайдын асуудлыг тавьж байгаа юм../минут дуусав/

Д.Дэмбэрэл: - За яриагаа дуусгая, тодруулга. 

Э.Бат-Үүл: - Одоо зүгээр тэр хуулиа хэрэгжүүлсэн та бүгдийн үйл ажиллагааг санаатай, санаандгүй улс төрийн зорилгоор яллах гэж байгаа тэр гишүүдийн өргөн барьсан асуудалтай бид санал нийлэхгүй байгаа. Тэр гишүүд өөрсдөө хууль зөрчсөн. Өөрсдөө хуулийн эсрэг явсан. Харин ч тэр гишүүдийн асуудлаар Ёс зүйн байнгын хороон дээр яригдах ёстой тэр гишүүдийн асуудал. Тэгэхээр та бүгд хуулийн дагуу үүргээ гүйцэтгэсэн энд бол би хувь гишүүнийхээ хувьд баяр хүргэж байгаа гэдгээ зориуд хэлье. Харин би одоо тэр Д.Дэмбэрэл дарга аа Иргэний бүртгэл, мэдээллийн даргыг энд байлцуулахыг шаардаж байна. Би прокурорыг энд байлцуулахыг шаардаж байна. Тэгээд би Ц.Нямдорж сайдын асуудалтай холбогдсон хэдэн ноцтой асуудлыг тэднээс асуух хэрэгтэй байна. Энэ хүмүүсээс бид нар асуух юм байхгүй. Эд нар хуулиа биелүүлсэн. 

Д.Дэмбэрэл: - За прокуророос хүн урья. Иргэний бүртгэл, мэдээллийн газрын даргыг урья. За Д.Тэрбишдагва  уу. Тийм, тийм  хариулт, хариулт. За гишүүдээ тайван бай. Асуудал тавьсан гишүүд хариулах үүрэгтэй. Д.Тэрбишдагва хариулъя.

Д.Тэрбишдагва: - Э.Бат-Үүл гэдэг Монгол Улсын баатар микрофон ашиглаж хүн загнахаа болимоор юм. Би хариулах эрхтэй. Улс төр, ёс зүйн хариуцлагыг Хууль зүй, дотоод хэргийн сайд Ц.Нямдоржид хүлээлгэх ёстой гэсэн асуудлыг тавьсан. Хууль ярьж Их Хурлын гишүүдийн байсан асуудлыг яллах гээд байвал бид бүх ард түмнийг донсолгосон тэр асуудлыг очиж газар  дээр нь тайвшруулсан гэж бодож байгаа, нэгд.

Хоёрдугаарт хууль үйлчилдэггүй нэг л хүн байдаг л даа. Тэрнийхээ хүчинд Монгол Улсын баатар болсон хүн бол Э.Бат-Үүл, өнөөдөр Э.Бат-Үүлийн асуудлыг ярих ёстой юм уу. Төрийн тусгай хамгаалалттай олон нийтийн радио, телевизэд Э.Бат-Үүл дайрч орж байхад Э.Бат-Үүлд хууль үйлчилдэггүй. Сонгуулийн ерөнхий хорооны байран дээр ороход нь Э. Бат-Үүлд хууль үйлчилдэггүй, Сүхбаатарын талбай дээр трактор авч ирэхэд нь хууль үйлчилдэггүй тэрнийхээ төлөө баатар болчихсон. Дан микрофон ашиглаж ингэж ярихаа Э.Бат-Үүл чи болиорой.

Д.Дэмбэрэл: - Хариулт биш байна. Ц.Шинэбаяр гишүүн хариулах юм уу, яваандаа асуух юм уу? За хариулт  Ц.Шинэбаяр гишүүн. Энэ асуудлыг тавьсан гишүүд асуултаа хариулж явна гэдэг зарчмаар явъя. Р.Гончигдорж гишүүн асуултаа тавья. Ц.Шинэбаяр хариулж болно. Р.Гончигдорж гишүүн түр хүлээж бай. 

Ц.Шинэбаяр: - За баярлалаа. Ц.Нямдорж сайд ямар ч хууль зөрчдөггүй хүн гэж хэлсэн л дээ. Интернэтэд нэг бичлэг байгаа юм Ц.Нямдорж сайд өөрийн байшингаа хорих ял эдэлж байгаа иргэдээр бариулж байгаа нэг бичлэг байна билээ. Энэ хорих ял эдэлж байгаа иргэдээр байшингаа бариулж байгаа нь хууль зөрчөөгүй хэрэг мөн үү. Ц.Нямдорж сайд энэ дээр нэг хариулт өгөөч. 

Д.Дэмбэрэл: - Ц.Нямдорж сайд.

Ц.Нямдорж: - За гишүүдийн амрыг айлтгаж байна. Манай хүүхдүүд зээл аваад байшин бариулж байгаа юм аа. Энэ дээр тэр жирийн дэглэмтэй хорих ангид ял эдэлж байгаа 50 орчим обьектыг энэ ажиллагаанд хийж байгаа. Хөлсийг нь төлж байгаа. Төлсөн баримт нь байгаа. Хуулиар хориглоогүй ийм л юм. Шаардлагатай гэж үзвэл Улсын Их хурлын гишүүдэд хөлсийг нь төлчихсөн баримтуудыг нь гаргаад өгчихөж болно. Миний том хүүхэд бие даагаад 10 жил болж байна. Бага нь бие дааж амьдраад 5 жил болж байна. Миний хүүхдүүд бусад хүмүүстэй ижил. Монгол улсын иргэн учраас амьдралынхаа асуудлыг зохицуулах эрхтэй гэж хэлэх байна. Энд ямар нэгэн хууль бус юм байхгүй. Янз янзын л өндөр үнэ ярьцгаадаг юм. 

Та нар очоод үзээрэй 3407 мкв байшинг одоо энэ Японы шинэ гүүрний наад талд барьж байгаа Нийслэлийн шийдвэр гүйцэтгэлийн алба тэр бум төгрөгөнд багтаагаад барьж байгаа. Өөр тэнд хууль бус юм ямар ч ажиллагаа байхгүй. 50 шахам газар хөлсөөр ажилладаг. Аймгуудад ажиллаж байна. Хотод ажиллаж байна. Иргэд авч ажиллуулж байна. Угаасаа хуулиар хөдөлмөрлүүлж, засч хөлс олуул, төлбөрийг нь төлүүл гэсэн ийм хуультай юм. Ижил нөхцөлд л ийм ажиллагаа явагдаж байгаа. 

Р.Гончигдорж: - Э.Бат-Үүл гишүүний саналтай санал нэг байна. Бүртгэл, мэдээллийн Л.Амарсанаа даргыг энд байлгамаар байна. Би зүгээр Т.Бадамжунай сайд, Ё.Отгонбаяр сайд 2-ыг ямар чиг үүргээр сууж байгаа юм бол чиг үүрэгт нь тохирсон асуултыг нь бодох гээд бодож олно гэсээр байгаад би тийм асуулт олсонгүй. Хүлээж байгаарай Т.Бадамжунай сайд аа. 

Энэ Төрийн байгуулалт, Хууль зүйн байнгын хорооны дүгнэлтэн дотор дээрх асуудалтай холбогдуулж Байнгын хорооны хуралдаанаар Улсын Их Хурлын гишүүн Ж.Сүхбаатар хуулийн байгууллага 2012 оны 04 сарын 12–оос 13-нд шилжих шөнө явуулсан баривчлах үйл ажиллагаа нь агуулгын хувьд зөв боловч, хэлбэрийн хувьд алдаатай үйл ажиллагаа болсон гэж үзэж цаашид анхаарах нь зүйтэй гэсэн саналыг хэлж байсан болно гэж дүгнэсэн. Энэ дээрээ Ж.Сүхбаатар гишүүн төрийн байгуулалтын байнгын хорооныхоо даргын хувьд би энэ асуудлыг тавьж байна гэсэн л дээ. Энэ асуудлыг хэлбэрийн хувьд алдаатай үйл ажиллагаа болсон гэдэг энэ дүгнэлт Хууль зүй дотоод хэргийн сайд танд хир хамааралтай байх вэ гэдгийг их тодруулж асуумаар байгаа юм. 

Ер нь бол бид нар нэг хариуцлагатай, ил тод, ёс зүйтэй, нээлттэй, төрийн харилцааны тухай, төрийн албаны тухай, төрийн албан тушаалтны тухай л олон жил ярьж байгаа шүү дээ. Тэгэхээр зэрэг Ц.Нямдорж сайд яг энэ бидний хүсч мөрөөдөж байдаг, энэ зарчим, энэ бодлогын үүднээс та өнөөдөр өөрийг чинь огцруулах тухай тавьсан асуудлыг ер нь хэрхэн дүгнэж байгаа вэ?  Би энийг бас сонсмоор бодогдож байгаа юм. Ийм л асуудлууд байна. Энэ дээр л гол дүгнэлтүүд хэлэгдэх байх гэж бодож байна. 

Ер нь өнөөдөр бол нэг юм их түгээмэл болсон байна. Энэ дээр бол маш их харамсаж байгаа. Ж.Энхбаяр сайдыг огцруулах тухай асуудал тавих үед өөрийгөө хамгаалах тэр чиглэлийнхээ үйлдлүүдээр Монгол улсын хуулиудыг ноцтой зөрчсөн үйлдлүүдийг гаргасан шүү дээ. Улсын нууцыг задруулсан тухай асуудал. Байнгын хороо миний асуулгыг хэлэлцэх байх тэн дээр нууцлалын тэмдэг тавьсан  уу, үгүй юу гэдэг асуудал нь биш тэр өөрөө нууцад хамаарахаар тогтоогдсон агуулгад багтаж байгаа юу, үгүй юу гэдгийг шинжиж чадах хэмжээнд л наад зах нь сайд байх ёстой. Байнгын хороон дээр хуралдаж байгаа хуралдааныг бид нар хариуцлагатай болгомоор байгаа юм. Байнгын хороон дээр шууд худал мэдээлэл өгдөг ийм хариуцлагагүй зүйл өргөн дэлгэр болж байна. Жишээлбэл Ж.Энхбаяр сайд Байнгын хороон дээр АНУ-ын хамтын ажиллагаагаар хийж байгаа гэж огт байхгүй зүйлийг том улсын нэр барьж, тэрүүгээр нь айлгах гэсэн юм уу. Ийм нарийн асуудлыг та нар ярих гэж байна гэсэн юм уу. Ингэж шал худлаа мэдээллийг Байнгын хороон дээр өгсөн. 

Ер нь бол Байнгын хороон дээр тангараг өргөж байгаад, би зөвхөн үнэнийг хэлнэ. Үнэнээс өөр бусдыг хэлэхгүй, үнэнийг хэлэхгүй бол түүний төлөө хариуцлага хүлээнэ гэж бараг тангараглаж байгаад хэлдэг ийм ёс зүй л дээ. Тэгээд нэгэнт хэлсэн үгнээсээ эргэж буцахдаа буцах хамгаалалтуудаа эвгүй хийдэг. Эвгүй хийж байгаа нь төрийг сулруулдаг төрийн нандин бодлогуудыг алдагдуулдаг ийм байдлууд гараад байгаа юм. Ийм байдалтай Хууль зүй дотоод хэргийн сайд аа юу гэж яаж хандах вэ? Жишээлбэл Байнгын хороон дээр гадаад орны нэр хүндэд олон улс сэв суулгахаар асуудлыг худлаа мэдээллэж байгаа ийм харьцаанууд.. /минут дуусав/.

Д.Дэмбэрэл: - Сайдад бол эдийн засаг, төсөв, нийгмийн төлөв байдлын асуудалтай холбогдсон байх аа. Дараачийн асуудал дээр. Энэ сайдуудыг байж бай гэсэн.

Ё.Отгонбаяр: - Юу Засгийн газрын асуудал хэлэлцэж байгаа учраас сайдууд байж бай гэсэн шүү дээ.

Д.Дэмбэрэл: - За за ойлголоо. Асуултад хариулъя. Эхлээд Байнгын хороо хариулна. Дараа нь Ц.Нямдорж хариулна. Айн сайд хариулахад болох юм уу. За Ц.Нямдорж сайд.

Ц.Нямдорж: - Миний ярьсан зүйлийг өөр өнцгөөс харахыг хүсээд, эсхүл логик холбоосыг нь хаяад ингээд нэг би өөрөө дуугарахгүй байгаад байхаар асуудал үүсээд байгаа юм аа. Би 9 цаг 30 минутын үед Д.Сандаг-Очир генералаас энэ мэдээллийг утсаар авсан, оройны. Тэгээд би Д.Сандаг-Очир генералд юу хэлсэн юм бэ гэхлээр наадах чинь бол цэвэр байцаан шийтгэх үйл ажиллагаа явагдаж байгаа юм байна. Байцаан шийтгэх ажиллагаа явагдаж байгаа учраас би наана чинь ямар нэгэн үг хэлэх эрхгүй юм байна. Хоёр зүйл захиж хэлье.

Нэг. Эмх замбараагүй явдал гаргаж хэрхэвч болохгүй шүү.

Хоёр. Хууль зөрчиж болохгүй шүү.

Гурав. Хүний бие гэмтэх ёсгүй шүү. Тэгээд яг өөрийн эрхэлсэн ажлын хүрээнд хуулиа хэрэгжүүл Авлигатай тэмцэх газар нь хийдэг ажлаа хийнэ биз дээ гэж оройн 9 цаг 30 минутад хэлсэн. Өглөө нь би унтаж босоод гэсэн үг хэрэглэсэн юм. Унтсан, боссон нь үнэн л юм чинь худал хэлэлтэй биш. Д.Сандаг-Очир генералаас 9 цаг 10 минутын үед санагдаад байна би юу болж байна гэсэн чинь ажиллагаа дуусаад Төв аймгийн замд гарч байна. Хүн гэмтээгүй эмх, замбараагүй байдал үүсээгүй, ажиллагаа хэвийн явагдсан гэдэг ийм мэдээлэл надад өгсөн. Би энэ ажиллагаанд оролцох хуулийн ямар ч эрх байдаггүй ийм ажиллагаа. Яагаад вэ гэхээр Эрүүгийн хуулийн 245-р зүйлд хэрэг бүртгэх, мөрдөн байцаах, шүүх ажиллагаанд хэн ч хөндлөнгөөс оролцож болохгүй гээд заачихсан байдаг. Үндсэн хуулийн 46-р зүйлд яг ингээд заачихсан байдаг. Энэ албадан хийсэн ажиллагаа бол цэвэр энэ ажиллагаа байсан учраас би орох хууль зүйн ямар ч эрхгүй байсан юм. 

Хоёрдугаар хэлбэрийн төдийд гэж би бол хэлбэрийн төдийд эд нар гүйцэтгэх ёстой үүргээ зөв гүйцэтгэсэн гэж, зөв ажилласан гэж үзэж байгаа. Яагаад вэ гэвэл гадна талд нь нөхцөл байдал хүнд байсан юм билээ. Хоёр, гурван зуугаад хүн ирчихсэн. Авлигатай тэмцэх газрын тав, зургаан мөрдөн байцаагч руу тал талаас нь боорлож дайрсан. Орох гэхээр нь хүний биеэр нь хаалт тавьчихаад оруулахгүй. Гэр дотор нь намынхан гээд, улс төрийнхөн гээд, дээрээс нэмээд тусгайгаар бэлтгэгдсэн 9 орчим хүн гэр дотор нь хамгаалалт хийж байсан юм билээ. Цагдаагаас халагдаад хувийн хамгаалалтанд шилжчихсэн. 

Манай цагдаагийн тусгайгийнхантай ижилхэн бэлтгэгдсэн 9 хүн байж байсан байна лээ. Ийм нөхцөлд яах вэ? Дотроос нь хаалгаа онгойлгож өгөхгүй, яаж орох вэ? Орохоор дотор талд баахан хамгаалагч, баахан улстөрийн хамгаалагчтай. Яах вэ? гутлыг нь өмсүүлсэнгүй гээд л дайраад байсан. Гутлыг нь өмсгөж байгаад аваад гардаг тусгай алба гэж хаана байсан юм бэ? Хүн бүр хууль, шүүхийн өмнө тэгш эрхтэй гэдэг нь Монгол улсад үнэн үү? Үндсэн хуульд зааснаар би үнэн гэж итгэдэг хүн. Үнэн гэж итгэдэг учраас хууль биелэх ёстой гэж үздэг хүн. Өөрөө тэр дуудсан цагт нь очоод мэдүүлгээ өгөөд тайлбараа хийчихсэн бол ийм юм үүсэх бололцоогүй байсан. Гарах ч үгүй байсан. 

Таван давхар хамгаалалтын бүс бий болгосон юм билээ. Улс төрчдөөр хамгаалуулсан, хувийнхаа хэвлэл мэдээллийн хэрэгслээр хамгаалуулсан, намын гишүүд дэмжигчдээр хамгаалуулсан, албаны болон хувийн  хамгаалалтын тусгай бэлтгэгдсэн хүмүүсээр хамгаалуулсан байсан. Ийм таван давхар хамгаалалтын бүсэд энэ Авлигатай тэмцэх газар, цагдаагийнхан орж үүргээ гүйцэтгэсэн. Аливаа баривчилгаа, албадан ирүүлэх ажиллагаа бол ингэж л явагддаг. Зүгээр ийм их олон хэвлэл мэдээллийн хэрэгсэлтэй тэрүүгээр нь ард түмэнд цацаад байгаа учраас мэдээж  хэрэг ард түмэнд сайхан сэтгэгдэл төрөхгүй шүү дээ../минут дуусав/ 

Д.Дэмбэрэл: - За Ц.Нямдорж нэмээд хариул. 

Ц.Нямдорж: - Баривчлах, албадах гэдэг 2 үгийн чинь учир нь угаасаа л ямар нэгэн хэлбэрээр хүч хэрэглэж авч ир л гэсэн үг шүү дээ. Энэ өхөөрдсөн үг биш шүү дээ. Одоо би жишээ нь Хууль шүүхийн байгууллага дуудах юм бол ёстой Ерөнхийлөгчийн хэлдгээр зангиагаа засчихаад гутлаа өмсчихөөд, эвтэйхэн гүйгээд очих ёстой. Би М.Энхсайхантай очиж байсан. Сүхбаатар дүүргийн шүүх дээр М.Энхсайхан Ерөнхий сайд байхад нь дуудахаар гүйгээд очиж л байсан. Дуудсан цагт нь очих ёстой юм шүү. 10 цагт дуудсан бол 10 цагт очих л ёстой. Тойрон хүрээлэгчдийн хэрэг 1990 онд эрүү үүсчихээд прокурор дээр Ж.Батмөнх даргаас эхлээд Улс төрийн товчооны 9 гишүүд өглөө 9 цагт дуудагдаж очоод, 4 цаг нь зангиатай суугаад орой нь 6 цагт буцдаг байсан юм. Тэд нар хуулиас дээгүүр байсан уу, тэд нарт эрх мэдэл байгаагүй юу  ийм асуудал байгаа юм. Би Их Хурлын гишүүд асуудал тавьсныг ойлгож байна. 

Д.Дэмбэрэл: - За нэмээд хариулъя. 

Ц.Нямдорж: - Их Хурлын гишүүд асуудал тавьсныг ойлгож байна. Санал хураалт явуулаад асуудлыг шийднэ биз ээ. Би хууль зөрчөөгүй ээ. Ямар ч хууль зөрчөөгүй, энэ баривчлахтай холбогдсон асуудлаар. Иргэний үнэмлэхтэй холбогдсон асуудлаар асуудал тавих гэж байгаа бол би бүх талын мэдээлэл та бүхэнд өгөхөд бэлэн байна. Сөрөг хүчний байр суурийг ойлгож байна. Сөрөг хүчин ийм үед, ийм л байдаг. Ямар сөрөг хүчин байж үзээгүй биш. Тэр талаас нь би та бүхний энэ тавьсан саналд хүндэтгэлтэй хандаж, ганцхан юм би шулуухан хэлье. 

Улсын Их Хурлын гишүүд Улсын Их Хурлынхаа бүрэн эрхэд дулдуйдаж, хэрэг бүртгэх, мөрдөн байцаах ажиллагаанд хөндлөнгөөс очиж садаа учруулах явдал цаашдаа ч байхгүй шүү. Би байсан ч энэ зарчим хэрэгжинэ. Би явчихсан ч энэ зарчим яригдана. Эрүүгийн хуулийн 2 зүйл байдаг юм. 245-р зүйл гэж байдаг юм. Хэрэг  бүртгэх, мөрдөн байцаалтад санаатайгаар саад учруулсан бол.

Д.Дэмбэрэл: - За болно. Дараа нь аяндаа хариулахдаа хэлэхээр зүйл байвал дараачийн асуултын үед хэлээд явчихъя. За Д.Батбаяр. За Р.Гончигдорж тодруулчих. 

Р.Гончигдорж: - Хоёр сайд Засгийн газрын асуудал хэлэлцэж байгаа учраас байж байгаа гэсэн учраас сайдынх нь асуудлыг хэлэлцэж байгаа учраас яамны газрын дарга нар энд байх шаардлагатай гэж логикоороо ургаж гарч байна. Тийм учраас Их Хурлын дарга үргэлжлүүлээд тэр улсуудыг байлгах асуудлыг хариуцаарай гэж. Би зүгээр Ц.Нямдорж сайдаас нэг ёс зүйн асуудал тавьсан шүү дээ. Одоо бид нар бол хууль зөрчөөгүй гэдэг төрийн ажилтан хүний хэм хэмжээ мөн үү. Хууль зөрчөөгүй гэдэг. Ерөөсөө эсвэл энүүнээс илүү дээд эрэмбийн ёс зүйн харилцаа байх ёстой юу. Би энийг Ж.Энхбаяр сайдтай холбогдуулаад та энийг ёс зүйн үүднээс нь ингэж худал мэдээллэдэг асуудлыг Хууль зүйн сайдын хувьд юу гэж дүгнэдэг вэ гэдэг асуултыг асуусан шүү дээ. Бид нар нэг хууль зөрчөөгүй гэдэг юмыг л бүгд хэлдэг болж. Гэтэл төрийн албаны хүн чинь энүүнээс дээгүүр ёс зүйн хариуцлагатай, тэрийг алдах юм бол албан тушаал.. /минут дуусав/.

Д.Дэмбэрэл: - За тэр нэг юу гэж үзэж байна гэдэг асуудал Ц.Нямдорж.

Ц.Нямдорж: - Үгүй би бол асуудлыг нь хэлэлцээд өнгөрсөн сайдын талаар юм ярина гэж юу байх вэ дээ. Би бол нэг зарчимтай хүн л дээ. Хэцүү ч байсан үнэнээ л хэлчихдэг хүн. Энэ ёс зүйд нийцэхгүй байна гэвэл надад хэлэх үг байхгүй шүү дээ. Би үнэнээ л хэлсэн. Ийм ийм учир шалтгааны улмаас ажиллагаанд чинь оролцож болдоггүй юм гэдэг үнэнээ хэлсэн. Би хууль ярьсан, үнэнээ хэлсэн, өөр юм байхгүй. 

Д.Дэмбэрэл: - Г.Баярсайхан. Кёкюшүзан Д.Батбаяр. Тийм тийм чи өөрөө хусаад хаячихав уу яав.

Д.Батбаяр: - Үгүй, үгүй тэнд аваад хаячихлаа шүү дээ. Тэгэхээр надад нэг товчхон асуулт байна л даа. Энд бас цагдаагийн байгууллага, Авлигатай тэмцэх газрынхан ирсэн байна. Би энэ цагдаагийн байгууллага, Авлигатай тэмцэх газрынхныг харин эсрэгээр баяр хүргэмээр байгаа юм. Өнөөдөр цаг тухайд нь, цаг алдалгүй үйл ажиллагааг явуулж чадаагүй байсан бол ард иргэдийн дунд маш ноцтой асуудал гарах байсан юм. Сая Байнгын хорооны хурал явагдсан. Энэ хуралд бол цагдаагийн байгууллагынхан, энэ  Авлигатай тэмцэх газрынхны удирдлагуудыг дуудаж, бараг байцаах маягийн тийм хурал болсон. Энэ дээр иргэдийн дунд маш ноцтой асуудал яригдсан. Бид нар энийг бол цаашаа анхаарахгүй бол болохгүй байгаа юм. Миний асуух гэж байгаа асуулт бол Улсын Их Хурлын дарга Д.Дэмбэрэл даргаас асуух гээд л байна л даа.

Ер нь би бодохдоо иймэрхүү асуудал бол Монголд анх удаагаа гарч байгаа юм болов уу гэж бодож байна. Ер нь иймэрхүү асуудал хичнээн гарсан бэ? Өнөөдөр бол энэ гишүүдийн аюулгүй байдал гээд нэлээд асуудал яригдаж байна. Халдашгүй байдал, аюулгүй байдал гээд энэ дээр бид цааш нь анхаарч энэ хурлыг горимын санал ч юм уу, нууцаар хийх тийм боломж байдаг юм уу. Энэ дээр та нэг тодорхой хариулж өгөөч. Цаашид ийм асуудал зөндөө л гарч ирэх байх. Энэ бол маш ноцтой асуудал гишүүдийн аюулгүй байдлын асуудал хөндөгдөж, яригдана гэж бодож байгаа. Ийм товчхон асуудал байна. 

Д.Дэмбэрэл: - За гишүүдийн Халдашгүй байдлын асуудал бол хуулиараа зохицуулагдсан. Түрүүн Халдашгүй байдлын талаар гишүүд бас зөв хариулж байх шиг байна билээ. Сая хариулагдаад өнгөрлөө. Халдашгүй байдлын асуудлаар зохицуулагдсан хуулийн заалтуудыг бол та бүхэн сайн мэдэж байгаа учир. Гишүүдийн аюулгүй байдал гэхээр би ойлгохгүй байна. Яагаад гишүүдэд заналхийлсэн аюулгүй байдлын асуудал яригдаад эхлэв ээ. Тийм учраас энэ бол нэг их тодорхой баримт сэлттэй тийм юм байхгүй бол энэ аюулгүй байдлын асуудал гэж юм байхгүй байх аа. Хэлэлцэх асуудлыг бол хаалттай, нууц болоод байх юм бол байхгүй биз дээ. Ил тод нээлттэй, энэ чинь ард түмэн бас юу болж байгаа бол гэж харж байгаа биз дээ. Тэгэхээр нээлттэй явах нь зөв байх. Зүгээр горимын санал гаргаж хаалттай явуулъя гэж байгаа бол би хураалгаж болно. Бусдаар бол энэ хурал нээлттэй үргэлжилнэ. Горимын санал гэж үзэж байгаа Кёкюшүзан Батбаяр.

Д.Батбаяр: - Би бол асуултыг санал хураалтыг нууцаар явуулах ийм нууцаар явуулах ийм горимын санал гаргаж байгаа юм. Тэрнээс биш асуултыг нь өнөөдрийн энэ хэлэлцүүлгийг нууцаар гэсэн юм  биш шүү дээ. Д.Дэмбэрэл дарга аа. 

Д.Дэмбэрэл: - Санал хураалт бол хуулиараа, горимын саналаар биш хуулиараа явах болов уу. За тэр санал хураалтын үед очоод энэ асуудлаараа ярья. Одоо бол асуулт хариултаа үргэлжлүүлье тэгэх үү. 

Г.Баярсайхан: - За та бүхэнд энэ өдрийн мэндийг дэвшүүлье. Энэ чуулган бол баяр хүргэх, баярын чуулган биш. Авлигатай тэмцэх газар, цагдаагийн байгууллага их гойд, гоц үйл ажиллагаа явуулсан зүйл биш, хийх ёстой ажлаа л хийсэн. Олон жилийн турш байгуулагдсан цагаас нь дандаа жараахайнуудтай зууралдаж байна гэж Авлигатай тэмцэх газарт шүүмжлэлтэй ханддаг байсан, нийгмийн зүгээс. Энэ удаа бол үнэхээр төрийн өндөр албан тушаал хашиж байсан хүнтэй холбоотой ийм одоо хуулийн хүрээнд үйл ажиллагаа явуулж байсан гэж бодож байгаа. Харин энэ явуулсан үйл ажиллагааг жаахан болхи, зарим зүйл дээр будилсан ийм зүйл бол ажиглагдаж байсан. Цаашид бол ур чадвар нь дээшлээд явах  байлгүй гэж хувь гишүүний хувьд дүгнэж хэлэхэд. Саяны үйл ажиллагааны хувьд Монгол улсын зарим нэр бүхий гишүүд газар дээр нь очсон байсан. 

Монгол Улсын Их Хурлын гишүүн Монгол Улсын газар, нутаг дээр аль ч байгууллагад хаана ч нэвтрэх эрхтэй. Өөрийнхөө байр суурийг илэрхийлэх эрхтэй. Гэхдээ Монгол улсын Их Хурлын гишүүний Халдашгүй дархан байдал гэдэг чинь Монгол Улсын Их Хурлын гишүүд өөрсдөө ёс зүйтэй ухамсарлаж ойлгох хэрэгтэй. Ер нь бол амьд бамбай гэсэн ойлголт байдаг шүү дээ. Амьд бамбай Монгол Улсын Их Хурлын гишүүд амьд бамбай болно гэдэг чинь өөрөө юуны амьд бамбай болж байна гэдгээ ойлгох хэрэгтэй шүү. Үнэхээр шударга ёсыг хамгаалж яваа бол зүйн хэрэг.

Хэрэв зээ улс төрийн өнцгөөс, улс төрийн захиалгаар ийм үйл ажиллагаанд оролцоно гэдэг бол бас Их Хурлын гишүүн ёс зүйн талаасаа Халдашгүй дархан байдал гэсэн зүйлээ ухамсарлаж ойлгох ёстой гэдгийг хэлмээр байгаа юм. За тэгээд Ц.Нямдорж сайдаас нэг зүйл асуумаар байна. Саяхан та нэг ярилцлагадаа намайг алаад дараа нь надтай хариуцлага тооцоорой гэсэн нэг зүйл ярьсан байна. Та өөр Монгол улсын дотоод аюулгүй байдлыг харьцаж байгаа сайдын хувьд хууль зүйг сахиулах ёстой гишүүний хувьд энэ хүчирхийлэлд уриалж байна гэж бодож байна. Ёс зүйн маш том алдаа гаргасан гэж би хувьдаа харж байгаа. Би танаас би одоо хариулт хүсээд байх ч шаардлага байхгүй байна л даа. Ер нь та тийм их хариуцлагагүй үг хэлсэн байна шүү. Хүн ална гэдэг хүн амины хэрэг биз дээ тэгэхээр одоо та тийм зүйлд уриалан дуудаж байдаг, нэгдүгээрт. 

Хоёрдугаарт Монгол улсын Их Хурлаас тусгай хамгаалалттай газар нутгийн хууль гаргасан байдаг Дархан цаазтай газар гээд. Богд ууланд тэрбум, тэрбум, төгрөгийн үнэтэй өндөр орд харшууд баригдсан байдаг. Тэнд бол хүрзээр газар хөндөхийг, нохой дагуулж явж нохой хуцуулахыг хүртэл хориглосон ийм дэглэмтэй газар байдаг. Ард иргэд ийм их ядуу амьдарч байхад Монгол улсын Их Хурлын гишүүд өөрсдөө баталсан хуулиа зөрчөөд тэнд кабинетаараа амьдарч байхад ёс зүйн хувьд юу гэж бодож байна. Энэ бол ард түмэнд сайхан харагдах болов уу. 

Д.Дэмбэрэл: - За Ц.Нямдорж.

Ц.Нямдорж: - Би нэг тийм хэлэх нь хэлчихсэн юм аа. Би энэ хууль шударга  ёсны чинь төлөө тууштай явна. Миний амыг хааж чадахгүй ээ. Энэ талаарх ганцхан л арга бий тэр нь бол надад халдах гэдэг тийм л үгийг хэрэглэсэн юм. Уучлаарай миний үг хүнд байсан байж мэднэ. Өөр ухагдахуун төрүүлсэн байж мэднэ. Тэгэхдээ л миний байр суурь. Би энэ төрийн чинь төлөө, хуулийн чинь төлөө, энэ төр нь төр шиг байгаасай гэж л зүтгэж байна. Төрийг төр биш болгоод байгаа учраас, хуулийг хууль биш болгоод байгаа учраас би ийм хэлсэн юм. Хатуу, хүтүү сонсогдсон бол бүх гишүүдээсээ уучлалт гуйчихъя. Ер нь хэллэг бол хүнд их хатуу сонсогддог. Яана гэх вэ миний байгаас заяасан араншин нь энэ. 

Хоёрдугаар асуудал би Зайсангийн урд талд байшин бариулаагүй шүү дээ. 270 мянган төгрөгөөр хүн худалдаж авсан Ж.Амартүвшин гэдэг хүний байшин байна гэдгийг шалгаад тогтоочихсон, шалгуулчихсан ийм л юм. Анх бол Ухаа худгаас Батжаргалаас Нямдорж авлигад үнэгүй байр авчихлаа гэж баахан зар тараасан л даа. Тэгээд сүүлд нь энэ чинь шал өөр юм байна гэдэг нь нотлогдоод одоо нэг учир зүй нь олдож байх шиг байна. Тээр жил Нүхтэд нэг асуудал тэр үеийн зуслангийн газрууд энэ тэнд тарсан юм байгаа юм. Би наана чинь газар авахгүй ээ гэж хамгаалалттай зоны газраа гэж. 

Ер нь бол Г.Баярсайхан гишүүн, бусад гишүүд ч тэр Монголын энэ байгаль хамгаалалтын философийг нь өөрчлөх ёстой юм байгаа юм даа. Энийг би Л.Гансүх сайд байхад баахан ярьж байсан Монголын энэ байгаль хамгаалах чинь хүн хажууд нь амьдарч хамгаалдаг  биш хүнээс зугтаалгаж энэ эзэнгүй болгодог ийм философи яваад байна энэ чинь болохгүй байна гэдэг л юм ярьсан юм байгаа юм. Миний байр суурь бол ердөө л тэр. Би ямар ч байр Зайсангийн аманд бариагүй. 

Д.Дэмбэрэл: - За Г.Баярсайхан тодруулаад асууя. 

Г.Баярсайхан: - Ц.Нямдорж сайдаас би сая философи асуугаагүй л дээ. Ер нь бол ёс зүйгүй үйлдэл байна шүү тэгэхээр та тэр үг хэлснийхээ төлөө нэг ёсондоо одоо ёс зүйн алдаа гаргажээ уучлаарай гэж үг хэлж байна гэж би ойлгож байна. За баярлалаа. 

Д.Дэмбэрэл: - За за толгой дохисон үйлдлээрээ асуудлыг хариуллаа гэж ойлголоо. За Н.Батбаяр.

Н.Батбаяр: - За Хууль зүйн сайд Ц.Нямдоржийг  огцруулах асуудлыг хөндөж ярьж байна л даа. Энэ хүний асуудлыг одоогоос 4 жилийн өмнө Их Хурлын даргаас огцруулах асуудлыг энэ танхимд ярьж байсан юм. Энэ хүн огцорч байсан юм. Албан тушаал нь зохидоггүй хүн гэж байдаг шүү дээ. Тэрэнтэй адил юм шиг байгаа юм. Тэгэхээр энэ дээр ингэж заавал үхэн хатан зууралдаад байх ямар хэрэгтэй юм бэ Ц.Нямдоржоо. Гишүүд асуудал тавьснаас хойш 17 хоног өнгөрөөд энэ асуудлыг хэлэлцэж байна. Миний ойлгосноор танай намынхан ч бас чамд санал тавьсан юм шиг байгаа юм. За Ц.Нямдорж минь боль доо боль. Чи одоо бүх муу юмтай зууралдчихлаа. Өөрийнхөө ч нэрийг бод намынхаа ч нэрийг бод. Төрийнхөө нэр төрийг бод ер нь нэрээ татчихвал яасан юм бэ гэсэн асуудлыг танай намын нөхөд чинь тавьсан гэж би сонссон. 

Тэгэхээр нь тийм юм байхгүй ээ. Энэ нам сонгуульд ялагдах гэж байхад нь сонгуулиас аврах ганц юмыг нь хийж байхад та нар яахаараа намайг адалж байдаг юм гэж хариу хэлсэн дуулдсан тэр нь юу вэ гэсэн чинь манай намын рейтинг тэртээ тэргүй уначихсан. Шударгаар явбал бид нар сонгуульд ялж чадахгүй. Ганцхан бид нарт үлдэж байгаа арга бол сонгуулийг луйвардах, сонгуулийг луйвардах арга нь бол сонгуулийг зохион байгуулах явцад тэр байгуулахад бүртгэлийн газар, тэр бүртгэлийн газрын даргыг солилоо. Намдаа үнэн ч хүнээ томиллоо, зохион байгуулалтын өөрчлөлт хийлээ  дээр нь одоо Ардчилсан намынхны санаачилсан сонгуулийг будлиангүй болгох, 7 сарын 1 давтагдуулахгүйн тулд хийсэн гол арга хэрэгсэл болгосон ухаалаг үнэмлэхийг нь хүчингүй болголоо. 

Ухаалаг үнэмлэхийг нь хүчингүй болгоод түүнийг нь лавлагаа гээд материалаар солилоо. Гарын хээ авдаг төхөөрөмж нь удахгүй ажиллахгүй болно. Тэр битгий хэл тоолдог машин нь тоолохоо болиод зөвхөн төрийн албан хаагчаас бүрдсэн сонгуулийн хэсгийн хороо саналыг тоолсноор манай намд санал ирэх юм аа, ялалт ирэх юм аа. Тийм учраас та нар надаар оролдохоо боль оо, нэг.

Хоёрдугаарт би явах юм бол та нар бүгдээрээ явна шүү. Эхний ээлжинд Засгийн газар бүгдээрээ явна шүү гэж  хэлсэн дуулдсан. Тэрнийх нь үр дагавар юмуу танай сайд нар ирээд сууж байгаагийн илэрхийлэл юм болов уу гэж бодож байна. Энэ бүгдэд та юу хариулах вэ, нэгдүгээр асуудал.

 Хоёрдугаар асуудал өчигдөр нэг үйл явдал боллоо. Цэцийн хуралдаан болж Улсын Их Хурлын сонгуулийн  хууль, үндсэн хууль зөрчсөн гээд шийдвэр гарсан.Түүний дагуу одоо Их Хурлын гишүүд бол 2 янзаар сонгогдох болчихлоо. Өнөөдөр энд сууж байгаа 76 гишүүн бол бүгдээрээ өөрийнхөө нэрээр, өөрийнхөө биеэр тойрогтоо очиж, олон түмнээсээ олонхийн саналыг авч ирээд сонгогдсон улсууд сууж байгаа тэгвэл дараагийн сонгуульд бол энэ хүмүүс 2 янзаар орж ирнэ 48 өөрийн нэрээр өөрийн биеэр очиж, сонгогч түмэнтэй уулзаж, тэдний саналыг авч ирж орох нь, 28 хүн нь намын дарга болон намын удирдлагынхаа нэрээр сонгуульд орж ирэх нь. Ийм шийдвэртэй болчихлоо. Энийг захиалсан хүн нь Хувьсгалт намын нэр нөлөө бүхий 4 хүн гэнэ. Санжийн С.Баяр, У.Хүрэлсүх, Д.Лүндээжанцан, Ц.Нямдорж 4 гэсэн шувуухай энэ ордноор гүйж явна. Тэгэхээр энэний хариулт ямар байна вэ гэж асуух гэж байгаа юм. Хариулт нь ямар байна вэ гэхээр  энэ үнэн болох юм бол та жагсаалтад орох нь. Худлаа бол та тойрогтоо очих нь. Таны  өөрийн сонголт ямар вэ гэж асуух гэсэн юм. Тэгэхдээ та энэ асуудлыг нам шийднэ гэж битгий хариулаарай. Энэ дээр нэг хариулт өгөөрэй гэж хүсэх гэсэн юм. За баярлалаа.

Д.Дэмбэрэл: - За Ц.Нямдорж сайд хариул.

Ц.Нямдорж: - За сүүлчийнхээс нь би хариулъя. Энэ Үндсэн хуулийн цэцэд янз бүрийн хүмүүс өргөдөл өгсөн юм билээ. Би лав өргөдөл өгөөгүй. Түрүүнд нэр дурдсан хэдэн гишүүд өргөдөл өгөөгүй. Гол дүрд хэн тоглосон юм бэ гэхээр М.Энхсайханы ерөнхий нарийн бичгийн дарга дээр үед 1990-д оны дунд үеэр шинэчлэл банкны захирал байсан Цогтбаяр гэдэг хүн өргөдөл өгөөд явчихлаа гээд телевизээр ярилцлага өгөөд байна лээ, Цогтгэрэл. Энэ нь надад ямар хамаа байна жишээ нь. Надтай ингэж л юм холбодог байхгүй юу. Холбогдох юм байхгүй л дээ. Учир нь ийм юм. 

Зүгээр нэр дэвшихийн тухайд бол би одоо болтол шийдвэрээ гаргаагүй. Намын удирдлагатай ч яриагүй, У.Хүрлээ, Б.Чойжоо хоёртойгоо ч яриагүй. Намын удирдлагад юу ярьсан юм бэ гэхлээр бид 3 хоорондоо учир зүйгээ олж нэгдсэн саналд хүрчихээд, ганцхан өдөр гурвуулаа хамт орчихоод саналаа хэлчихээд гараад явчихна. Бид гурвын төлөө та нар санаа зовоод хэрэггүй гэдэг үг л хэлсэн. Өөр юу ч яриагүй. Намын дарга нартай би сонгуульд нэр дэвших сэдвээр 48-уу, 28-уу гэдэг дээр өнөөдөр хүртэл хэнтэй нь ч яриагүй явж байна. 

Иргэний бүртгэлийн байгууллагын би хүлээж авсан нь үнэн. Одоо яг 2 сар болж байна. 2 сарын 1-нд хүлээж авсан өнөөдөр 5 сарын 1, нийт дүнгээрээ 2 сар болж байна. Энэ хугацаанд иргэний ухаалаг үнэмлэх хэвлүүлэх гэж чадлынхаа хэрээр зүтгэсэн. 27–нд Их Хурал шийдвэр гаргахаар нь 2 сарын 1-нд иргэний үнэмлэх нь урьд нь батлагдсан тодорхойлолтыг бүтэн өөрчлөөд тэрнээс хойш хугацаанд 6 сарын 1-нд сүүлчийн 439 мянган ширхэг ирнэ гэж байсан чинь тэр нь хойшлоод 7 сарын 17 болчихлоо шүү дээ. 

Хамгийн сүүлд өнөөдрийн байдлаар 460 мянга ирэх ёстойгоос 250 мянга нь ирсэн, 210 мянга нь ирээгүй байна шүү дээ. Хэнээс болж байна гээч. Тэр Жамалта гэдэг компаниас болж байна. Тэр Дата карт гэдэг компаниас болж байна. Эд нар чинь техникийн хувьд болохгүй байна гээд байхад. Тэр Финляндын нутагт очиж би Жамалта компанийг удирдаж чадахгүй юм л даа. Урагшаа Хонконг явж Дата картыг би удирдаж чадахгүй юм л даа. Хамгийн сүүлд ирээд явсан хүмүүс нь энэ чинь их явдалтай асуудал болсон байна. 

Сонгуулийн ерөнхий хорооноос авсан саналын гарын хурууны хээ авдаг машин чинь их хоцрогдсон эд байна. Энэнээс чинь болоод программд өөрчлөлт оруулах шаардлага гарч байна. Хамгийн багаар тооцоход сараар хугацааг нь сунгаж өгөөч гээд тэр Жамалта, Дата карт хоёр нь энэ Бодь группынханд захидал ирүүлээд, Бодь группийн төслийн удирдагч Н.Дүгэрсүрэн гэдэг хүн нь иргэний бүртгэлийн байгууллагад бичгээр  саналаа хэлээд ингээд байна шүү дээ. Энд миний ямар буруу байна. Би Бодь группийн Н.Дүгэрсүрэн, иргэний бүртгэлийнхэнтэй уулзсан дараа нь Н.Нацагдоржтой нь уулзсан. Хамгийн сүүлд өнгөрсөн 7 хоногт Бодь группын ерөнхийлөгч нь байна уу даа Д.Баясгалантай уулзсан. Тус бүрд нь уулзсан энийг яах вэ гэж, энэ техникийн шалтгаанаас чинь бид ажил хожуу авчихаад хугацаа нь шахагдчихаад байна л гэдэг юм ярьж байгаа. Хэрэг дээрээ юу болчихсон юм гэхээр, машин бүтээх их амархан гэж бодоод шийдвэр гаргаад хаячихсан чинь тэр машин бүтээх чинь их хэцүү гэдэг нь шийдвэр гаргасных нь дараа мэдэгдээд болж өгөхгүй байна шүү дээ. 2011 оны 12 сарын 23-ны өдөр Бодь групптэй гэрээ хийсэн. 1 сарын 16-аас 2 сарын 20-ны хооронд сая 900 мянган ширхэг бэлдэц ирэх байсан тэр бэлдэц чинь 7 сарын 17-оос наашгүй болчихоод байна шүү дээ. 

Д.Дэмбэрэл: - За нэмээд Н.Батбаяр гишүүн нэмээд асууя. Ц.Нямдорж сайд нэмээд хариулъя. 

Н.Батбаяр: - За Ц.Нямдорж сайд аа тэмээ гэхээр ямаа гэсэн юм битгий яриад бай л даа. Одоо би танаас тов тодорхой асуулт асууя. Сонгуулийн хууль эцсийн байдлаар тодорчихлоо,  28 хүн намынхаа дарга нараас мандатаа өвөрлөх нь, 48 хүн нь сонгогчийн саналаар гарч ирэхээр болчихлоо тэгэхээр та энэ 28 дотор орж намын далбаан дээрээ нуугдаж  зогсож гишүүн болох уу, үгүй бол би Увсынханд хайртай, Увсаасаа урвахгүй гэж нутагтаа очих уу гэдэг асуултад хариул гэж л асуугаад байна. Таны өөрийн чинь санаа бодлыг асуугаад байна. Одоо санаа бодлоо тодорхойлоогүй гэвэл үнэнд үл нийцнэ. Тийм учраас Увсаас нэр дэвших үү? Намынхаа далбаан дор орох уу гэдгийг энэ олон түмний өмнө хэлээд өгөө ч. 

Ц.Нямдорж: - Энэ бол миний цэвэр Халдашгүй дархан эрхийн асуудал. Би хэнээс ч асуухгүйгээр шийдэл би өөрөө гаргана. Бүртгэлтэй холбоотой бүтцийн өөрчлөлт хийсэн. Сая хариулчихлаа. Бүтцийн өөрчлөлт хийсэн нь үнэн. Хаа хамаагүй салбарын даргаар ажиллаж байсан, Даатгал компанийн салбарын захирлаар ажиллаж байсан, төрд ажиллаж үзээгүй, хаа хамаагүй  сургуульд багшилж байсан өөрсдийнх нь сонгуулийн ажилд явж байсан хүмүүсийг нарийн төвөгтэй асуудалд тавьчихсан юм билээ. Тэр шинэ дарга нь очоод бүтцийн өөрчлөлтөө хийгээд дотроос нь 10-аас доошгүй жил энэ системд ажилласан хүмүүсээр аппаратаа бэхжүүлж байгаа. Би үүнийг зөв гэж үзэж байгаа хэн нэгэн улс төрчийн гар, хөл болж гүйж явж сүүлд нь хардлагад өртсөний оронд цэвэр төр дотор байсан хүмүүсээс тавиад тэр хүмүүс нь төрийн өмнө үүргээ /минут дуусав/

Д.Дэмбэрэл: - За чуулганы  хуралдаанд Улсын прокурорын орлогч Ц.Бямбацогт, Улсын Иргэний бүртгэлийн ерөнхий газрын дарга Л.Амарсанаа нар оролцож байна. С.Эрдэнэ гишүүн асуултаа тавина. 

С.Эрдэнэ: - За баярлалаа. Би өнөөдөр Ц.Нямдорж сайдаас хоёр гурван зүйл тодруулж асууя гэж бодож байна. Хууль зүйн байнгын хороон дээр асуулт тавьсан өөрийгөө бол ёс зүйтэй,  чадамжтай хүн гэж хариулсан. Би дахиад энэ асуудлыг тавимаар байна. Тантай холбоотой маш олон асуудлууд яригддаг юм. Одоо энэ орон сууцны асуудал яригдаж байна, хаусын асуудал, хүн үхсэн хатсан асуудал, таныг одоо хөнжилдөө хууль зассан асуудал гээд. 

Ер нь та өөрөө төрийн хүний хувьд Хууль зүйн салбарыг толгойлж байгаа хүний хувьд энэ бүх асуудал дээрээ ухамсраараа дүгнэлт хийгээд энэ хариуцлагатай ажил, албан тушаалаа өөр дараагийн хүндээ хүлээлгээд өгч болдоггүй юм уу, яагаад ингээд үхэн хатан зууралдаад байдаг юм бэ? Та чинь би сандал ширээтэйгээ зууралддаг хүн биш гээд зарлаад л байсан шүү дээ. Тэгээд өнөөдөр болохоор үхэн хатан зууралдаад байх юм энэ ямар учир шалтгаантай юм бэ? нэгдүгээрт.

Хоёрдугаарт гэвэл энэ Авлигатай тэмцэх газрын удирдлагууд байгаа дээр нэг зүйлийг тодруулмаар байна. Хуульд нийцэж байгаа үгүйг би мэдэхгүй. Ц.Нямдорж гэж нөхрийн асуудал танай дээр шалгагдаж байгаа гэсэн. Энэ өөрөө урьдчилаад дүгнэлт хийчихсэн одоо үнэн зөв нь олдож байгаа гээд өөрөө зарлаад байна л даа. Ц.Нямдорж өөрөө зарладаг юм уу. Энэ үнэн зөвийг тогтоож байгаа эсэхийг Авлигатай тэмцэх газар шалгаж байгаа газар нь тогтоодог юм уу. Хууль зүйн сайд нь урьдчилаад өөрөө өөрийнхөө хэргийг дүгнэчихсэн. Энэ нөхрийн хэлж байгаагаар удахгүй танай байгууллагаас Ц.Нямдоржийн хэргийг хэрэгсэхгүй болгох юм байна л даа. 

Энэ асуудал дээр би прокурорын байгууллагаас хүн ирсэн дээр би тодруулж асуумаар байна. Энэ Ц.Нямдорж гэдэг хүний шалгагдаж байгаа асуудлаар прокурорын байгууллага бас энэ тал дээр хяналт хэр тавьж байгаа юм бэ? Өнөөдөр эрх мэдэл, албан тушаалаа урвуулан ашиглаж байгаа ашиг сонирхлын зөрчилд автаж байгаа асуудал бол Ц.Нямдорж сайдад нэг биш байгаа. Өөрийнхөө харьяа, өөрийнхөө захирч байгаа салбарт  байгаа хүмүүсийг ямар нэгэн хэлбэрээр ажиллуулж, тэр ажиллах хүчийг нь ажиллуулж байна гэдэг нь ашиг сонирхлын зөрчил шүү дээ би тэгж ойлгож байгаа.

 5 сарын 1-нээс энэ хууль хэрэгжээд эхэлчихсэн. Хууль зүйн сайд нь энэ ашиг сонирхлын зөрчил биш ээ гэж үзэж байгаа бол бусад хүмүүс ч яг ингэж үзээд явах боломжтой юм гэж ойлгож байна. Ер нь Ц.Нямдорж сайд аа, өнөөдөр энэ бүртгэлийн асуудал би сая Н.Батбаяр гишүүнтэй санал нэг байна. Энэ бүртгэлийн байгууллагыг та зохион байгуулалттайгаар нурааж байгаа шүү дээ, үндсэндээ бол. Та хууль дээдлэх зарчмыг дандаа ярьдаг. Тэгсэн мөртлөө хуулийг дандаа дэвсэлдэг шүү дээ. 

Маш олон хуулийг та бол зассан. Таны зассан хуулиас болж Монгол оронд нөхөж болшгүй том том гарз хохирлууд үүссэн. Та Ашигт малтмалын тухай хуулийг зассан, Албан тушаалтнуудад хариуцлага тооцдог хуулийг та бас хассан. Ийм байдлаар бол маш олон хүнийг ял завших боломжийг олгосон. Яриад байвал таны тарьсан паян бол зөндөө л байгаа шүү дээ Ц.Нямдорж сайд. Одоо суудлаасаа огцорчихвол яасан юм бэ? Их Хурлын даргад хэлэхэд Кёкюшүзан Батбаяр гишүүний гаргасан саналтай санал нэг байгаа. Энэ саналыг би бас Хууль зүйн байнгын хороон дээр гаргаж байсан. Энэ гишүүдийн аюулгүй байдлыг хангаад энэ одоо санал хураалтыг нууцаар явуулбал яасан юм бэ гэсэн саналаа дахиад хэлж байна. Ц.Нямдорж гишүүнд хэлэхэд үнэхээр хууль дээдэлдэг хүн юм бол, үнэхээр ёс зүйтэй хүн юм бол нэр төртэйхэн шиг наад ажил /минут дуусав/.

Д.Дэмбэрэл: - За Ц.Нямдорж сайд хариул. 

Ц.Нямдорж: - Би Хууль зүйн байнгын хороон дээр байр, сууриа хэлчихсэн одоо хамгийн сүүлд энэ Үндсэн хуулийн цэцээр Ц.Нямдорж дүгнэлт гаргуулчихлаа гээд л яриа тараагаад сууж байна лээ шүү дээ. Ийм л юмнууд байдаг байхгүй юу. Өөр юу байвал гэж дээ. Зууралдахын тухайд бол энэ ажлаа хэзээ өгөхөө Их Хурал шийдэх ёстой гэж бодож байна. Намайг энэ Их Хурал ёс зүйтэй, хууль биелүүлдэг хийж чадна гээд тавьсан. Энэ Их Хурал одоо энэ асуудлаар дахиад санал хураалт хийх байх одоо ингээд хариу нь гарах байх гэж бодож байна. Зүгээр би шулуухан байя. Би энэ төрд шургуулсан муу сүлжээг таслах гэж олон жил явж байгаа хүн. 

2006 онд би нэг сүлжээ тасалсан юм байгаа юм. 250 сая долларын өртөгтэй сүлжээ шүү одоо ч гэсэн энэ сүлжээг таслахын тулд би цаашдаа ажиллана. Энэ төр цэвэр байх ёстой юм. Төрд орж ирсэн бол хулгай луйвар хийх ёсгүй юм аа. Тендерт хүйтэн гараа дараа дүрэх ёсгүй юм аа. Энэ дээр  надтай санал нийлдэггүй хүмүүс нууц гэрээ байгуулах ёсгүй юм. Улсаа худалдах ёсгүй юм. Энэ дээр надтай санал нийлдэггүй хүмүүс бий. Би зарчмаасаа ухрахгүй. 

Би хууль биелүүлэхийг, тендер рүү гар дүрэхгүй байхыг, хулгай хийхгүй байхыг,  нууц гэрээ байгуулахгүй байхыг, хууль биелүүлэхийг ёс зүй гэж үздэг юм. Тийм учраас би энэ чиглэлээр юм хийдэггүй юм аа. Солихын тухайд Их Хурал шийдвэрээ гаргана гэж би хэлсэн. Би энэ сонгуулийн дараа нөхцөл байдал, бас одоогийн үеийн маргаан хүчтэй явагдаж байгаа юм чинь нэг айван, тайван сонгууль хийлгэж өгчихөөд, тэгээд энэ салбараас холдох юмсан гэдгээ хэн хүнгүйд хэлж байгаа. Бүлгийнхээ нөхдөд ч хэлсэн. Би удсан нь үнэн, олон удаа томилогдсон нь үнэн. Гэхдээ энэ сонгуулийг луйваргүй, дараачийн маргаан нь зохистой түвшинд шийдэгдэх хэлбэрээр хэв журмыг нь хангаж өгөөд амгалан тайван байдлыг нь нэг зохицуулж өгөөд энэ хуулийн сайд гэдэг ажлыг өгье гэдэг байр, суурьтай байгаа. 

Ерөнхийлөгчид би энийгээ хэлсэн. Сонгуулийн дараа эвгүй нөхцөл, байдал үүсч мэднэ, Ерөнхийлөгчөө. Одооноос болгоомжтой байж улс төрийн хүрээнд ойлголцож ажиллахгүй бол хэцүү байна шүү Ерөнхийлөгч гэдгийг хэлсэн, зууралдаад байгаа юм байхгүй. Намайг хууль зөрчсөн гэдэг үндэслэлээр өөрсдөө хууль зөрчсөн гишүүд асуудал тавьсан учраас би зөрчөөгүй гэдгээ Их Хуралд хэлж санал хураалгах гэж сууж байгаа юм. Би юу ч зөрчөөгүй яг тэр баривчилгааны тухайд. Зохион байгуулж байгаа л ийм юм над руу дайрдаг 2006 онд ийм л байсан юм. 13 хүн эсрэг санал өгөхийг нь би мэдэж л байсан юм. 

Монголын хуулиар ганцхан албан тушаалтан нууцаар санал хураалтад ордог. Энэ нь Их Хурлын дарга байдаг юм. Тэр Их Хурлын дарга нууцаар санал хураалтад орж огцордог асуудлаа шийдүүлдэг хуулин дээр энэ Д.Лүндээжанцан, Э.Бат-Үүл хоёрын ажиллаж би гарын үсэг зурсан юм. Тэр нууц санал хураалтаар чинь би явсан юм. Тэр нууц санал хураалтаар чинь би явсан юм. Тэр суудал дээр сууж байхад би эсрэг 13 хүн өгнө гээд нэрийг нь бичээд сууж байсан юм. Тэрний толгойлогч нь бол энд сууж л байна. Өөр намд орчихоод, ийм л юм байдаг юм. 

Д.Дэмбэрэл: - За С.Эрдэнэ тодруулаад асууя.

С.Эрдэнэ: - Сая та хэллээ тендер будлиантуулдаг, тендерт хүйтэн гараа дүрдэг, нууц гэрээ хийдэг гээд ийм улсууд байгаа юм байна гэж ойлголоо. Ийм улсууд байгаа юм бол энэ улсуудаа нэрлэж болохгүй юу, битүү, хатуу үгээр өөрийгөө хамгаалаад байх шаардлагагүй. Хэрвээ та гэмт хэргийг мэдэж байгаа санаатайгаар нуун дарагдуулж байгаа бол та өөрөө  бас гэмт хэрэгтэй шүү дээ. Ер нь таны тухай энэ талаар их алдартай цуу яриа явдаг шүү дээ. Таны үүрдэг том хар дэвтэр байдаг юм гэнэ лээ. Тэр хар дэвтэрт нь нэр нь бичигдсэн хүмүүс таны дохио зангаагаар хөдөлдөг юм гэнэ лээ. Хэрвээ ийм үйлдэл хийж байгаа бол та өөрөө гэмт хэрэгтэн. Гэмт хэргийг нуун дарагдуулж байгаа бол өөрөө гэмт хэрэг. Тэгэхээр энэ асуудлаа тодруулж өгнө үү, нэгдүгээрт.

Хоёрдугаарт би түрүүн Авлигатай тэмцэх газар, прокуророос асуулт тавьсан энэний хариуг бас авмаар байна. 

Д.Дэмбэрэл: - За Ц.Нямдорж.

Ц.Нямдорж: - Би өөрийнхөө ярих түвшинд ярьдаг юмаа ярьчихсан. Тэр нууцалсан гэрээний тухай та нар хаваржин л телевизээр сонссон биз дээ би өөр юу ярих вэ. Тэр болохгүй гэж үздэг хүн би тэрийгээ хэлж байна. 

300 сая долларын зээлийг өөрийнхөө хувийн зөвлөхөд өгч болохгүй гэж би үзэж байна. Тэр чинь тендерээр явах ёстой байсан юм. Би улаан нүүрэн дээр Засгийн газрын хуралдаан дээр хэлж байсан. Миний талаар юм ярьсны дараа биш тэрнээс жилийн өмнө би наадахыг чинь ярьж байсан юм. Ийм л би ярьж байгаа юм. Зөв юм уу, буруу юм уу? Сонирхлын зөрчлийн хуулийн талаасаа бол буруу л гэж ярьж байгаа юм. Боловсон хүчний томилгооны тухай С.Эрдэнэ гишүүн. Ганц, хоёр боловсон хүчний томилгоо хийгдсэн, Цагдаагийн ерөнхий газрын тэргүүн дэд дарга байсан А.Дулаанжаргал дипломат албанд шилжих асуудал 4 сарын өмнөөс яригдаж, сая асуудал нь шийдэгдсэн. 

Энэний оронд би цагдаад насаараа ажилласан Р.Чингис гэдэг хүнийг тэргүүн дэд даргаар нь томилсон. Шүүхийн шийдвэр биелүүлэх ерөнхий газрын 2 дэд даргын ажлынх нь байрыг сольсон. Нэгнийх нь талаар хардлага, сэрдлэг гараад тэрүүгээр нь дамжаад ажилд муу нөлөөлчих гээд байхаар нь тэр хардлага, сэрдлэгээс нь тэр хүнийг холтгох гэж тэр хүнийг би өөрт нь хэлж байгаад сольсон. Жишээ нь тэр байгууллага мэдээгүй байхад бичигдсэн захиа, өөр газар Авлигатай тэмцэх газар, прокурорт оччихсон байсан. Би үүнийг буруу гэж үзэж байгаа юм. Тэгээд хардлаганд өртөөд байгаа учраас тэрнээс нь холдуулж яг ижил зэрэглэлийн, ижил рангийн албан тушаалд 2 хүнээ сольсон юм аа. 

Би өөрийнхөө хажууд байгаа хүнийг гудамжинд гаргах дургүй. Ихээхэн зөрчил гаргахгүй бол. Нүүрэн дээр нь хэлж өгөөд л дутагдлыг нь засуулаад, засвал тэгээд цаашаа ажиллуулдаг зарчим бол минийх. Өөр ямар ч боловсон хүчний халгаа, сэлгээ хийгээгүй. Хоёр хоногийн дараа тэр захидлыг манайхан мэдсэн. Нөгөө газрууд нь аль хэдийн олоод авчихсан байхад нөгөөдөх нь мэдээгүй л байж байсан байхгүй юу даргадаа, надад биш шүү. Гүйцэтгэх ажил хариуцсан дарга нь өөрийнхөө генерал даргад мэдэгдэлгүй хоёр хоносон. Ийм байж болох уу, би болохгүй гэж үзэж байна. Тийм учраас байрыг нь сольсон юм.

Д.Дэмбэрэл:-За баярлалаа. За прокурор Ц.Бямбацогт энэ 12, 13-ны үйл явдал, Эрүүгийн байцаан шийтгэх хууль, прокурорын хяналтын доор явсан юмуу үгүй юм уу гэж асуусан байхаа. Аан үгүй би түрүүчийн би түрүүний юм ярьж байна. Түрүүн гишүүд тэгж асуусан. За тэгвэл тэр хоёр хяналтын хаа асуудлыг хариулчихъя. За яасан бэ. Тэр микрофонд ойртоод суучих. Индрийн микрафон ажиллаж байгаа юм уу.

Ц.Бямбацогт: -За улсын ерөнхий прокурорын орлогч Ц.Бямбацогт мөрдөн шалгах ажиллагаанд тавих хяналтыг хариуцан ажиллаж байгаа. Тэгээд эхний асуултыг би хоцорч орж ирээд сонссонгүй. 

Хоёр дахь асуудлыг Ц.Нямдорж гишүүний асуудлыг Авлигатай тэмцэх газар шалгаж байгаа тэрүүн дээр прокурор хяналт тавьж байна уу гэсэн асуудал тавьсан. Миний мэдэж байгаагаар бол яг тодорхой гомдлоор Авлигатай тэмцэх газар Ц.Нямдорж гишүүний аливаа нэг асуудлыг шалгаж байгааг одоохондоо би мэдэхгүй байна. Лав л над дээр шалгаж байгаа гэсэн асуудал орж ирээгүй. Хяналтыг бол л Нийслэлийн прокуророос тавьдаг. Тэгэхээр над дээр бол өнөөдөр энэ хүний талаар Авлигатай тэмцэх газраас шалгаж байгаа асуудал орж ирээгүй гэж хэлэх гэж байна. 

Хоёрдугаар асуудал сая болсон баривчилгааны асуудал бол бид нар ярьсан. Прокурорын зүгээс бол энэ бол хууль зүйн дагуу явагдсан гэж бид нар үзэж байгаа. Үүний дагуу Хүний эрхийн үндэсний хорооноос манайд тоот ирснийг нь харьяалах газар руу нь Мөрдөн байцаах газарт нь шалгуулахаар шилжүүлсэн ийм л асуудал. 

Д.Дэмбэрэл: - За баярлалаа. Л.Гүндалай гишүүн асуултаа тавья. Тэрнийг түрүү нь уг нь хариулсан юм л даа. Б.Хурц товчхон хариулчихъя. 

Э.Амарбат: - Авлигатай тэмцэх газрын мөрдөн байцах газрын дарга Э.Амарбат. Өнөөдрийн байдлаар Улсын Их Хурлын гишүүн Хууль зүй, дотоод хэргийн сайд Ц.Нямдоржид мэдээллэх гэмт хэргийн шинжтэй эрүүгийн хэрэг тус газарт, Авлигатай тэмцэх газрын Мөрдөн байцаах албанд шалгагдаагүй байна. Хүнийг гэмт хэрэг үйлдсэн, гэм буруутай болохыг гагцхүү шүүх тогтооно. 

Д.Дэмбэрэл: - За Ц.Сэдванчиг. За Л.Гүндалай. Л.Гүндалай гишүүн нэрээ татаж байгаа юм шиг болоод байсан. 

Л.Гүндалай: - Татаагүй шүү та нар өөрсдөө унтраасан шүү дээ. Дундуур нь ороод. 

Нэг. Би манай Кёкюшүзан Б.Батбаярын асуусан асуулт байгаа шүү дээ. Санал хураалтыг нууцаар явуулж өгнө үү гэсэн. Энэ дээр Их Хурлын дарга хариулт өгөөч, ийм дэг байгаа юу гэдгийг асуумаар байна. 

Хоёр. Би Ц.Нямдорж сайдаас өөрөөс нь асуумаар байгаа юм л даа. Ц.Нямдорж сайдаа та тэр “Эм си эс”-ийн бурхны хажууд байгаа байранд байр түрээсэлж амьдардаг хүн мөн үү. Хэрвээ тийм бол байрны чинь сарын түрээс хэд байдаг вэ? Урсгал зардал нь хэд байдаг вэ? Үүнийг нэг хариулж өгөөч.

Хоёрдугаарт, энэ төрийн бодлогын үр дүн ард түмний амьдралаар хэмжигддэг гэсэн нэг мэргэн үг байдаг. Тэгэхээр энэ төр ямар шүү ажил хийж байна. Тэр тусмаа төрийн сайдууд үүрэгт ажлаа хэр сайн хийж байна вэ, гэдэг нь ард түмний амьдралаар хэмжигдэнэ л дээ. Тэгэхээр өнөөдөр эрүүгийн нөхцөл байдал ямар шатандаа байна хуулийг хэрхэн сахин биелүүлж байна. 

Хээл хахууль, авлига ямар байна, үр дүн нь ямар байгааг мэдэж байгаа. Энэ үр дүн бол таны үйл ажиллагаанд тавьж байгаа, ард түмнээс өгч байгаа үнэлэлт гэж бодож байна. Би ард түмнийхээ нэлээд олон хүмүүстэй уулзсан л даа. Таксины жолооч янз бүрийн хүнтэй уулзаад та юу гэж бодож байна. Таны аав, ээж, таны найз, нөхөд юу гэж ярьж байх юм. Ц.Нямдорж сайдыг огцруулах асуудал яригдаад 10-аад хонож байна гээд ингээд ярихаар Ц.Нямдорж сайд бушуухан огцроод, далд ороод өгөөсэй гэж байгаа байхгүй юу. Би энэ ард түмний хэлсэн үг үнэн гэж бодож байгаа. Тэгэхээр ийм хүмүүс ярьж, ингэж бодож, сэтгэж байгааг бол санал хураалт ч гэдэг юм уу, энүүгээр шийдвэрлэх юм биш. 

Яг үнэнийг хэлбэл та бол ёс зүйн хувьд огцроод бууж өгөөд, гараа өргөөд, өмдөө тайлчих цаг чинь болчихсон. Амьдрал тийм байна. Энэ ард түмнийхээ байдлыг хар. Та тэр 7 сарын 1-ний үйл явдлыг хар. 7 сарын 1-ний дараа юу болсон билээ мянга, мянган хүмүүсийг зөв зүгээр явж байгаа залуучуудыг шөнөд нь барьж аваад, хориод, тамлаад, зовоогоод, эрүүдэн шүүгээд тэгээд хүн алсан, таван хүний амь нас эрсдчихээд байхад тэрэнтэй хариуцлага өнөөдрийг болтол тооцохгүй яваад, тэгээд цагдаагийн тэр удирдлагыг би хэлж байгаа юм шүү. Тэгээд тэр удирдлагад байсан нөхөд өнөөдөр тэр өөрсдийнхөө хэргийг өршөөлд хамааруулчихсан гээд явж байгаа байхгүй юу. 

Ийм шударга бус юм болж байхад та юу хийж байсан юм бэ? Энэ хууль хаана хэрэгжиж байсан юм бэ? Тэгээд дээр нь энэ шударга бус явдлыг далимдуулж чоно борооноор гэдэг шиг таны нам, Монгол ардын нам тэр 7 сарын 1-ний үйл явдалд нөхөн төлбөр өгнө гэдэг нэрээр, одоо энэ тусгаар тогтнолын ордон гэдэг байшингаа барихад нэг тэрбум төгрөгийг одоо энэ олигархи нөхөр байгаа шүү дээ. “Мак” гээд Монголын хоёр ч том стратегийн орд газрыг эзэмшиж байгаа нэг тэрбум төгрөгийн хахууль авч барьсан. Дээр нь бас 9 тэрбум төгрөг улсын төсвөөс авч энэ тусгаар тогтнолын ордноо барьж байхад шударга гэж цээжээ дэлддэг та юу хийж суусан юм бэ? Энийг эсэргүүцэж та үг хэлж байсан уу үгүй юу. 

Д.Дэмбэрэл: - За Ц.Нямдорж.


Ц.Нямдорж: - За хариулъя. Эрүүгийн нөхцөл байдлын тухайд энэ авлигатай тэмцэх асуудал, авлигатай тэмцэх байгууллагад 2006 онд Улсын Их Хурал хуулиар шилжүүлээд одоо тэрнээс хойш чинь 3-н даргын нүүр үзээд 7 жил болж байна. Авлига, албан тушаалын гэмт хэргийг 2008 оны 2 сарын 1-нд батлагдсан эрүүгийн хуулийн өөрчлөлтөөр энэ байгууллагад шилжүүлээд 4 жил болж байна. Гурван даргын нүүр үзэж байна. Энэ байгууллага хариулах ёстой юм. Цагдаад хамаарах гэмт хэргийн тухайд эрүүгийн нөхцөл байдал, хэдийгээр хүндхэн байгаа ч гэсэн өсөхгүй байгаа, буурахгүй байгаа. 2000 он хүртэл 10-20 хувиар өсч байсан юм. 2005 оны 7 сарын 1 хүртэл жил дараалан буурсан юм. 3 жил 3 сарын дараа буцаад очиход жаахан өсчихсөн байсан. 2008 онд очсоноос  хойш хугацаанд нэг хувийн өсөлт, нэг хувийн бууралтын хооронд явж байгаа. Би жишээ нь эзэнгүй хүн амины хэрэг дээр нь дээд зэргийн анхаарал хандуулдаг хүн. Заавал дүнгийн хариу нэхэж авдаг. Өнөөдрийн байдлаар Батсүмбэрт гарсан нэг л хэргийн асуудал бий. Гэхдээ удахгүй учир нь тайлагдах байхаа. Сэжүүрээс нь атгасан байгаа гэдгээ хэлье. 

Хоригдолтой холбогдуулж тоо асуугаад байна. Одоогоор 7 мянга гаран хоригдол байна. 1981 оноос хойш хугацаанд 30 жилийн хугацаанд монголын шоронд ял эдэлж байгаа хүмүүсийн тоо 5-6 мянга болж өсөөд 7 мянгын хооронд явдаг юм. Хамгийн их өссөн нь 1984 онд 8800 нэг хүрсэн юм. 1983 онд 313 дугаар тогтоол гараад чангатгасан  учраас нэг ийм дээд үсрэлтэд хүрээд тэрнээс хойш байнга 6,7 мянгын хооронд явж байгаа юм. Байдал нийгмийнх нь ерөнхий байдал байгаа ч гэсэн цагдаа нар ажлаа гүйцэтгэж байгаа учраас, төрийн байгууллага шат, шатандаа ажлаа гүйцэтгэж байгаа учраас учгийг алдчихгүй ингээд яваад байгаа юм гэдгийг хэлье. Түрүүн С.Эрдэнэ гишүүний нэг асуултад хариулахаа мартсан байна. 2008 оны 2 сарын 1-нд Эрүүгийн хууль батлагдахад ажлын хэсэгт нь хэн хэн орж байсан юм бэ дээ. 

272 дугаар зүйл гэж нэг зүйл редакцийн үед алдагдаад тэгээд сүүлд нь учир зүйгээ олцгоосон байх. Тэр үед Их Хурлын даргаа өгчихсөн байсан юм. 

Байрны тухайд хөлсийг нь төлөөд амьдарч байгаа зардлыг нь. 300-аад мянган төгрөгийн хөлс төлдөг юм. Ашиглалтын зардал гэж юм байдаг биз дээ. Чи ч гэсэн төлдөг биз дээ. Тийм л юм байна. Түрээсийн мөнгө төлдөг би гэж хэзээ ч хэлээгүй. Түрээсийн заалтыг Иргэний хуулиас очоод уншчихаарай. Түрээсийн мөнгө төлдөг гэж хэзээ ч хэлээгүй. Нөхцөлөө талууд тохирдог юм. Би чинь нөгөө нэг хууль маягийн юмыг чинь жаахан гадарладаг хүн шүү дээ. За намын нөхөн төлбөрийн тухайд гэвэл, наадах чинь Их Хурал нөхөн төлбөрийн хууль гаргаад, Өршөөлийн хууль гаргаад, Албан тушаалын гэмт хэргийн бүх зүйл анги нь гурван зүйл байдаг юм. 264, 265, 274 ч билүү гурван зүйл гурвуулаа 5 хүртэл жилийн хорих ялтай байдаг. Энэ зүйлийг Ц.Элбэгдорж Ерөнхийлөгчийн оруулж ирсэн Өршөөлийн хуулиар хүчингүй болгочихсон юм. Гурван юм хүчингүй болгосон, хэрэг бүртгэх ажиллагааг хүчингүй болгосон, мөрдөн байцаах ажиллагааг хүчингүй болгосон, шүүхээр хянан шийдвэрлэх ажиллагааг хүчингүй болгосон. Энэ хуультай зэрэгцээд Нөхөн төлбөрийн хууль гаргасан.

Д.Дэмбэрэл: - За Ц.Нямдорж нэмээд хариул. 

Ц.Нямдорж: - За тэр хүний амины хэрэг үү, эсхүл албан тушаалын хэрэг гэдгийг би ёстой шийддэг асуудал биш. Энэ прокурорын хэрэг, мөрдөн байцаах алба шалгаад, прокурор хяналт тавиад шүүхээр явж байгаа асуудал. Хэргийн зүйлчлэл бол миний хариулдаг асуудал биш 17 дугаар зүйл гэж байдаг юм. Эрүүгийн хуулийн дотор хүндэвтэр гэмт хэрэг гэж 5 хүртэл жилийн хорих ялтай  хэргийг хэлнэ гэж заасан байдаг. Тэр хэргүүдийг чинь шүүхээр хэлэлцэх ажиллагааг хүчингүй болгосон юм. 2008 оны Өршөөлийн хуулиар, шүүхийн шийдвэрээр төлбөр гаргасан бол тогтоосон төлбөрийг төл гэсэн хуулийг та бүхэн баталж өгсөн надад. Л.Гүндалай гишүүн өөрөө оролцож байгаад Өршөөлийн хууль, Нөхөн төлбөрийн хууль гэдэг хуулийг хамтарсан засаг байгуулчихаад баталж өгсөн. Тэр хуулийн чинь дагуу шүүхийн шийдвэрээр тогтоосон бүх хохирлыг хүнд нь ч өгсөн байгууллагад нь ч өгсөн. Сангийн сайдаар чинь С.Баярцогт ажиллаж байсан. Тэргүүн шадар сайдаар чинь Н.Алтанхуяг ажиллаж байсан шүү. Тэд нар бүгдээрээ л хамтраад засаг барьж байхад энэ мөнгө өгөгдсөн. Одоо энийг надтай холбож яриад байдаг.

Д.Дэмбэрэл: - За сайн байна. За Л.Гүндалай тодруулаад асууя. 

Л.Гүндалай: - Сая манай гишүүд хэлж тусгаар тогтнолын ордныг барихад 13 тэрбум төгрөгийг улсын төсвөөс авч барьсан гэж байна. Энэ шударга явдал мөн үү, энэ ариун явдал мөн үү. Ц.Нямдорж сайд аа. Хичнээн мянган залуучуудыг хоморголон барьж 7 сарын 1-ний дараа хэдэн сараар хорьж тамлан зовоосон нь ариун явдал мөн үү. Тэгэхэд та хаана байсан юу хэлсэн бэ? бас нэг асуудал 2003 онд би Улсын Их Хурлын гишүүн байхад намайг ямар ч шүүхийн шийдвэргүйгээр, би бол жинхэнэ бүрэн эрхтэй, халдашгүй эрхтэй Их Хурлын гишүүн байсан, барьж аваад хориход та Хууль зүйн сайд байсан. Тэгээд Ерөнхийлөгч Н.Багабанди, Ерөнхий сайд Н.Энхбаяр хоёр Завханд байсан. Тосонцэнгэл уулын юугаар. Та энд Хууль зүйн сайд байхад намайг одоо ганц худагт хорьсон ингэхэд та юу хийж суусан энэ ариун явдал мөн үү. 

Д.Дэмбэрэл: - За Ц.Нямдорж.

Ц.Нямдорж: - Ариун гэдэг үгээр нь би хариулъя даа. Улсын Их Хурал өөрөө Нөхөн төлбөрийн хууль баталсан учраас би үүнийг ариун явдал гэж үзэж байгаа. Надаас асуух асуулт биш. Олонхоороо, Ардчилсан намынхан ч  санал өгсөн. Одоо та нар  өгсөн саналаа үзчихээрэй. Өршөөлийн хууль, Нөхөн төлбөрийн хууль хоёр. Улсын Их Хурал ийм шийдвэр гаргахаар чинь би эсрэг нь юм яриад байх эрхгүй биз дээ. Би хэрэгжүүлэх үүрэгтэй Засгийн газрын гишүүн. Сангийн яам мөнгийг нь гаргаж өгч байсан. Би шүүхийн тогтоолтой хүмүүст  мөнгийг нь өгч байсан. Энэ бол хууль хэрэгжүүлсэн үйл ажиллагаа байсан гэдгийг хэлье. Би чинь за хамтарсан Засгийн газар чинь 9 сарын үед байгуулагдсан шүү дээ. 7 сарын 1-нд би энэ Улаанбаатар хотод байгаагүй. Намайг очиход энэ хэрэг эхэлчихсэн, энэ хэрэг шүүхийнхээ журмаар явсан. Шүүхэд би ингэ тэг гэж үг хэлэх эрх  байхгүй. Прокурор нь ял төлөвлөөд, шүүхэд шилжүүлээд шүүх нь шийтгэсэн ийм л асуудал. Тэр Үндсэн хууль дээр чинь шүүхийн ажил../минут дуусав/

Д.Дэмбэрэл: - За Ц.Нямдорж сайд хариулаад өг.

Ц.Нямдорж: - Тэр баривчилгааны тухай Л.Гүндалай  гишүүнийг. Байсан Д.Сандаг-Очир нь хариулсан дээр. Би тэр өдөр хаана байсан юм гэхээр Германы техникийн хамтын ажиллагааны төсөл гэж байдаг. Манай яаман дээр гурав, дөрвөн төсөл байдаг юм. Тэр төслийн нөхдүүдтэй нэг салхинд гарах ажлаар явчихаад орой нь хүрээд ирсэн чинь. Л.Гүндалайгийн асуудал дуусчихсан байсан. Тэгэхээр Д.Сандаг-Очир генерал энд хариулсан нь илүү зохистой байх аа. Өө мэдэхгүй заримдаа болохоор Онгоцны буудал өөрөө хэвтчихсэн явдал хүртэл харагддаг шүү дээ. Яасан ч юм байгаа юм. Би мэдэхгүй байна. Лав л хилийн шугаман дээр хэвтэж байхыг нь би зурагтаар харсан шүү. 

Д.Дэмбэрэл: - За Д.Сандаг-Очир.

Д.Сандаг-Очир: - Генерал Д.Сандаг-Очир товч хариулъя. Улсын Их Хурлын гишүүн Л.Гүндалай тухайн үед баривчлагдсан асуудал гарсан. Тэр нь бусдыг гүтгэсэн эрүүгийн гэмт хэрэгт холбогдож эрүүгийн шугамаар шалгагдаж байсан. Эрүүгийн хэрэг үүсчихсэн байсан. Тодорхой хугацаанд мөрдөн байцаалтанд дуудсан, тухай хугацаанд, тодорхой хугацаанд ирэхгүй байсан. Нэг мэдэхэд гадаадад явахаар нисэх онгоцны буудалд очиж түүн дээрээс албадан ирүүлсэн. Ийм л үйл ажиллагаа хуулийн дагуу болоод дууссан юм аа. 

Д.Дэмбэрэл: - За түрүүн асуугаад байгаа Кёкюшүзан Б.Батбаяр С.Эрдэнэ гишүүний гаргаад байгаа саналыг юу гэж үзэж байна. Хариулаад орхиё.

С.Магнайсүрэн: - Дэгийн  хуулийн 38.2-т уг асуудлаар ил санал хураалт явуулж, олонхийн саналаар шийдүүлэхээр заасан. Энэ зарчим Үндсэн хуулийн 27 дугаар зүйлд бас байгаа. 

Д.Дэмбэрэл:-Үндсэн хуулийн 27-д юу гэж байгаа вэ? 

С.Магнайсүрэн: - Үндсэн хуулийн 27.6-д Улсын Их Хурлын чуулганы болон Байнгын хорооны хуралдааны гишүүдийн олонхи ирснээр хүчинтэйд үзэж, хуралдаанд оролцсон гишүүдийг олонхийн саналаар асуудлыг шийдвэрлэнэ. Ерөнхий сайд, Засгийн газрын гишүүнийг томилох тухай асуудал түүнчлэн хуульд өөрөөр заагаагүй бол бусад асуудлыг саналаа илээр гаргаж шийдвэрлэнэ гээд заачихсан байгаа. 

Д.Дэмбэрэл: - За за, Хууль зүйн байнгын хороо Д.Одбаяр. Байнгын хороон дээр энэ асуудал гарлаа гэсэн та нар юу гэж тайлбарласан бэ?

Д.Одбаяр: - Хууль зүйн байнгын хороон дээр энэ асуудал яригдсан л даа горимын санал гарсан. Горимын санал гэдгийг бол бид нар хэлэлцэх асуудлыг хэлэлцэх асуудлын дараалалд өөрчлөлт оруулах юм уу нээлттэй, хаалттай хэлэлцэх юм уу, хойшлуулах хэлэлцэх процессын хувьд ойлгодог. Санал хураалтын хувьд бол горимын санал гэж ойлголт байхгүй байгаа. Ер нь горимын саналаар санал хураалтыг шийдье гэвэл Үндсэн хуульд заасан зарчмаа зөрчих гээд байгаа юм аа гэдэг ийм л тайлбарыг Байнгын хороон дээр хийсэн. Саяны Дэгийн хуулийн 38.2, Үндсэн хуулийн 27.6 гэсэн энэ заалтыг л барьж асуудал шийдэгдсэн л дээ. Үндсэн хуульд би тийн Үндсэн хуулийг тайлбарлаад байна чи гэсэн ийм шүүмжлэл гарсан. Үндсэн хуулийг тайлбарлаагүй. Харин бичигдсэн текстийнх нь шууд заалтаар л асуудлыг ярьж байгаа. Агуулгын тайлбар энд ерөөсөө байхгүй. Тийм огцрох гэдэг асуудал нь бусад асуудлаар хуульд өөрөөр заагаагүй бол тэр агуулга дотор байна гэж харин уншигдаж байгаа агуулгын юм уу, өөр тайлбар хийгээгүй.

Д.Дэмбэрэл: - За хуулиа дээдлээд явъя. Ц.Сэдванчиг гишүүн асуултаа тавья.

 Ц.Сэдванчиг: - Би эхний асуудлыг энэ Засгийн газрын гишүүнийг огцруулах асуудлыг тавьсан гишүүдээс, Д.Загджав гишүүнээс уг нь асууя гэж бодсон юм. Энэ саналыг Д.Загджав гишүүний албан бичгэн дээр тавьсан байдаг юм л даа. Тэгэхээр нийтдээ нэг 9 гишүүн нэрээ бичсэн байгаа юм. Энэний 8 гишүүн нь гарын үсгээ зураад, ингээд одоо  хоёр үндэслэл дурдаад огцруулах саналыг өргөн барьсан байдаг юм. Сүүлийн үед албан бусаар аваад байгаа мэдээллээр бол энэ саналаасаа зарим гишүүд нь буцсан гэсэн мэдээлэл аваад байгаа. Энэ асуудлыг өргөн барихдаа уг нь хоорондоо яриад, нэг шийдвэрт хүрээд өргөн барьсан гэж ойлгож байгаа. Өнөөдрийн байдлаар энэ 9 гишүүнээс  энэ шийдвэртээ хэд нь хэвээр үлдсэн байна. Хэд нь энэ саналаас буцав. Яагаад буцав энэ буцсан шалтгаан нь чухам юу юм бэ Улс төрийн дарамт шахалт байсан юм уу. Эсвэл одоо янз янзын амлалт найм тохироо явагдав уу, энэ асуултад тодорхой хариулж өгөөчээ гэсэн ийм асуулт байна. 

Хоёр дахь асуулт нь тусгай үйл ажиллагаа явагдсаны маргааш нь санагдаж  байна Монгол Ардын намын удирдах зөвлөл, Монгол ардын намын бүлэг хуралдаад мундаг мэдэгдэл гаргасан юм. Энэ мэдэгдлийн агуулгаас нь энэ гишүүд аваад огцруулах үндэслэлээ болгосон байдаг  юм л даа. Энд юу гэж байсан бэ гэхлээр хууль хяналтын байгууллагууд үйл ажиллагаа явуулахдаа бусдын эрх, өмч хөрөнгөд хууль бусаар халдах халдаж болохгүй бөгөөд ийм зөрчил, завхрал гаргасан албан тушаалтан хэнтэй ч болов хатуу хариуцлага тооцох ёстой гэсэн. Ийм мэдэгдэл гаргасан юм. Энэ мэдэгдлийг үндэслэн гэж одоо энэ албан бичигт  дурдсан байгаа юм гишүүд. Тэгэхээр энэ асуудлаар удирдах зөвлөл, намын бүлэг хуралдаад сайдыг огцруулахгүй гэсэн шийдвэрт би хүрсэн гэж ойлгосон. Сайдыг бол огцруулахгүй юм байна. Сайдтай бол хариуцлага тооцохгүй юм байна. Хэн нэгэнтэй яаж хариуцлага тооцох вэ? Ерөнхий сайд аа. Монгол намын даргаа Сү.Батболд гуай. Та энэ асуултад хариулж өгөөч. Сайдтай бол хариуцлага тооцохгүй юм байна. Сайдаас доошх хэн нэгэн албан тушаалтанд хариуцлага тооцох уу энэ мэдэгдлийнхээ дагуу. 

Дараагийн нэг асуудал Ц.Нямдорж сайд сая 7 сарын 1 давтагдаж магадгүй, ер нь давтагдах гээд байна гэсэн юм хэлээд байна. Би байж байвал ийм юм гаргахгүй гэсэн юм хэлээд байна уу гэж би ойлголоо. Тэгэхээр 2008 оны 7 сарын 1-д гарсан хэрэг явдал одоо хүртэл шийдэгдэхгүй байгаа. Шүүх хурал хойшлоод байгаа. Энэ шүүх хурлыг санаатайгаар хойшлуулаад байна гэсэн мэдээллийг Ерөнхийлөгч  хийж байсан. Ер нь үргэлжлээд байгаа процессыг харахад ч гэсэн энэ цагдаагийн байгууллага шүүх ажиллагаа прокурорын байгууллагад дарамт, шахалт учруулах энэ зүйлүүд өмнөх жилүүдэд нэлээн болсон шүү дээ. 

Өөрөөр хэлбэл Ц.Нямдорж сайд цагдаагийн байгууллагыг турхирч энэ шүүх ажиллагаанд саад хийгээд байна гэж хэлж болохоор процесс ажиглагддаг юм аа. Яагаад энэ шүүх хурал хойшлоод байгаа юм бэ? Энд одоо Хууль зүйн сайд яагаад нөлөөлөөд байгаа юм бэ гэдгийг асуух гэсэн юм. Ийм 3 асуулт байна.

Д.Дэмбэрэл: - За Ерөнхий сайд хариулах уу.

С.Батболд: - За Ц.Сэдванчиг гишүүний асуултад би хариулъя. Хоёр асуудал байна гэж би ойлгож байна. Яах вэ нэг нь над руу шууд асуусан асуулт нөгөөдөх нь улс төрийн намын хувьд нь асуусан асуулт байна. Нэг нь хуулийн асуудал. Ер  нь бол хариуцлага тооцож байх ёстой аливаа асуудалд. Тийм хариуцлага тооцох шаардлага байна гэж үзэх юм бол үндэслэлийг нь тооцож бодитой авч үзэх хэрэгтэй. Тухай асуудлаар Монгол улсад мөрдөгдөж байгаа хууль зөрчигдсөн байна уу үгүй юу. Энэ хүрээнд хандах ёстой, хуулийн хүрээнд хандах ёстой. Та бүгд мэдэж байгаа сая хууль, хяналтын байгууллагын төлөөлөгч, удирдлагууд байж байна. Тухайн асуудалтай холбогдуулж хууль зөрчигдсөн ийм асуудал гараагүй байна. Хууль зүйн сайдын хувьд, хууль зөрчсөн ийм асуудал байхгүй. Хуулиар хүлээсэн үүрэг хариуцлагын хүрээнд ажилласан гэдгээ бид ярьж байна. Яг энэ зарчмаар бид Монгол Ардын намын бүлэг дээр асуудлыг ярьсан байгаа. Тийм учраас өнөөдрийн түвшинд бол хуулийн хүрээнд явагдаж байгаа асуудал дээр хариуцлагын асуудлыг ярихдаа хариуцлагаа бас хууль зөрчөөд хийж болохгүй гэж бодож байна. Энэ явцад хууль зөрчигдсөн асуудал гарах юм бол тухайн албан тушаалтнуудтай хуулийн дагуу хариуцлага тооцох асуудал байх болно. 

Хоёрдугаарт нь бол би улс төрийн намын даргын хувьд хэлэх ёстой гэж бодож байна. Аливаа асуудалд аливаа улс төрийн нам шийдвэрээ гаргаж тэр дотроо улс төрийн намаас бүрдсэн, бүлэг нь Их Хурлын бүлгүүд шийдвэрээ гаргадаг. Тэр шийдвэр бол тухайн бүлгийн гишүүд олонхоороо шийдсэн бол ямар ч асуудлыг тавьж болно. 

Тэр олонхийнхоо шийдсэн шийдвэрийг дагадаг зарчим бол тухайн намд харьяалагдаж байгаа, тухайн бүлэгт харьяалагдаж байгаа Улсын Их Хурлын гишүүн байх уу, тухайн намын гишүүн байх уу тэдгээр бүх гишүүдийн, тэр дотроо намын удирдлагад ч энэ хамаарагдана. Дүрэм нь байх ёстой. Тэгэхгүй бол олонхийнхоо зарчмыг дагадаг, намынхаа гишүүн байх, бүлгийн гишүүн байх утга учир алдагдана л даа. Тийм учраас бид гишүүдийнхээ дэвшүүлж тавьсан асуудал дээр хуулийн асуудал байна уу, үгүй юу, хууль зөрчигдсөн асуудал бодитойгоор байна уу, үгүй юу гэдгийг намын бүлэг дээр ярьсан. Тэгэхдээ хууль, хяналтын байгууллагын асуудлыг улс төрийн түвшинд юм уу, аливаа бүлгүүдийн түвшинд яриад шийддэг асуудал биш. Зарчмыг нь яриад олонхоороо энд зарчмаараа шийдвэр гаргасан бол түүнийг дагадаг байх зарчим бол Ардын намын бүлэгт үйлчилж байгаа, Ардчилсан намын бүлэгт ч адилхан үйлчилж байгаа. 

Ардчилсан намын бүлэг бүлгээрээ  шийдвэрийнхээ дагуу асуудалдаа ханддаг, энд шийдвэр байнга л байж байгаа. Тийм учраас эдгээр манай намын гишүүд, Монгол Ардын намын бүлгийн гишүүд бол улс төрийн шийдвэрээ дагаж өөрсдөө хэдийгээр асуудал тавьсан хэдий ч олонхи маань, зарчим маань, хууль маань ийм байна гэдгийг нухацтай ярьсны дараа дагах нь бол үүрэг, хариуцлага, ёс зүй, ухамсрынх нь төдийгүй, үүрэг хариуцлагын асуудал юм гэдгийг хэлэх нь зүйтэй гэж бодож байна. Тийм учраас би нөхдийнхөө өмнөөс энэ зарчмын хүрээнд хариулчихлаа гэж бодож байна.

Д.Дэмбэрэл: - За баярлалаа. Өөр Ц.Сэдванчиг гишүүний асуултад хариулах зүйл байна уу? За Ц.Даваасүрэн гишүүн хариулъя, Д.Загджав асуултаа сонссон уу? Д.Оюунхорол гишүүн хэлээд өгөө. За Д.Загджав микрофон өгч байна. Дараа нь Ц.Даваасүрэн хариул.

Д.Загджав: - За баярлалаа. Тэгэхээр энд өнөөдөр бид нар хуулийн хүрээнд ажиллагаа явагдсан. Наадах чинь эрүүгийн байцаан шийтгэх ажиллагаа байна гэсэн ийм юм яриад байна л даа. Бидний хувьд бол манай намын нэр бүхий 8 гишүүн дээр нь Ц.Шинэбаяр гишүүн ороод 9 гишүүн 2012 оны 04 дүгээр сарын 12-13-нд шилжих шөнө Монгол улс орон даяар ард түмэн унталгүй телевиз үзэж, үймж, бужигнаж хоносон, нийгмийн дэг журам алдагдсан гэж үзэж байгаа юм. Ард түмний амгалан тайван байдал бүхэл шөнөжингөө сарнисан гэж ойлгосон. Тэгээд бас бус хуулиудыг бид бас харсан. Ингээд асуудлыг Хууль зүй дотоод хэргийн сайд Засгийн газрын өмнө цагдаа, нийгмийн дэг журам сахиулах гэмт хэрэгтэй тэмцэх, урьдчилан сэргийлэх ажил хариуцсан байдаг. Тэгээд энэ ажлаа хангалтгүй хийсэн гэж шаардлага тавьсан юм. 

Эрүүгийн байцаан шийтгэх ажиллагаа өөрөө хуульд нийцсэн байх ёстой. Тийм шаардлага ч байдаг Эрүүгийн байцаан шийтгэх хуулийн, тухайлбал Монгол Улсад өнөөдөр хүчин төгөлдөр үйлчилж байгаа, Эрүүгийн хууль болоод Эрүүгийн байцаан шийтгэх хууль, Цагдаагийн байгууллагын тухай хууль, Прокурорын хяналтын хууль, Авлигатай тэмцэх хууль, Үндэсний аюулгүй байдлын тухай хууль, Тагнуулын байгууллагын тухай хууль, Ерөнхийлөгчийн тухай хуулиудыг хараад байхад, Төрийн тусгай хамгаалалтанд байгаа хүнийг, эрүүгийн байцаан шийтгэх ажиллагаанд татан оролцуулах талаар нэг ч үг, үсэг алга байна. 

Улсын Их Хурал өнөөдрийг хүртэл, Монгол Улсын Их Хурал ардчилсан Үндсэн хуулиа батлаад 20 гаруй жил болж байна. Тэгэхээр эрүүгийн байцаан шийтгэх ажиллагаа явуулахдаа Монгол Улсын Үндсэн хуулийн хүрээнд Эрүүгийн байцаан шийтгэх хуулийг үндэслэл болгож мөн бусад хуулиудыг баримтална гэж байгаа юм. Бусад хуулиуд гэдэг энэ зарчим бол харгалзах ёстой. Барих хууль нь бол Төрийн тусгай хамгаалалтын тухай хууль, Ерөнхийлөгчийн тухай хууль байсан энийг хэрэглээгүй, энийг зөрчсөн юм. Энд би хариултыг Хууль зүйн байнгын хороон дээр хүссэн. Одоо хүртэл өгөхгүй байгаа. Энд бол процессын ажиллагаанд хяналт тавьдаг, тухайлбал эрүүгийн байцаан шийтгэх ажиллагаанд хяналт тавьдаг Улсын прокурорын орлогч Ц.Бямбацогт оролцож байгаа байх. Ц.Бямбацогт энэ дээр бас нэмж хариулж өгөх байх гэж би бодож байна. Тухайлбал хууль өөрөө хуульд нийцсэн байх шаардлагатай. Зүгээр манай намын дарга хариулж байна. Мэдээж бүлэг дээр олонхи нь бас Ц.Нямдорж сайдыг огцруулах асуудлыг ил санал хураалтаар огцруулахгүй авч үлдэнэ гэж шийдсэн байгаа. 

Түүнээс биш хүмүүс буцсан барьсан юм байхгүй. Олонхоо хүндэтгэдэг тэр зарчмаараа явж байгаа олон гишүүд харин Хууль зүйн байнгын хорооны хурал дээр С.Эрдэнэ гишүүн, өнөөдөр бас Д.Батбаяр гишүүн нар энэ бол хүний эрхэнд халддаг, ийм байгууллагыг удирддаг салбарын сайд. Тухайлбал өөр нэг салбарын сайд биш. Тийм учраас зарим гишүүн тодорхой хэлж байсан. Энэ гишүүдийн аюулгүй байдлын асуудал байна. Тэр утгаар нь санал хураалтыг Байнгын хорооны хурал дээр нууцаар явуулна уу гэж байсан. Өнөөдөр ч бас ингэж ярьж байна. Энэ бол гишүүдийн зүгээс гарах л зүйл. Ер нь бол ил тодоор бас шударгаар шийдье гэвэл санал хураалт нууц байхад болохгүй юм байхгүй. Тэгэхдээ хууль дүрмээрээ явна биз дээ. За баярлалаа. 

Д.Дэмбэрэл: - За Ц.Даваасүрэн гишүүн.

Ц.Даваасүрэн: - Тэгэхээр Ц.Сэдванчиг гишүүн гишүүдийг байр, суурин дээрээ байна уу гэж ингэж асууж байна. Би байр суурин дээрээ байна. За энэ асуудалд оролцохдоо би Улсын Их Хурлын гишүүн олон түмний төлөөлөл гэдэг агуулгаар хандаж оролцож байгаа. Тэгэх ёстой. Олон түмэн тэр шөнө телевизийн, зурагтын ард нойргүй хоносон. Гэтэл сайд маань бол тухай асуудалд хайхрамжгүй хандаж гэдэг ийм ойлголт төрсөн учраас би ёс зүйн хариуцлагад тооцох нь зүйтэй гэдэг асуудлаар энд би нэгдэж орсон. 

Засгийн газрын тухай хуульд заасан үүргээ тухайн салбар хариуцсан сайд биелүүлээгүй байна гэж үзсэн хэрэг. Ер нь бол сайдыг огцруулах асуудлыг өнгөрсөн хугацаанд ёс зүйн хариуцлага ингэж тооцож л ирсэн. Тэр зарчим баримтлагдаж байна гэж ойлгож байна. Улс төрийн намын бүлэглэлд нэгдэж орж, хамтарч ажиллах энэ асуудал хуулиараа зохицуулалттай. Гэхдээ Үндсэн хуулиараа Улсын Их Хурлын гишүүн ард түмний төлөөллийн дуу хоолойг улс төрийн үзэл баримтлалаар хязгаарлах ийм заалт байхгүй. 

Монгол оронд нийгмийн ардчилал гүнзгийрч хөгжөөсэй гэж боддог. Хэрэв энэ олон түмний төлөөллийн эрхийг хязгаарлая гэж байгаа бол би улс төрийн ямар ч хариуцлага хүлээлгэхэд бэлэн гэдгээ хэлсэн байгаа.

Д.Дэмбэрэл: - За баярлалаа. За Ч.Улаан гишүүн.

Ч.Улаан: - За баярлалаа. Ц.Сэдванчиг гишүүний асуултад хариулъя. Би бол асуудал тавьсан байр  суурин дээрээ хэвээрээ байгаа. Нэгэнт одоо өөрийнхөө тавьсан асуудалд итгэл үнэмшилтэй байгаа учраас намын удирдах зөвлөл, бүлгийн гаргасан шийдвэрийг дагаж явах ийм бололцоо байхгүй гэж үзсэн. Тийм  учраас өөрийнхөө эвлэлдэн нэгдэх эрхийн дагуу асуудлаа шийдүүлсэн байгаа. Ер нь одоо энэ байдлаас дүгнэлт хийж үзэхэд манайд бол тэр үед нийгмийн амгалан тайван байдал алдагдаагүй юм байна. Хууль зөрчигдөөгүй юм байна. Улс төр ёс суртахууны хариуцлага хүлээх асуудал огт байхгүй юм байна гэж ойлгогдож байна. Би бол хувьдаа Монгол ардын намын баримталж байгаа байр суурь нэг л буруу тийшээ л яваад байна даа гэдэг мэдрэмж, итгэл, үнэмшил улам баталгаажиж байгаа. Би өөрийнхөө итгэл, үнэмшлээр өөрийнхөө хэмжээнд  асуудлаа шийдэж шийдвэрээ гаргасан. Намын нэгдэл гэдэг нэрээр ямар ч асуудлыг хаацайлж, болно гэж үзвэл энэ маань намдаа тус хүргэх биш, ус хүргэх явдал болж байгаа юм биш биз дээ сайн бодоцгоогоорой л гэж хэлмээр байна. Баярлалаа.

Д.Дэмбэрэл: - За Р.Раш.

Р.Раш: - За бид мэдэж л байна л даа тэр шөнө, тэр үүрээр юу болсныг үнэхээр олныг сэрд хийлгэсэн тийм л одоо процесс болсон шүү дээ. За яах вэ зарим нь өнөөдөр тэрнийг одоо зөв гэж зөвтгөж л байна. Янз бүрийн л өнцгөөс харж байгаа байх. Тэгж харсны нэг нь тухайн үед бол миний бие байсан. Тэгээд ерөнхийдөө зүгээр ер нь бол ганц хүнийг тэгж нэг их олныг бужигнуулалгүйгээр барьж аваад явчихаж болдоггүй юм байхдаа гэсэн л одоо ийм юмыг бодсон хэрэг. Нэлээн болхидуу, бүдүүлэгдүү ийм л одоо юм болсон шүү дээ. Өнөөдөр яах вэ бүх юм хууль журмын дагуу гэж ярьцгааж байна. Ажил хариуцсан хүмүүс нөгөө талаар бол амьдрал өөрөө баян, амьдралаас хууль гарч ирдэг. Бүх юмыг ч хуульд шигтгэж чадахгүй манай намын удирдах зөвлөл, бүлэг энэ асуудлыг маш олон талаас нь зарим талаар нь улсын нууцтай ч холбоотой асуудлуудыг, тэнд одоо засгийн эрхийг барьж байгаа нам болохоор  зэрэг туйлын ажил хэрэгчээр, олон цаг чи би гэж ярилцсан. 

Нөгөө талаар бол процесс цаашаа явах тусам нөхөр Ц.Нямдоржтой ялангуяа манай Ардчилсан нам, сөрөг хүчний зүгээс иргэний цахимжсан үнэмлэхийг сонгуульд хэрэглэхгүй боллоо гэх мэтчилэнгийн бурууг Ц.Нямдоржид нялзаах үүгээр нь дамжуулж Ц.Нямдоржид хариуцлага тооцох за тэгээд бүртгэлийн газар гэх мэтчилэнгийн газрууд дээгүүр тэр янз бүрийн яриа хиймэл байдлаар үүсгэх маягтай холилдож орж ирлээ гэж би ойлгосон. Би өөрөө парламентын улс төрийн намын гишүүн хүн. Намын шийдвэр, түрүүнд одоо намын дарга ярилаа тэгж одоо гарч байгаа болохоор дүрмийнхээ хүрээнд жайжганах нь зөв юм гэж үзсэн.

Д.Дэмбэрэл: - За Д.Тэрбишдагва. 

Д.Тэрбишдагва: - Энэ процессыг газар дээр нь байсан хүний хувьд бодит үнэнийг дарангуйлагч сайд, Цагдаагийн ерөнхий газрын дарга нар өгсөн үүрэг даалгаврыг хэрхэн биелүүлж байгааг биеэрээ үзсэн тэнд ямар нэгэн эсэргүүцэл гаргаж, янз янзын юм гаргаагүй. Хуулийн хэв журам зөрчсөн тохиолдолд очиж газар дээр нь байлгаж, бодит үнэнийг харах бидний үүрэг. Ийм учраас одоо бол Ц.Нямдоржийн дараагийн хэлмэгдүүлэлт эхлэх нь. Хэдэн өдөр чив чимээгүй байж байснаа одоо бол өөрөө буруугүй тэнд байсан гишүүд буруутай гэсэн зүг рүү өнөөдрөөс буруутай гээд өнөөдрөөс яриад эхэллээ шүү дээ. Ийм учраас хууль дүрмийг чанд сахин биелүүлж, тэнд гүйцэтгэсэн хүмүүсийг буруутгахаас илүү үүрэг даалгавар өгсөн хүмүүсийг нь хариуцлага тооцох ёстой гэж бодож байгаа. 

Тэр шөнө үнэхээрийн нийгэм, ард түмний амгалан байдал алдагдсан. Ц.Нямдорж эхлээд унтсан тухайгаа хэвлэл, мэдээллээр  ярихаар нь намын бүлгийн гишүүд бүгд гайхаж, тодорхой гишүүд нэгдэж гарын үсэг зурцгаасан нь бодит үнэн. Одоо бол 21 цаг 31 минутад үүргэлж босоод Цагдаагийн ерөнхий газрын даргад үүрэг өгчихөөд унтаад өгсөн хүн юм байна шүү дээ. Сайхан амгалан унтаж л дээ. Тэгэхдээ салбар хариуцаж байгаа сайд, нийгмийн хэв журам, ард түмний амгалан тайван байдал алдагдаж байгаа ийм үед хэн нэгэн хүн гэхээсээ илүү ард түмний амгалан тайван байдлын төлөө сэтгэл нь зовнисон байх ёстой гэж бидний хэсэг нөхдүүд бас ингэж ярьсан. Энэ орой бол олон хууль, дүрэм, олон хууль зөрчигдсөн. Тэр бас бодит үнэн. Ийм учраас бол бидний хувьд, түүний дотор миний хувьд өөрөө хууль дээдэлдэг, хуулийн тухай ярьдаг хүн хууль илэрхий зөрчөөд Эрүүгийн хуулийн талаар, Эрүүгийн байцаан шийтгэх хуулийн талаар, Үндсэн хуулийн талаар манай бас хуульч мэргэжилтэй Д.Загджав гишүүн зүйл ангиар нь зааж яриад байхад үгүй юм шиг ярьдаг, хуулийг тайлбарладаг, өөрийнхөөрөө ойлгуулах гэж оролддог ийм байдал байж болохгүй. Ийм учраас хуулийн ч хариуцлага хүлээх ёстой, ёс зүйн ч хариуцлага хүлээх ёстой гэсэн байр суурин дээрээ байгаа.

Д.Дэмбэрэл: - За Д.Балдан-Очир гишүүн. Аан за. За Д.Ганхуяг гишүүн асуултаа  тавья. Өөрөө  чинь асуулт бол гишүүдийн байр, суурь ямар байна л гэсэн шүү дээ. За Ц.Сэдванчиг тодруул.

Ц.Сэдванчиг: - Ц.Нямдорж сайд албан тушаал  дээрээ үлдвэл энэ 7 сарын хэрэг явдлыг давтагдуулахгүй гэдэг асуудлыг Ерөнхийлөгчтэй ярьсан юм шиг байгаа юм. Түрүүн С.Эрдэнэ гишүүний асуултад хариулахдаа тэгж хэлсэн л дээ. Тэгэхээр 7 сарын 1-ний хэрэг явдалтай холбоотой шүүх хурал хойшлоод байгаа энд одоо гаднаас албан тушаалтай хүмүүс нөлөөлөөд байна гэдэг асуудлыг Ерөнхийлөгч  нийслэлийн иргэдтэй уулзахдаа хэлсэн юм аа. Ерөөсөө өнөө хүртэл процессыг ингээд хараад байхад цагдаагийн байгууллагыг та урдаа барьж турхирч, прокурор, шүүхийн үйл ажиллагаанд саад хийсэн тохиолдол нэлээд байдаг энэ асуудлыг та яагаад саатуулаад байгаа юм бэ? Прокурорын байгууллагын төлөөлөл ирсэн байх шиг байна. Прокурорын орлогч энэ дээр бас хариулж өгмөөр байна. 7 сарын 1-ний шүүх хурал яагаад хойшлоод байгаа юм бэ? Энэ асуудлаа шийдэхгүй бол энэ чинь дахиад болно болохгүй гэж яриад хэрэггүй шүү дээ.

Д.Дэмбэрэл: - За хариулъя. Хэн хариулах уу? За Ц.Нямдорж.

Ц.Нямдорж: - 7 сарын 1-ний хэрэг явдлын асуудлаар би 2008 онд амь үрэгдсэн хүмүүсийн ар гэрийнхэнтэй уулзаж, өмгөөлөгч гаргаж өгч, хөлс, мөнгийг нь зохицуулж, дараа нь нөхөн төлбөрийн хууль оруулж ирж та бүхэн хууль баталж ийм шийдвэр гарсан. Одоо надад Монголын өмгөөлөгчдийн холбооноос өмгөөлөгч нарыг хамгаалж өг гэсэн бичиг, Нийслэлийн шүүхийн тамгын газраас өмгөөлөгчид хариуцлага тооц гэсэн бичиг, цагдаагийнхны ар гэрийн холбооноос цагдаа нараа хамгаал гэсэн 3 хүсэлт тал талаас ирээд байгаа юм. Өргөдөл барагдуулах хуульд зааснаа би 30 хоногийн дотор би албан бичиг өргөдлүүдэд хариу өгөх ёстой юм аа. Тэр хариугаа өгч байгаа. Би ямар ч шүүхийн ажиллагаанд ямар ч саад учруулахгүй байгаа. 

Д.Дэмбэрэл: - Ц.Нямдорж гүйцээгээд хариулъя.

Ц.Нямдорж: - Ямар ч саад учруулахгүй байгаа гэдгээ хариуцлагатайгаар мэдэгдэж байна. Тэр өмгөөлөгч нарын нэг нь явчихаар, 14 хоног явчихаар нь хойшилчихдог. Дараа нь нөгөө өмгөөлөгч нь явчихдаг нь зохистой бус аа. Ийм байж болохгүй ээ. Энэ талаар би өмгөөлөгчдийн холбооны ерөнхийлөгчид байр, сууриа хэлсэн ганц тодорхой юм бий. Өргөдөл  ирж байгаа учраас хариу өгч байгаа. Цэргийн зүйл анги биш шүү. Дотоодын цэрэг албадан тараах ажиллагаанд оролцоогүй ээ. Дотоодын цэргийн 2 анги Монголд байдаг юм аа. 05, 801 ч билүү. Энэ 2 ангийн албан хаагчид тэр Н.Энхбаяр Ерөнхийлөгчийн гаргасан 194 дүгээр зарлигийг хэрэгжүүлэх арга хэмжээнд огт оролцоогүй. Ямар тохиолдолд цагдаагийн дарга Дотоодын цэргийн командлагч болдог вэ гэхлээр тэр хоёр ангийг хөдөлгөх.. /минут дуусав/

Д.Дэмбэрэл: - Прокурор хариулах гэж байна уу, хариулъя.

Ц.Бямбацогт: - За энэ прокурор бол мөрдөн шалгах ажиллагаа хийгээд шүүхэд нэгэнт тэр хэргийг шилжүүлчихсэн байгаа. Одоо ганц шүүхийн байгууллага энэ асуудлыг шийдэх асуудлыг шийдвэрлэх. Энэ дээр бол прокурор хөндлөнгөөс нөлөөлөх ямар нэгэн хууль, эрх зүйн акт, эрх хэмжээ байхгүй. Тийм учраас шүүх бол энэ асуудлыг шийдэх л үүрэгтэй байгаа. За энэ талаар бас хүний эрхийн, сая тэр баривчилгааны асуудлаар хүний эрхийн хорооноос бас дүгнэлт ирсэн. Баривчлах явцад хүний эрхийг зөрчсөн гэсэн. Энэ асуудлыг манай шалгуулах гээд прокурорын дэргэдэх Мөрдөн шалгах хэлтэст, газарт шалгуулахаар шилжүүлсэн байж байгаа. Энэ асуудлыг бас шалгах байхаа гэж бодож байна. 

Д.Дэмбэрэл: - За баярлалаа. Д.Ганхуяг гишүүн асуултаа тавья. 

Д.Ганхуяг: - За баярлалаа. Нэр бүхий Улсын Их Хурлын гишүүд Хууль зүй дотоод хэргийн сайд Ц.Нямдоржийг огцруулах асуудлыг тавьсан байна. Үндэслэл нь улс төрийн хариуцлага, ёс зүйн хариуцлага тооцох гэсэн байна. Яг энэ ямар хариуцлагыг хэлээд байгаа юм бэ гэдэг асуултыг асуумаар байна. 

Хоёрдугаарт сүүлийн үед нэг ийм юм болчихоод байна. Яг одоо Засгийн газрын гишүүн байсан эсвэл Хууль зүйн сайд байсан хүн нэг намынхаа улс төрчтэй муудалцаагүй үедээ юу ч дуугүй яваад байдаг. Муудалцахаар но-г чинь дэлгэнэ гэж хэвлэл мэдээллээр гардаг. Эрүүгийн хуульд бол нуун дарагдуулсан байвал  хамтрагч, хамсагч гэж ойлгодог санаж байна. 

Одоо жишээлбэл энэ Өдрийн шуудан сонин дээр О.Чулуунбат, Ч.Улаан гишүүн 2-ыг асар их хөрөнгө, мөнгө идсэн, аалзны торонд байсан гэж бичсэн байна л даа. Д.Тэрбишдагва гишүүн ч байх шиг байна. Энэ ер нь юу болоод байна вэ? Цуг нэг намд байхдаа бол биенийгээ магтаад л туугаад байдаг. Жаахан зөрчил үүсэхээрээ л ийм байдал үүсээд байдаг. Энэ чинь ноцтой асуудал биш юм уу гэж асуумаар байна. Энд Хууль зүй, дотоод хэргийн сайд, Засгийн газрын Ерөнхий сайд хариулж өгөөчээ гэж ингэж хэлэх байна. Бид төрийн хуулийг чандлан сахих тангараг өргөсөн. Бас ёс зүйтэй байх ийм улсууд тэрнээс биш өөрийнхөө араншингаар хандаж болохгүй л дээ. Араншингаар ханддаг хүн бол төрд ажиллах ерөөсөө шаардлагагүй. Тусмаа хууль хэрэгжүүлэх Засгийн газрын гишүүн ч байж бас болохгүй л дээ. Аливаа асуудал дээр хоёр байр суурь гараад байх юм. Одоо хэдүүлээ тэр баривчилгааны үед эхлээд мэдээгүй унтаж байсан л гэсэн дараа нь сая одоо Цагдаагийн ерөнхий газрын даргад хэлсэн л гэж байна. Яг энэ дээр Цагдаагийн ерөнхий газрын дарга хэлсэн юмуу үгүй юу гэдгийг тодруулж өгмөөр байна. 

Дараагийн асуудал нь бол Хууль зүйн сайдын аюулгүй байдал их ноцтой байгаа юмуу. Сайд ба сэтгүүлч нэвтрүүлгээр бол би бол  шударга байгаа, тэгээд миний аминд хүрэхгүй л бол болохгүй гэсэн ийм аминд хүрэх асуудал үүсчих гээд байгаа юм шиг ийм байдлаар хариулж байсан. Энэ дээр Цагдаагийн ерөнхий газрын дарга мэдсэн барьсан зүйл байна уу. Энэ дээр асууж өгөөч гэж. Ёс зүйн асуудал дээр яг Ц.Нямдорж сайдаасаа асуух зүйл байна. Энэ Байгаль орчныг хохироох хүний эрүүл мэндэд сөргөөр ашигт  малтмалыг ашиглах явдал бол болохгүй л дээ. Энэ Өмнийн говьд чинь өдөр  нь бие биенээ харж чаддаггүй, өглөө гэрээсээ босоход нь хамар нь тагжирсан амьсгалж чадахгүй ийм байдалтай байгаа. Тэр нь яаж байна гэхээр нүүрс шороон замаар зөөж ирсэнтэй холбоотой. Тэр машинуудыг зогсоохоор хоёр ч удаа Засгийн газар зогсоосон санагдаж байна. Тэгээд таныг загнаж байгаад энэ машинуудыг одоо хүртэл явуулаад байгаа гэж байгаа юм. Энэ яаж байгаа юм бэ гэж. 

За Улсын Их Хурлаас Төмөр замын тухай баримтлах бодлого баталсан. Бид нэг оронд хэтэрхий хямд үнээр хамгийн бага татвартайгаар нүүрсээ гаргаж байгаа. Тэгтэл энэ төмөр замыг чинь бариулахгүй гэж загнаж байгаа. Тэр нь юу гэж байна гэхлээр Улсын Их Хурлаас гаргасан шийдвэрийг яагаад та Засгийн газрын гишүүн мөртөө ингэж байгаа юм бэ? Яахаараа монголын баялгийг хамгийн бага хямд үнээр, хагийн бага татвартайгаар, байгаль орчинд сөрөг нөлөөтэйгөөр, хүний эрүүл мэндэд хортой нөлөөтэйгөөр гаргахыг дэмжээд байдаг юм бэ? Энэ Засгийн газар гэж энэ зүйлийг асуумаар байна. 

Дараагийн нэг асуудал бол 7 сарын 1-тэй холбоотой улс төрийн, олон нийтийн байгууллага хөрөнгөөрөө хохирсон. Аж ахуйн нэгжүүд.. /минут дуусав/

С.Батболд: - За Д.Ганхуяг гишүүний асуултад хариулъя. Харин бид нар бас зарим нэг асуудал дээр гайхаад байгаа юм аа. Аливаа улс төрийн нам бол бас нэг улс орны хувьд ч тэр улс төрийн намын хувьд  ч тэр, ер нь нийгмийн хувьд учир зүйгээ олоод, ер нь эв нэгдлээ анхаарч байх ёстой. Мэдээж хэрэг дотоод  ардчиллын хүрээнд дотроо бол юм аа сайн ярих ёстой. Гарч байгаа шийдвэр маань нухацтай ярьсны дараа олонхи нь олонхийнхоо шийдвэрийг хүндэтгэдэг байх ёстой гэдэг зарчим бол ардын намд ч үйлчилж байгаа, ардчилсан намд ч үйлчилж байгаа. Харин яагаад ч юм бэ тэр шийдвэр тэр зарчмыг хагалан бутаргах, хооронд яс хаях, тэр дээр өшөө бүр үймүүлэх, ёстой дагуулах гэдэг шиг энд нэг асуудал ярьж байхад, өөр асуудлаар нийлээд санал бодлоо одоо далимдуулах гэдэг юмуу, би тэрийг ойлгохгүй байгаа юм. Ийм зүйлүүд хийгдээд байгаа юм. 

Ялангуяа сая Д.Ганхуяг гишүүн хэллээ. Сонин хэвлэлээр зарим Улсын Их Хурлын гишүүдийг, нэр бүхий гишүүдийг та нэрлэлээ л дээ. О.Чулуунбат гишүүн, Ч.Улаан гишүүн нарыг яагаад ингэж бичээд байгаа юм бэ гэж. Эсвэл одоо бичүүлээд байгаа юм уу гэж, би энийг харин гайхаад байгаа юм хэн ингэж бичүүлээд байгаа юм бол оо, яагаад ингээд манай нөхдүүдийг, энэ чинь өчигдөр, өнөөдөр бичээгүй олон хоног бичээд байгаа юм. 

Хэний сонирхолд ингэж биднийг хагалан бутаргах нь, хооронд нь яс хаях нь хэнд илүү үйлчлээд байна вэ? Ямар сонин, хэвлэл, сэтгүүлүүдээр ингэж яриад байна вэ? гэдэг асуудал дээр бол харин эрх биш бид нар хэн хэн нь ойлгож байгаа даа. Тийм учраас энэ асуултыг бидэнд тавих нь буруу хаягтай асуулт байна гэж би үзэж байна.

Д.Дэмбэрэл: - За Ц.Нямдорж. Дараа нь тэр нөхдүүд хариулъя. 

Ц.Нямдорж: - Би мартсанаас нэг асуултад С.Эрдэнэ гишүүний асуултад хариулахаа мартсан байна. Надад ямар ч хар дэвтэр байхгүй шүү. С.Эрдэнэ гишүүнээ баталгаатай. Салбар хариуцаж байгаа сайдын хувьд бол гарч байгаа гэмт хэргийн талаар мэдээлэл, цагдаагийн байгууллага сайдад аль ч үеийн сайдад өгдөг. Тэр хэмжээнд бол ийм хэрэг шалгаж байгаа, энэ нь эзэн нь илрээгүй энэ тэр гэсэн юмнууд мэдээлэл өгдөг надад. Одоо жишээ нь өнгөрсөн жил Өмнөговьд бассейн барьж байсан чинь 2 хүүхэд нас барчихлаа. Хэргийг нь луйвардчихлаа гэсэн юм сонин дээр гараад ирэхээр нь цагдаагийн удирдлагуудад энэ хэрэг дээр та нар анхаарал хандуулахгүй бол болохгүй юм байна шүү. Наадах чинь их ноцтой талаас нь бичсэн байна, прокурортойгоо ярь гэж хариу хэлж л байгаа юм. Ийм төвшинд бол Хууль зүй дотоод хэргийн сайдад мэдээлэл байлгүй яах вэ. Хөтөлдөг хар дэвтэр байхгүй энийг хэлчихье. 

Хоёрдугаарт муудалцсаныхаа дараа юм яриад байдаг хүн би биш шүү.Би бол одоо энэ төмөр замын асуудлаар, тэр барилга байшингийн асуудлаар одоо энэ надтай хамт сайд байсан Л.Гансүх сууж байна. Би 4 жил ярьсан хүн шүү. Нэн яаралтай төмөр зам барихгүй бол болохгүй шүү. Энэ машинаар цаашдаа нүүрс гаргах ямар ч бололцоо алдагдана шүү. Та нар өөрсдөө эхлээд Оростой барина гэж баахан Оросууд дагуулж гүйчихээд, сүүлд нь Солонгосуудтай гүйгээд байдаг болчихлоо энэ ажил чинь яаж явах юм бэ гээд ярьж л байсан. Ийм л учиртай юм. Тэрнээс тэр юм хөтөлчихөөд гүйгээд байсан юм байхгүй шүү дээ. Дөрвөн жил алдлаа шүү дээ 2008 онд С.Баяр дарга Ерөнхий сайд байхад хоёр компанид зөвшөөрөл аваад, төмөр зам тавих зөвшөөрөл авчихсан байсан чинь саатуулсаар байгаад 4 жил алдлаа шүү дээ. Бид нарын бүрэн эрхийн хугацаа дууслаа шүү дээ. Барьчихсан бол өнөөдөр ямар амар байх вэ, нөгөө шороон зам байхгүй, нөгөө утаа униар  чинь байхгүй аваар осол чинь байхгүй. Аюулгүйн зөвлөл дээр албан бусаар энийг ярьж байхад би байр, сууриа илэрхийлж л байсан. Өнөөдрийн өөхнөөс маргаашийн уушиг нь гэж энэ Гашуун сухайт, Нарийн сухайтаар гадагшаа гарч байгаа урсгалыг зөв зохистой хурдан шийдэхгүй бол юм дийлдэхгүй шүү гэдгийг хэлсэн. Ингэсээр байгаад 4 жил болсон энэ миний буруу юу, би саад болоогүй, би очиж нууц гэрээ байгуулаагүй наадах чинь эзэнтэй юм. 

Тэр авто замын асуудал ч мөн ялгаагүй шороог, бужигнасан шороогоор зам засна гэж юу байдаг юм бэ. Шороогоор гарчихсан нүхийг буцаагаад булчихаар аваарын нөхцөл нь улам нэмэгддэг л байхгүй юу. Булхсан шороо руу харанхуй давхиж ороод онхолддог л байхгүй юу энэ худал уу. Зам засах гэж байгаа бол зассан шиг хайргадаж хатуу хучилттай болгож засна уу гэхээс биш шороогоор нь булж зам засна гэж байхгүй. Ийм зарчмын л асуудал яригдаж байсан юм. Тэгэхэд сөргүүлж юу тавьсан юм гэхээр 100 машинтай Ц.Нямдорж тэрийгээ явуулах гэж ийм юм хийж байна гэж хэвлэл дээр баахан зарлав. Би 100 машинтай байтугай нэг машинтай байвал Энэ албан тушаалыг Их Хурлын гишүүнтэйгээ хамт өгнө гэсэн бичиг хийгээд сайдын хувиар хэвлэлийнхэнд тараагаад хагас жил болж байна. Нэгч машин тэндээс гарч ирэхгүй. Ийм л юм цаана нь байдаг юм. Болчихсон байна, хариулчихсан байна. 

Төмөр зам нэн яаралтай  тавих хэрэгтэй. Сая Ерөнхийлөгч яваад байдлыг газар дээр нь үзчихээд бас нэг хэлсэн, хурдан энийгээ тавиад өгөөч гэж. Хожуу ч гэсэн. Аль хэдийн тэр нарийн төмөр зам төсөл нь бэлэн болоод, мөнгийг нь босгоод зөвшөөрлийг нь авчихсан байдаг шүү дээ. Оросын төмөр замын өргөн төмөр замаар бол стратегийн зам байхаа болиод удаж байна. Батлан хамгаалахын сайд байсан Иванов нь манай төмөр зам бол үндэсний эдийн засгийн сүүлчийн гамшиг боллоо гэж зарласан шүү дээ. 

Д.Дэмбэрэл: - За тэр оролцогсдын зүгээс хариулах уу.Тэр түрүүн Д.Ганхуяг гишүүний асуусан асуултыг тэмдэглэж авсан биз. За Д.Сандаг-Очир генерал хариулах уу. За тэр хариултуудыг өгөөд орхи.

Д.Сандаг-Очир: - Генерал Д.Сандаг-Очир, гишүүний асуултад хариулъя. Эрүүгийн байцаан шийтгэх ажиллагаа болох албадан ирүүлэх үйл, ажиллагааны явц байдлыг тэр оройн 21 цаг 30 минутад Хууль зүй, дотоод хэргийн сайдад ийм байдалтай байна гэж явц байдлаа, нөхцөл байдлаа танилцуулсан юм. Сайд түрүүчийн сайдын хэлдэг агуулга нь тэр л дээ эмх замбараагүй байдал гаргаж болохгүй, амар амгалан, байдлыг сайн сахиулах ёстой, хүний эрх чөлөө тэр байгууллагуудын чиг үүргийн дагуу үйл ажиллагаагаа явуулах хэрэгтэй ийм агуулгын ийм юм надад хэлсэн. Тэрнийгээ би хамт байж байсан Авлигатай тэмцэх газрын холбогдох хүмүүст мэдэгдэж байсан. Сайд бид хоёрын хооронд цаг хугацааны буюу ярьсан, хэлсэн юмны гэм айхтар зөрүүтэй юм байхгүй гэж ингэж бодож байгаа. 

Ер нь эрүүгийн байцаан шийтгэх ажиллагааны албадан ирүүлэх тэр ажиллагаанд хуульд байгаа аль нэг албан тушаалтан, аль нэг иргэн  хөндлөнгөөс оролцохгүй гэж энэ утгаараа аль нэг нь оролцох учиргүй, хууль ном нь тийм байгаа, оролцоогүй. Нэг асуудлыг хэлмээр байгаа юм. Ер нь тэр шөнөжингөө л үймэлдсэн шуугилдсан л гээд байгаа, үнэн хэрэг дээрээ Эрүүгийн байцаан шийтгэх хуульд хойшлуулашгүйгээс бусад тохиолдолд 22 цагаас өглөөний 06 цаг хүртэл шөнийн цаг гэж  үзэж үйл ажиллагаа, байцаан шийтгэх үйл ажиллагаа явагддаггүй.

Цагдаа энэ хууль, хяналтын байгууллагууд 22 цагаас 06 цаг хүртэл үйл ажиллагаа явуулаагүй. Энэ явсан яваагүй гэдэг бас нэг асуудал байгаа. Энийг экс Ерөнхийлөгчийн хувийн телевиз гэдэг нэртэй ТВ-9 албадан үйл ажиллагаа явуулах гээд гэрт орохоос урдаас буу шиг дурангаа тавьчихаад ингээд угтсан шүү дээ. Тэгээд л өглөө болтол харин иргэдийг амар тайван байлгаагүй гэдэг чинь, тэр телевиз чинь тэр эзний ийм даалгавар ийм үйл ажиллагаа явсан гэж ойлгож байгаа. Цагдаа үйл ажиллагаа, байцаан шийтгэх үйл ажиллагаа явуулаагүй шүү дээ. Одоо шөнөжингөө л явуулсан ард иргэдийг амар тайван байлгаагүй гэж яриад байна. Агуулга нь цаагуураа ийм гаргалгаатай гэж ойлгож байна. Харин өглөөний 06 цагаас албадан ирүүлэх ажиллагаа явсан ийм л учиртай юм. Баярлалаа. 

Д.Дэмбэрэл: - За Д.Ганхуяг гишүүн тодруулчихаад, нэмээд хариулчихъя. За Д.Загджав. Унжруулаад л суугаад байх юм. 

Д.Загджав: - Унжруулаад  гээд юугаа яриад байгаа юм бэ?

Д.Дэмбэрэл: - Чамтай яриагүй байна аа.

Д.Загджав: - Тэгэхээр тэнд тавьсан үндэслэл бол тодорхой. Эхнийх нь Засгийн газрын гишүүний хувьд улс төрийн хариуцлага хүлээх ёстой гэж. Тэнд нэг ширхэг цагдаа харагдсан бол, хойшлуулашгүйгээс бусад тохиолдолд гэдэг бол шөнийн цагийг оруулна. Оройны 22 цагаас өглөөний 6 цаг хүртэл хугацаанд нэг ширхэг цагдаа харагдсан бол тэнд оролцсон бол тэнд оролцсон гэсэн үйлдлийн нотолгоо. Тэгэхээр энэ дээр бол цагдаа оролцсон, оролцов уу гэж ярих нь бол өрөөсгөл, ард түмэн бүгд харсан байна. Тийм болохоор энд бид нар нийгмийн хэв журам алдагдсан. Ард иргэдийн амгалан тайван байдал тэр үед байхгүй болжээ, түүгээр ч үл барам жирийн иргэний эрх чөлөөнд халдаж, эд хөрөнгийн бүрэн бүтэн байдлыг алдагдуулсан байгаа юм энэ бол бүр түмний нүдэн дээр болсон явдал юм билээ. 

Хэвлэл мэдээллийн олон хэрэгсэл очиж ажилласан байна лээ. Ер нь бол чөлөөт  хэвлэл бол тэгж халуун цэг дээр нь түргэн  шуурхай, хаанаас ч ямар ч мэдээллийг бас дамжуулж байх үүрэгтэй. Ертөнцийн өнцөг булан бүрээс олон улсын мэдээллийн агентлагууд шуурхайгаар дэлхий даяар мэдээллийг цацдаг биз дээ. Яг манайд тэр хэмжээний мэдээллийн хурд бас байгаа юм байна гэсэн ойлголтыг олон түмэн олж харсан байх. Зүгээр сая Улсын ерөнхий прокурорын орлогч улсын хэмжээнд Эрүүгийн байцаан шийтгэх ажиллагаанд хяналт тавих ажлыг удирдан зохион байгуулдаг, энэ Ц.Бямбацогт прокурор хариулж байна. Энэ хууль ёсны байсан уу гэдэг дээр Улсын прокурорын дэргэдэх  Мөрдөн байцаах алба бас холбогдох шалгалт хийж байгаа юм байна. Энэ прокурор энийг хуулинд нийцсэн эсэхийг нь хяналтаа тавьж ажиллаж байгаа юм байна гэдгийг та бүхэн ойлгосон байхаа баярлалаа. 


Д.Дэмбэрэл: - За Ч.Улаан. 


Ч.Улаан: - За баярлалаа. Тэгэхээр Засгийн газрын хуулинд Засгийн газрын гишүүний үүргийг тодорхой заачихсан байдаг л даа. Тэнд нийгмийг гэмт хэргээс урьдчилан сэргийлэх, иргэдийн амгалан тайван байдлыг хамгаалах үүрэг бол Хууль зүй, дотоод хэргийн сайдын үүрэгт байдаг юм билээ. Энэ үүргээ хангалтгүй биелүүлжээ гэж бид энэ асуудлыг тавьсан юм. Утасдаад хууль хяналтын байгууллагадаа хуулийн дагуу ажиллаарай гэж чиглэлээ өгсөн байна, өөрөө ярьж байгаа тийм ээ. Харин иргэдээ айлган сүрдүүлж, цочирдуулж, балмагдуулж болохгүй шүү гэж хэлсэн гэж ярихгүй байна шүү дээ. Тэгэхээр л энэнийхээ төлөө л одоо Хууль зүйн сайд бол улс төр, ёс суртахууны хариуцлага хүлээгээд энэ салбарыг би удирдах ёс суртахуунгүй юм байна гээд л асуудлаа шийдчихээсэй гэж хүссэн юм. Зарим  асуудлаар бол ярьсан зүйл, бодит байдал хоёр хоорондоо их зөрж байна л даа. Би нарийн хуулийн мэдлэгтэй хүн биш, гэхдээ генералын хэлж байгаа дээрээс бол би одоо эргэлзээд байгаа юм. 22 цагаас 06 цагийн хооронд албадан саатуулах ажиллагаа явуулж болохгүй гэж генерал ярьж байна тийм ээ. Тэр өглөө зурагт үзсэн, харсан улсууд бол 5 цаг 40 минут гэхэд бүх ажиллагаа дуусчихсан байсан шүү дээ. Тэрийг бол монголын ард түмэн бүгдээрээ л харж байсан. Ингээд ярьсан, хэлсэн хоёрын хооронд бол зөрүү гараад байгаа нь бас эргэлзээ төрүүлээд байх юм. 


Д.Дэмбэрэл: - За Д.Тэрбишдагва. 


Д.Тэрбишдагва: - Д.Сандаг-Очир генералыг Ерөнхийлөгчид пагоноо хуулуулаад генералын пагоныг авч болдог шүү гэж загнуулаад сууж байхыг нь харсан л даа. Тэгээд тэрнээсээ айгаад энэ хууль зөрчсөн зоригтой үйлдлүүд хийчихлээ гэж ингэж харж байгаа. Худлаа яриад байна генералаа та. 5 цаг 22 минутад үйл ажиллагаа эхэлсэн, эргэн тойрон шөнө байшин барилга тойрч баахан үймээд гүйлдэж харайлдсан, харин бид нарыг янз янзын хэрэгт хийх гэж байгаа юм байна. Гэхдээ харин тэнд бодит гэрчээр байж энэ хэлмэгдүүлэлт явагдаж магадгүй гэж газар дээр нь үзсэнээрээ би өнөөдөр бахархаж байна. Хэрвээ байгаагүй байсан бол өнөөдөр генерал ийм л  юм ярьж суугаад л ард түмний толгойг эргүүлэх нь л дээ. Ингэж болохгүй, өнөөдөр цагдаагийн генералын пагоныг Ерөнхийлөгч авъя гэж байгаа юм байна, Улсын Их Хурал ч авах ёстой. Өнөөдөр сайдыг нь огцруулж чаддаггүй юм бол тэр Ерөнхийлөгчийн өгсөн хатуу үүргээс айж эмээхдээ доод талынхаа хүмүүсийг дарамталж, тэгж хэрцгий үйлдэл хийлгүүлсэнийх  нь төлөө, сайд нь унтаж сэрчихээд 9 цаг 30 минутад үүрэг өгснийх нь төлөө ийм үйлдэл хийчихээд өнөөдөр худлаа ярьж байгаагийнх төлөө Д.Сандаг-Очир генерал та ажлаа өгөх ёстой. 


Бид бодит байдлыг нүдээрээ үзсэн, одоо нэг бид нарыг 5  давхар хамгаалалттай байсан гээд л Ц.Нямдорж энэ тэр худлаа яриад эхэлж байна л даа. Юун 5 давхар хамгаалалт, орж ирж байгаа хүмүүсийг бид бүгдээрээ цуг сууж байгаад залуучуудаа амгалан тайван байцгаа, ямар ч эсэргүүцэл үзүүлсэн хүн байхгүй шүү дээ. Тэгээд хэрвээ тэнд байгаагүй бол бид нарыг ингэж ярьж байгаа юм чинь ард иргэдийгээ, жирийн иргэдийг яаж хэлмэгдүүлэлт хийхээр үүрэг өгдгийг эндээс мэдэрч, харагдахаар болоод явчихаж байгаа юм биш үү. Ийм учраас энэ тайлбар энэ тэрээ зөв хийгээрэй. Бас бодит үнэн байгаа шүү. Бодит үнэнээр нь газар дээр байж байсан хүмүүс байгаа шүү. Ингэж төрийн генерал өнөөдөр улаан цайм шөнөжингөө гадуур дотуур харайлдан 5 цаг 40 минутад ажиллагаа бараг дууссан. Иргэдийн амгалан тайван байдлыг алдагдуулсан, дээр байсан айлын гэрт нь ороод, тэр айлын хүнийг гадагш нь чулуудаж гаргаад, гадаа нь гутал хувцасгүй зогсож байгааг харсан шүү дээ. 

Тэгээд өнөөдөр амгалан тайван байдлыг алдагдуулчихаад, татвар төлөгчдийн мөнгөөр Авлигатай тэмцэх газар, Цагдаагийнхан байрыг нь засч өгдөг болох нь л дээ. Одоо юмыг нь хэмхэлчих юм байна, хэмхэлчихээд татвар төлөгчдийн мөнгөөр засаад өгчих юм байна гэсэн юм яриад, тэгээд уучлалт гуйсан, ямар нэгэн хэлмэгдүүлэлт хийчихээд уучлалт гуйя гээд хэлэхээр болох нь ээ. Энэ яриа энэ тэрээ жаахан бодитойхон яриарай байсан хүмүүс, гэрчүүд байгаа шүү генерал аа.

Д.Дэмбэрэл: - За О.Чулуунбат. 

О.Чулуунбат: - Баярлалаа. Тэгэхээр энэ хуулийн төслийг өргөн барьсан бас нэг гол шалтгаан бол, би өргөн барьсан гишүүдтэйгээ санал бүрэн нэгдэж байгаа л даа. Сайн л бол ёс зүйн хариуцлага, ёс суртахууны хариуцлага хүлээх ёстой гэж. Тэгэхэээр хүнээс гадна, бичигдсэн хуулиудын тухай бид бас зөндөө ярьж, тайлбарлаж байгаа. Би зүгээр Монгол иргэний хувьд монголын ард түмний нэг төлөөлөл болоод энд сууж байгаа хүний хувьд энэ монголчуудын дунд бичигдээгүй хуулийг их бүдүүлгээр зөрчсөн л дөө. Тэрний төлөө л хариуцлага хүлээх ийм зоригтой баймаар юм л даа. Бид нар чинь бие биенээ дээрэлхдэггүй, бие биенээ хүндэтгэдэг,  бие биедээ хүч хэрэглэдэггүй ийм л хуультай улс биз дээ. 

Энэ чинь олон зуун жил бид нар энийг мөрдөж, эрхэмлэж ирсэн. Өнөөдөр ийм юм яриад сууж байдаг, хамт ажиллаж байгаа улсуудаа хүртэл эргэж буцаад л бараг хэрэгт түлхэх шахуу юм яриад сууж байх юм. 2003  онд жишээ нь Сандагаа генерал Л.Гүндалай гишүүнийг баривчилсан хариулах юм байгаа биз гээд, уул нь өнөөдөр сайдын хувьд бүрэн хариуцлага хүлээгээд хариулаад сууж байх ёстой хүн шүү дээ. Би энэ байдлыг л ойлгохгүй байна л даа. Хамгийн зөв шийдвэр нь өөрөө энийгээ ухамсарлаад  огцрох саналаа өгчихсөн бол жишээ нь Их Хурлыг  ийм олон хоног ажлыг нь ингэж хойшлуулах, тэгээд ард түмнийг ийм олон хоног ингэж тодорхой биш хүлээлтэд байлгах, энэ чинь бас нэг улс төрийн соёл байх ёстой биз дээ, харамсалтай нь энийг хийсэнгүй. Гэхдээ би бол өнөөдрийн энэ хэлэлцүүлэг явсан бол аягүй сайн үйл хэрэг боллоо гэж бодож байгаа юм. Ц.Нямдорж сайдын огцрох, огцрохгүй нь хамаагүй, ер нь энэ монголын улс төрчид ард түмнийг төлөөлж сууж  байгаа улсууд ямар авиртай байдаг  юм, ямар араншинтай байдаг юм, ямар улс төрийн соёлтой байна, ямар ёс суртахуунтай байна гэдгийг харуулах аягүй зөв үзүүлэлт болно шүү дээ, баярлалаа. 

Д.Дэмбэрэл: - Д.Ганхуяг гишүүн тодруулъя гээд байна, болчихсон уу? за Д.Ганхуяг.

Д.Ганхуяг: - За баярлалаа. Ерөнхий сайд аа, энэ бид нар чинь бас юм аа мэддэг. Энэ  шарангуу өнгөтэй financial times /файнишл таймс/-тай адилхан сонины эзнийг У.Хүрэлсүх ерөнхий нарийн бичгийн дарга, танай намын Ерөнхий нарийн бичгийн дарга Я.Содбаатар энэ тэр төлөөллөө оруулчихсан байдаг юм байна лээ. Намайг нэлээн олон удаа гүтгэсэн. Тийм учраас бас нэг жаахан төрийн эрх барих дээд байгууллагын танхимд жаахан нуруутай, үндэслэлтэй хандмаар байна. Энийг хэн бичүүлэх вэ дээ, ойлгомжтой л асуудал шүү дээ. Дараагийн асуудал би Төрийн тусгай хамгаалалтынхнаас асууя тэр Хууль зүйн байнгын хороон дээр нэг тайлбар өгч байхдаа ажлаас өмнө шүүхийн шийдвэр нь гараагүй байсан, ирээгүй байсан гээд тэгээд тэр нь хэлж байна лээ 19 цагийн үед нөгөө хүчний байгууллагынхан, за цагдаагийнхан, төрийн тусгай хамгаалалтын ажилтнуудын  хооронд бас эвгүй байдал үүссэн байсан. Яг шүүхийн шийдвэр цаг хугацаатай холбоотой. 

Д.Дэмбэрэл: - За Л.Батзориг хурандаа хариулъя.

Л.Батзориг: - 17 цагийн үед биднийг уулзахад бол шүүхийн шийдвэр, шүүгчийн захирамж зурагтаар явсан гэж хэлсэн. Тэгээд тэр шүүгчийн захирамжийг зурагдсаны дараа надад мэдэгдэнэ гээд, ажиллагаа бол 20 цагийн үед би бол дуудлагыг хүлээж авсан. Өөрийнхөө ажилтнаас, манай ажилтан бол тухайн үед бол ямар нэгэн эрх зүйн акт, бичиг баримт үзүүлэхгүй, бүлэг хүмүүс баривчилна гэж дайраад байна гэж хэлсэн. Энэний дагуу би нэмэгдэл хүч авч очсон.  Очоод 20 цаг 30, 40 минутын үед очсон газар дээр нь. Тэгээд ямар эрх зүйн акт үндэслэлээр энэ ажиллагаа явагдаж байгаа юм бэ гэж тодруулж асуугаад шүүгчийн захирамжтай танилцсан. Тэр бол 20 цаг 40, 50 минутын үед болсон асуудал. Тэгээд шүүгчийн захирамжтай танилцсанаас хойш бид нар нэмэгдэл хамгаалалтаа татаад үндсэн шадар хамгаалалт үйл ажиллагаагаа явуулаад л үлдсэн. 

Д.Дэмбэрэл: - За Д.Балдан-Очир гишүүн.

Д.Балдан-Очир: - За баярлалаа. Асуудлыг тавьсан гишүүдийн нэг, ганцаараа үлдэх ёсгүй хариулах ёстой. Ингээд үнэхээр тэр 12,13-ны шилжих шөнө энгийн ухамсрын түвшинд бол ямар ч жирийн хүнд бол таалагдах юм болоогүй. Энэ агуулгаасаа олон хүний сэтгэл санааг зовоосон энэ юу болж байна гэж. Тэгээд маргааш өглөө нь бид нар намын бүлэг хуралдаад энэ асуудлаар ярьсан, энд бол Хууль зүй, дотоод хэргийн сайд маш товч учир битүүлэг хариулт өгсөн. Асуудлыг тавьснаас хойш бол тодорхой хугацаа өнгөрсний дараа бол Ардын намын бүлэг удирдах зөвлөл дээр бол маш нарийн ярьсан, тодорхой, эцэстэй бол би ямар дүгнэлтэд хүрсэн гэхээр манай Авлигатай тэмцэх газар, Цагдаа, Шүүхийн шийдвэр биелүүлэх газар, Тагнуулын газар, манай хууль хүчний байгууллагууд тус тусдаа өөрийнхөө үйл ажиллагааг зохицуулдаг хуультай. Яг ингээд юмны үнэн, мөн чанарыг авч үзье, базаад, нягтлаад үзье гээд яг тэр хариуцлагатай үе тулаад Хууль зүй, дотоод хэргийн сайд Ц.Нямдорж сайд Ардын намын бүлэг дээр маш нарийн юмнуудыг ярьсан. Ингээд аваад үзэхэд бол үнэндээ бол манай Авлигатай тэмцэх газар, Цагдаа, Шүүх, Прокурор, Шүүхийн шийдвэр биелүүлэх энэ хүчний байгууллагууд бол тус тусдаа хуультай, өөр өөрийнхөө  хуулийн дагуу ажилласан байгаа юм. Энийг зангиддаг, зохион байгуулдаг, ерөнхийд нь зохицуулдаг энэ тусгай ажиллагааг нягталдаг, нийлүүлдэг ийм юм бол тэнд байхгүй гэдэг нь харагдсан. Тус тусдаа процесс дээр  алдаа гарсан байна лээ. Ингэж үзээд манай удирдах зөвлөл дээр улс төрийн шийдвэр гарсан, бүлэг дээр бол энэ тухай бол маш нарийн ярьсан. Ингээд үзээд байхад бол ганцхан одоо Хууль зүй, дотоод хэргийн сайд  дээр бид нарын тэр өргөн барьсан асуудлыг сайн гээд аваад үзвэл улс төр,ёс зүйн хариуцлага гэж бичсэн. Үнэхээр өнөөдөр ч гэсэн бид нар бол монголын ардчилсан төрийн түүхийг л бичиж байна л даа. 

Сайд огцруулах асуудлыг өнөөдөр яриагүй энэ 20 жилийн хугацаанд маш олон болсон. Засгийн газрыг бүхэлд нь огцруулж байсан ч  олон удаа байсан. Ингээд бодитойгоор аваад үзэхэд бол ганц дотоод хэргийн сайд дээр хуулийн заалт үндэслэлээр бариад энэ хүнийг огцруулах яг биччихсэн цагаан цаасан дээр хараар биччихсэн тийм хууль эрх зүйн үндэслэл байгаагүй. Магадгүй Монгол Улс энэ ардчилсан төрийг хөгжүүлээд 50,60,100 жил болоод энэ Америк, Япон шиг болох энэ үед бол тэр төрийн өндөр албан тушаалтны ёс зүйн тухай нарийн нандин тийм ёс зүйн юмнууд нь өшөө төгөлдөр болсон тохиолдолд бараг тэр үед сайдын суудал дээр суудаг хүн бусад улс орон Америк, Япон, Англид аяндаа жижигхэн бараг зөрчил гаргахад аяндаа тэр хүн өөрөө өргөдлөө өгөөд гараад явдаг тийм болно байхдаа гэж би бодсон. 

Тэгээд Ардын намын бүлгийн шийдвэр, Удирдах Зөвлөлийн улс төрийн шийдвэр гарсан, ийм учраас бол би улс төрийн намын гишүүн хүн, улс төрийг бол намын дүрмийн хүрээнд явуулах ёстой. Энэ төр улсыг авч явдаг энэ нуруутай хэдэн том улс төрийн намууд сонгууль, улс төрийн үйл явдал дөхсөн үед энэ асуудал бол бусад олон улс төрийн чиглэл хандлагатай, үйл ажиллагаатай холбогдох үйл явц бол буруу зөв эргэх, улс орны тогтворгүй байдлыг бий болгох, олон тийм асуудлууд байсан. Тийм учраас намын гишүүнийхээ хувьд бол миний хувьд бол.  

Д.Дэмбэрэл: - За Д.Оюунхорол гишүүн. 


Д.Оюунхорол:  - Би үгээ хэлчих үү, миний минут яваад байна.

Д.Дэмбэрэл: - За гишүүдээ Д.Оюунхорол гишүүн асуултаа тавьж байна. Гишүүдээ чимээгээ аяд, Д.Оюунхорол гишүүн асуултаа тавь.

Д.Оюунхорол: - Би яахав энэ парламент, би энэ хэлэлцэж байгаа асуудалтай холбоотой саналаа хэлье гэж бодсон юм яг өөрийнхөө бодож байгааг, ер нь монголын ард түмэн бид нарын ерийн юу яриад, юу хийгээд, ямар юм яриад ердөө нэг 56 хоногийн дараа сонгууль болох, тэр тусмаа өнөөдөр парламентын үйл ажиллагаа 4 хуралдааны дараа дуусах гэж байхад бидний ярьж хэлэлцэж байгаа асуудлыг хараад гайхаж суугаа. Бас дор бүрээ үнэлэлт, дүгнэлт өгч байгаа. 

Ер нь бол энэ Улсын Их Хурлын 76 нөхөр ямархуу байдалтай ажиллаж, хэн нь ямар байдалтай асуудалд хандаж, юу хийж, юу яриад юу хийж байсан юм бэ гэдгийг угаасаа ард түмэн ердөө 56 хоногийн дараа бидэнд дүнгээ тавих гэж байна. Энд өнөөдөр бид нар  хэн нэгэндээ одоо зөвийн тухай ярьж, хэн нэгнийгээ шүүх, хэн нэгнийгээ үнэлэлт дүгнэлт өгч байгаа нь би илүү гэж ойлгож байгаа юм. Бид нар бүтэн шөнө 4 цаг хүртэл энэ асуудлыг ярьсан, өнөөдөр бүтэн өдөржин энэ сэдвийг яриад сууж байна. Харамсаж байна, өнөөдөр Ц.Нямдоржийг огцруулах асуудлыг тавихдаа Ц.Нямдорж Улсын Их Хурлын гишүүдийн ёс зүйн хариуцлага хүлээхдээ ямар асуудлыг эхэлж тавьж огцруулах вэ гэж тавьсныг бид нар бүгдээрээ мэдэж байгаа. Улсын Их Хурлын гишүүдийн бүрэн эрхэд халдсан байна, халдсан юм уу үгүй юу гэдгээ би өнөөдөр Авлигатай тэмцэх газар, цагдаагийнхан албан ёсоор ямар хуулиар энэ хүн чинь ингээд хариуцлага тооцох болчихоод байгаа юм бэ гэдэгтэй тодорхой хариулт өгөөч. Ийм юмаа Авлигатай тэмцэх газар, цагдаа хоёр нь, миний ойлгож сонсоод байгаагаар Ардчилсан намын манай гишүүдийн яриад байгаагаар ямар ч байсан хууль эрх зүйн хариуцлага тэр үйл явдлын үед болоогүй юм байна гээд ойлгоод байгаа юм.

 Бид нар еэвэнгийн хоёр тал гэдэг шиг хоёр талаас нь олон зүйлийг онцгүй байдлаар тайлбарлаж бие биедээ  маш их алдаж идээд байгаа юм биш биз дээ гэсэн тийм асуудал байгаа учраас энэ асуултад тодорхой хариулж өгөөч гэж ингэж бодож байна. За дараа нь бол хоёрхон зүйлийг бодож байна. Улсын Их Хурлын чуулган дуусах гээд бид нарын 4 жилийн ажлын хамгийн сүүлийн хоногуудад хийх бас тодорхой хүлээлттэй байгаа олон асуудлууд байна. Жишээлбэл бид өнөөдөр стратегийн орд газруудыг тэр гадаадын хөрөнгө оруулалттай байгаа компаниудын хувь хэмжээг яаж тогтоох, энэ асуудлыг яаж ярих юм гээд маш олон асуудлыг их серьёзный хөндөж тавьсан та нар. Тэгвэл энэ асуудлаа бид нар ярих цаг хугацаа чинь хэр олон, удаан байгаа юм. Өнөөдөр боловсролын хууль, нийгмийн салбартай холбоотой 2,3 том хуулиуд хэлэлцэгдэж чадахгүй хоёр гурван  7 хоногоор хойшилж байна. Магадгүй өнөөдөр 5 сарын 15 хүрлээ Улсын Их Хурлын чуулган үйл ажиллагаагаа хаагаад бид сонгуулийн үйл ажиллагаандаа оролцоод ингээд явах юм шиг байна.

Тэгэхээр бид нар өнөөдөр  эрх ашгаа зөв эрэмбэлмээр байна улс төрчид маань. Би өнөөдөр Ц.Нямдорж сайдын ёс зүйн асуудал, улс төрийн хариуцлага тооцох энэ асуудлыг ярьж байгаа зарим нэгэн хүмүүсийг өөрсдөө хэр их ёс зүйтэй хүмүүс юм бол гэж боддог юм. Би монголын төрд   Ц.Нямдорж шиг шударга гишүүд олон байгаасай гэж боддог, 5 удаа парламентад сонгогдоод орж ирсэн Их Хурлын гишүүнд бол ёс зүй бий, би Ц.Нямдоржийг хулгай хийсэн, худлаа ярьсан, өмч  хөрөнгө идсэн, тендер авсан, булхай луйвартай ийм асуудалтай орооцолдож байсан юм гэдгийг би 15 жил улс төр хийж байгаа эмэгтэй хүний  хувьд сонсож байгаагүй. Би асуудалд байнга шударга, байнга зарим ярьдаг хүний хувьд бол монголын төрд ийм эрчүүдийн тоо олон болоосой гэж боддог нэг гишүүн. Тийм учраас энийг шоолж инээгээд байх юм байхгүй. 

Би өөрийнхөө бодож байгааг ярьж байна. Би ер нь  бол эрэгтэйчүүдийг улс төрд  нэг ийм байдлаар ноён нуруутай, жудагтай байгаасай гэж боддог. Өнөөдөр би Монгол Улсын Ерөнхийлөгчийн ард түмэндээ уулзах уулзалтан дээр хэлсэн үгийг сонсоод үнэхээр Төрийн тэргүүн шиг үг хэлчихлээ, монголын төрд эмэгтэйчүүд олон орж ирээсэй, монголын төрийг цэвэршүүлээсэй гэж хэлээд байгаатай санал нэг байгаа юм. 

Д.Дэмбэрэл: - За тэр хэн хариулах уу, Авлигатай тэмцэх газар, дараа нь цагдаа хариулъя. Д.Оюунхорол гишүүний асуултад. 

Э.Амарбат: - Авлигатай тэмцэх газрын Мөрдөн байцаах албаны дарга Э.Амарбат. Явуулсан үйл ажиллагаа хуулийн дагуу явагдсан гэж ойлгож байгаа. Гишүүдийн Халдашгүй байдалд халдаагүй, 13-ны өглөө объектод үргэлжлүүлж нэгжлэг хийхээр орсон. Гишүүдэд зохих шаардлагыг тавьсан. Үйл ажиллагаа явуулах нөхцөлийг хангаач гэж шаардлагыг тавьсан. Энэ шаардлагын дагуу гишүүд уг объектыг чөлөөлж өгсөн байгаа. За баярлалаа.


Д.Дэмбэрэл: - За цагдаа. 

Д.Сандаг-Очир: - Эрүүгийн байцаан шийтгэх ажиллагааны хэрэгжүүлэх үйл ажиллагааны талаар Хууль зүйн байнгын хороон дээр би бас тайлбараа хэлсэн. Өнөөдөр бас чуулган дээр хэлж байна. Хуулийн хүрээнд энэ үйл ажиллагаа явагдсан гэж. Сая Д.Тэрбишдагва жаахан сандраад байх шиг байна л даа. Энэ бол сандраад байх асуудал, будилаад байх асуудал бол байхгүй. Хуульд заасан тэр хугацаанд ажиллагаа эхэлсэн, тодорхой хугацаанд дууссан юм. Энэ ганцхан тэнд гишүүн байгаагүй, тэрийг гүйцэтгэсэн, хамт ажилласан албан хаагчид аль аль нь мэдэж байгаа. Нэгэнт бид чинь 22 цагаас 06 цагаа хүртэл хүлээж үйл ажиллагаа явуулахгүй байсан юм чинь тэр ажиллагаандаа эхлэхгүй 05 цаг 40 минутад эхэлнэ гэж байхгүй шүү дээ. 20 минутын зөрүүг бид бас тооцохтойгоо. Тэгэхээр ер нь үйл ажиллагаа явуулж байгааг ингэж нэг өөлж шоолдог, харин үйл ажиллагаа явуулж байхад улс төрийн болон ёс зүйн алба ажиллагаа явуулахад саад тотгор учруулдаг энэ эрхэм гишүүд байж боломгүй байгаа юм. Цаашдаа хууль ёс зөрчсөн бол, ёс зүйг зөрчсөн бол Улсын Их Хурлын гишүүн хариуцлага хүлээдэг энэ сайхан цаг үе бас ирэх байхаа. Энэ  бол нийт гишүүдэд хандаж байгаа үг биш ээ. Тодорхой яав даа гэмээр энэ гишүүд байгаад нь харамсаж явдаг. Би алба талаасаа хэлж байна, хувь хүний талаасаа ч жудагтай хандах талаасаа ч ингэж боддог баярлалаа. 

Д.Дэмбэрэл: - За гишүүд асуулт тавьж хариултаа авлаа. Энэ асуудлаар үг хэлэх гишүүд байна уу? за С.Баярцогт, Л.Гүндалай, өшөө хэн байгаа юм Нямжавын Батбаяр, энэ байж байна шүү дээ. За Д.Тэрбишдагва, С.Эрдэнэ гишүүн үгээ хэлье. За Д.Ганхуяг гишүүн. 

Д.Ганхуяг: - Өнөөдөр 

Д.Дэмбэрэл: - За гишүүдээ цагаа сунгачихъя тэгэх үү? уг нь энийгээ дуустал цагаа сунгачихвал яасан юм. Цагаа сунгахгүй юм уу гишүүд ээ? Одоо 10-аад гишүүд үгээ хэлээд л санал хураалт  явах гэж байна шүү дээ. За за 3 цагаас хуралдаанаа үргэлжлүүлье.

13 цаг 10  минутад завсарлав.

Д.Дэмбэрэл: - За С.Эрдэнэ гишүүн үгээ хэл.

С.Эрдэнэ: - Би жаахан байж байгаад хэлье дарга аа, нэг хүний дараа хэлье. Хоосон зааланд хэлээд яах вэ, Ш.Сайхансамбуу гишүүнээр хэлүүлчихгүй юу.

Д.Дэмбэрэл: - Гишүүд олон хүн үг хэлэх гээд наана чинь зарим нь өрөөндөө хараад байж байгаа. За Ш.Сайхансамбуу гишүүн. Гишүүд суудлаа эзэлчих. 

Ш.Сайхансамбуу: - Энэ хүмүүс орж ирж суухаар ярья. Юм ярьж байхад хүн ингээд сүйтгэнээд байхаар ерөөсөө юм ярьж болдоггүй юмаа. 

Д.Дэмбэрэл: - Тэр энэ нэрээр хэн оролдоод байна. За тоглоом биш С.Эрдэнэ гишүүн үгээ хэлье одоо болно. 

С.Эрдэнэ: - За баярлалаа. Би юуны өмнө бас энэ Хууль зүй, дотоод хэргийн сайдтай холбоотой асуудал ярьж байх үед бас зарим хүмүүсийн илэрхийлж байгаа байр суурийг сонсоод үнэхээр харамсаж байна л даа. Жишээ нь одоо бид нар чинь уг нь 1990 онд энэ нийгмийн шинэчлэл өөрчлөлтийг хийхдээ нам төвтэй төрийн тогтолцооноос төр төвтэй төрийн тогтолцоо руу шилжсэн гэж ойлгож байгаа. Өнөөдөр эргээд төр төвтэй төрийн тогтолцоогоо нулимаад, нам төвтэй төрийн тогтолцоо руугаа ороод ирчихсэн явж байгаа юм байна. Өнөөдөр энэ бол яруу тодоор харагдаж байгаа. Их Хурлын гишүүд маань намын шийдвэр бол үг дуугүй дагах ёстой зүйл байдаг юмаа гэж ингэж яриад байх юм, би одоо гайхаж байна, үнэхээр уг нь бид нар чинь намын энэ төрд оролцдог оролцоог хязгаарлая, төр өөрийнхөө бодлогыг бие даасан бодлогоор явуулж байя л гэж уг нь ингэж өөрчлөлт, шинэчлэлт, Үндсэн хуулиа баталсан санагдаад байх юм нэгдүгээрт. 

Хоёрдугаарт  энэ одоо зарим нэг ёс зүйгүй гишүүд бас хариуцлагатай баймаар байна, ёс зүйтэй баймаар байна, яг ний нуугүй хэлэхэд бол одоо асуудалд гарын үсэг зурчихаад өчнөөн хоног Их Хурлын ажлыг алдагдуулчихаад тэгээд явцын дунд худлаа үнэн ярьж өргөн барьсан асуудлаасаа ухарч няцаад л Их Хурлаар тоглоод байгаа ч юм шиг ийм байр суурин дээрээ байж чаддаггүй гуйвамтгай, дайвамтгай ийм нөхдүүд бол Их Хурлаас уучлалт гуйвал таарна шүү дээ. Анхнаасаа л болж бүтэхгүй байсан юм бол юу гэж гарын үсэг зурсан юм, яах гэж энэ асуудлыг оруулж ирсэн, өнөөдөр Их Хурлын өчнөөн олон хоногийн ажлыг үндсэндээ бол үймүүлээд, зогсоогоод хаячихлаа шүү дээ. Ийм нэг байр суурьгүй нөхдүүд бас энэ Их Хурлаасаа уучлалт гуйвал яасан юм бэ? ер нь цааш цаашдаа аливаа асуудалд нухацтай ханддаг, төрийн хүний хувьд аливаа асуудалд жаахан  ултай суурьтай ханддаг, тийм баймаар байна. Салхи дагаж хийсдэг хамхуул шиг нэг юм дагаж баахан гарын үсэг зурж асуудал болгож тавьчихаад, тэрнийхээ дунд нь ч оролгүй ухарч няцаад бөөн асуудал болгож тавьдагаа боливол таармаар байна гэдгийг энд зориуд нэгдүгээрт хэлмээр байгаа юм.

Хоёрдугаарт ер нь зүгээр өнөөдөр монголын Хууль зүйн салбарыг олон жил толгойлж, хуулийн салбарын энэ олон эрх зүйн үндсийг бий болгосон манай Ц.Нямдорж гишүүн ярих дуртай. Өнөөдөр олон жил энэ хуулийн салбарыг толгойлох явцдаа монголд энэ хуулийн салбарыг  үнэхээр ямар байдалд байлгаж, ямар байдлаас ямар байдалд хүргэж чадав гэдгийг би бас дүгнэж хэлэх гээд хэцүү байна. Үндсэндээ бол таны хэлснээр бол одоо эхийг нь эцээгээд тугалыг нь тураалгүй энэ 10-аад жил хуулийн салбарыг толгойлсон юм байна гэж ойлголоо. Тэгээд үндсэндээ бол таны боловсруулж, өргөн барьж батлуулсан Эрүүгийн хууль, Эрүүгийн байцаан шийтгэх хууль чинь үндсэндээ монгол орныг өнөөдөр шоронд суусан улсууд болгоход гол үүрэг гүйцэтгэж байгаа хууль болж хувирсан шүү дээ. Өнөөдөр сэжигтэн яллагдагчаар ер нь шалгагдаж, мөрдөгдөж байгаа улсуудын 100 хүн тутмын 75 нь ял авч шоронд явж байгаа. Монгол Улсын Ерөнхийлөгчийн хэлсэн үгэнд ч энэ тоо баримтыг дурдсан. Таныхаар бол ердийн хэвийн байгаа юм шиг яриад байх юм. Тэгээд Ерөнхийлөгч маань худлаа ярьсан юм уу, эсхүл та худлаа яриад байгаа юм уу? аль үнэн зөв яриад байгааг сүүлдээ бүр ойлгохоо байлаа. Ер нь одоо тэргүй тэргүй сонгууль дөхөж байна, өнөөдөр монгол орны энэ Эрүүгийн../минут дуусав/   

Д.Дэмбэрэл: - Нэмээд үгээ дуусгая. С.Эрдэнээ.

С.Эрдэнэ: - Монгол орны энэ эрүүгийн нөхцөл байдал тийм сайнгүй байгаа үнэхээр өнөөдөр хуулийн салбар бол үндсэндээ дампуурчихсан байгаа гэдэгтэй хүн болгон санал нэг байгаа. Өнөөдөр хууль, шүүх, цагдаагийн байгууллага үнэхээр тэр хуульд заасан түвшиндээ ажиллаж чадаж байна уу үгүй юу? хууль зүйн салбарыг өчнөөн олон жил толгойлсон таны хувьд бол энд хариуцлага хүлээх ёстой хүний нэг гэж ойлгож байгаа. Тийм учраас бас нэг  эр хүн шиг хэлсэн амандаа байж санал ширээтэй би зууралддаггүй хүн гэж та олон удаа хэлсэн. Тэр үгэндээ хүрээд наад ажлаа сайн дураараа өгөөд, огцроод тэр сонгуульдаа Увс руугаа явбал яасан юм бэ? би бол ийм саналтай байна. Энд одоо ингээд хуулийн салбар дээр буг болоод бул хар чулуу болоод олон түмний дургүй хүргээд суугаад байх шаардлага байхгүй шүү дээ. За баярлалаа. 

Д.Дэмбэрэл: - Баярлалаа Ш.Сайхансамбуу гишүүн.

Ш.Сайхансамбуу: - За баярлалаа. Тэгэхээр би зүгээр Монгол Улсын Эрүүгийн хуулийг бас нэг хуульчидтай нийлээд санаачлаад 2002 оны Эрүүгийн хуулинд бас нэг өөрчлөлт хийгээд ингээд хуулийн төсөл санаачилж, өргөн бариад одоо 2 жил гаран болчихсон л доо. Тэрийг одоо сөхөж ярьдаг ч юм байдаггүй, ярихаар зэрэг ямар нэгэн эсэргүүцэлтэй тулчихаад байж байдаг энэ ийм хууль байна. Уг нь би энэ Эрүүгийн хууль яг өнөөдрийн болж байгаа үйл явдал бас тэр хуулинд оруулчих санаатай нэлээн үзсэн юм байгаа юм. Тэгэхээр манай гишүүд ярьж байна л даа. Ер нь бол Улсын Их Хурлын болоод Улсын Их Хурлын гишүүний тухай хуулинд бол Улсын Их Хурлын гишүүнийг Халдашгүй дархан байдлын тухай зүгээр нэг заалт л байдаг юм байна лээ. Эрүүгийн болоод Эрүүгийн байцаан шийтгэх хуулинд Монгол Улсын Их Хурлын гишүүнийг одоо энэ үүргээ гүйцэтгэж байгаа үед нь хуулиар зохицуулах ямар нэгэн заалт юм ерөөсөө юу ч байдаггүй юм байна лээ. Зүгээр хуулиар зохицуулна гээд Улсын Их Хурлын гишүүний хуульд, тэгээд хуулиар зохицуулна гээд үг байгаа болохоос биш өөр яаж зохицуулах юм, хэдийд нь хамгаалах юм, хэрвээ гэмт хэрэг ямар нэгэн юманд орооцолдох юм бол яаж тэр хүнийг одоо таслан сэргийлэх арга хэмжээ авах юм энэ талаар бол юу ч байхгүй. Тийм учраас манай 4 гишүүн бол тэрэнд тийм үйл ажиллагаа явагдахад байж байснаараа өртсөн, ямар нэгэн гомдол эрээд хуулийн байгууллагаас юу ч олж долоохооргүй ийм л юм байж байгаа шүү дээ. Тийм учраас энэ Эрүүгийн байцаан шийтгэх хууль, Монгол Улсын Эрүүгийн хуулинд бол заавал энийг бол үүргээ гүйцэтгэж байгаа үед нь яаж байх юм, энийг оруулж өгөх нь зүйтэй юм байна лээ нэгдүгээрт.

Хоёрдугаарт бид нар энэ Төрийн тэргүүн байсан хүнээ одоо хэрэгт холбогдуулж шалгах гээд тэгээд дуудаад ирсэнгүй ингээд баривчиллаа гэж. Урд нь бол ерөөсөө болж байгаагүй учраас нийт хүмүүс бол цочирдсон л доо. 2000 онд улс төрийн товчоог огцруулж өлсгөлөн зарлаж байхад нэг цочирдсон, цагдаагийн байгууллагуудын  үүрэг гүйцэтгэж байсан дарга, түүний дор удирдлагад нь ажилласан цагдаагийн олон хурандаа нарыг одоо бид нар өмнө бол хуулийн байгууллагын хүмүүсийг ингэж шалгаж, мөрдөж байгаагүй учраас гэнэт ийм цочролд ороод байгаа юм. Би Монгол Улсын Ерөнхийлөгчийн үгийг телевизээр харсан л даа. Авлигатай тэмцэх газар, Цагдаагийн байгууллага хуулийн дагуу сайн ажилласан гэж албан ёсоор өөрөө тэмдэглэж хэлж байна лээ шүү дээ. Бид нар бол үнэлэлт, дүгнэлт өгөөд байх нь юу юм. Ер нь энэ одоо сонгууль өөр нөхцөлд,  шинэ хуулиар явагдах гэж байгаа их хэл амтай сонгууль болох нь мэдээж. Энэ үед хууль зүйн байгууллагыг эзэнгүй болгох нь зөв байна уу, буруу байна уу? хэрэв сонгуулийн дараа ямар нэгэн юм болно гээд манай сөрөг хүчнийхэн яриад байна л даа. Хэл ам, хэрүүл шуугиан, ямар нэгэн үймээн самуун гарч магадгүй гээд байна. Яг энэ үед сайдгүй ийм цагдаагийн байгууллага, ер нь хэнтэй хариуцлага тооцох гээд ингэж эзэнгүй болгох гээд байгаа  юм бэ гэдэг нэг асуудал байгаа юм. Тийм учраас одоо энэ хүний тухай ярих нь зөв үү буруу юу. Гишүүд энэ кноп дээрээ тэгээд өөрсдөө дүгнэлт хийгээд дарах байх гэж бодож байна. 

Ер нь бол жишээлбэл төрийн тэргүүн байсан хүнийг хойшид бас баривчлах үйл ажиллагаа гарч магадгүй шүү дээ. Тэгэхийн бол ер нь одоо яах юм бэ? гэрийн хорио, нийтийн шоронд аваачиж хийх нь зөв ч юм уу, буруу юм уу телевизээр ярьж байна лээ шүү дээ.  Хоригдлуудын дунд Н.Энхбаяр даргыг нүцгэн явуулсан, дэгэлж байна энэ тэр гэж. Тийм юм байгаа бол арай дэндэж байна, бас нэг төрийн тэргүүн байсан хүнийг нийтийн шоронд хийж дэг амсуулж ингэх юм бол хэцүү. Гэрийн хорионы хуулийг манай энэ Улсын Их Хуралд сууж гишүүд анхаарах нь зүйтэй шүү. Өнөөдөр нэг их өөрсдийгөө гэмгүй юм шиг инээгээд, пээдийгээд байх юм ерөөсөө ../минут дуусав/

Д.Дэмбэрэл: - За нэмээд Ш.Сайхансамбуу

Ш.Сайхансамбуу: - Авлигатай тэмцэх газрын 2 даргыг сонгоход бид нар ерөөсөө та нар зоригтой сайн ажиллаарай гэж хэлээд явуулсан шүү дээ. Тэгээд одоо ганц энэ хүн биш ер нь ээдрээтэй утасны үзүүрээс барьсан хүн тавихгүйг хичээдэг гэдэг шиг өөр шалгагдах, 5 дугаар сарын 1-нд энэ үйлчилж байгаа хуулиар дуудагдах олон хүн бий бид нар дотор. Тийм улсууд одооноос сэтгэл санааны бэлтгэлтэй, бие бялдрын бэлтгэлтэй байж байх хэрэгтэй. 

Д.Дэмбэрэл: - За Э.Бат-Үүл гишүүн үгээ хэлье. 

Э.Бат-Үүл: - Сайдыг огцруулах нь зүйтэй. Хэрвээ олонхийн бүлэг сайдыг хамгаалж үлдэх тийм улс төрийн шийдвэр гаргасан юм бол Засгийн газарт итгэл үзүүлэх эсэх асуудал тавигдах учиртай. Яагаад вэ гэхээр олонхийн бүлэг бол улс төрийн хүсэл зоригт хөтлөгдөн ерөөсөө хариуцлага тооцдог явдлыг хүлээж авахгүй гэсэн ийм байр суурьтай байгаа юм байна гэж үзэхээс өөр аргагүй. Ийм тохиолдолд олонхийн Засгийн газарт итгэл үзүүлэх эсэх асуудал тавихаас өөр аргагүй гэдгийг хэлмээр байна.

 Д.Дэмбэрэл: - За баярлалаа. Г.Баярсайхан гишүүн.

Г.Баярсайхан: - За би Монголчууд бид нар ярьдаг л даа. Хүний олноор хүн барьдаггүй шүү гэж, за өнөөдөр Ардын нам олонхи байгаа боловч олон тоогоороо ялж байгаа боловч ёс зүйн хувьд Ардын нам болон Ц.Нямдорж сайд өнөөдөр ялагдлаа гэж би хувьдаа ойлгож байгаа. За 7 сарын 1 өнгөрөөд 4 жил боллоо, 7 сарын 1-ний үйл ажиллагаанд яагаад Ц.Нямдорж сайд өдий болтол өөрийн байр сууриа илэрхийлэхгүй,  дүгнэлт хийхгүй ингэж одоо хугацаа алдав аа? яагаад одоо сонгууль дөхүүлж энэ ажиллагаан дээр шуугиан тарьж байна вэ гэсэн миний хувьд ийм байр суурь илэрхийлмээр байгаа юм. Нөгөөтэйгүүр сая Монгол Улсын Их Хурлын гишүүдийн Халдашгүй дархан эрхийн асуудал яригдаж байна л даа. За нөхдүүд санаатай, санаандгүй тэнд очсон байж болно, улс төрийн өнцгөөс харахад янз бүрийн тайлбар  хэлж болно. Гэхдээ Монгол Улсын Их Хурлын гишүүний Дархан эрхэд халдана гэдэг чинь Монголын төрд халдаж байна гэж ойлгоно шүү. Хүчний байгууллага энэ саяын үйл явдал дээрээ бас ноцтой дүгнэлт хийнэ гэж би хувьдаа бодож байгаа. Япон улсад төрийн сайд нь Фүкүшимагийн ойролцоо хотод гэж хоёрхон үг хэлээд ёс суртахууны хувьд би том алдаа гаргажээ гээд өөрөө огцорч явж байсан юм байна лээ. Тэгэхээр Монгол Улсын Их Хурлын дарга байсан та бас Их Хурлын даргаасаа огцорч өөрөө сайн дураараа огцорч байсан. Тэгэхээр заавал ёс зүйн алдаа гаргаад та энэ Хууль зүй, дотоод хэргийн яамны сайдын суудалтай зууралдаад байх шаардлага байна уу үгүй юу? хоншоортой бол та зүгээр май гээд өгчих хэрэгтэй шүү дээ, авсан юм чинь буцаагаад л өгчих хэрэгтэй. За баярлалаа.

Д.Дэмбэрэл: - Ч.Сайханбилэг гишүүн.

Ч.Сайханбилэг: - За баярлалаа. Өөрөө байна байна, жаахан нуугдаж суугаад байх шиг байна Ц.Нямдорж сайд, наашаа эхнийхээ эгнээ рүү гарч ир л дээ. За өглөө яахав би гол санаагаа хэлсэн, дахиад дүгнээд хэлэхэд хоёр 7 хоногийн өмнө энэ асуудлыг анх тавихад бол байдал өөр байсан. Олонхийн бүлгээс 8 гишүүн энэ асуудлыг хөндөөд тавьчихсан, дээрээс сөрөг хүчин Ардчилсан намын 27  гишүүн бүгдээрээ 100 хувь энэ асуудлыг дэмжинэ гэдгээ илэрхийлчихсэн, гуравдагч хүчин гэж өөрсдийгөө нэрлэдэг хүмүүс бас энэ асуудлыг дэмжих байх гэсэн ийм байдалтай байсан. Ц.Нямдорж сайдад хариуцлага тооцох юм байна гэдэг ийм ойлголттой байсан. 14 хоногт бол их олон үйл явдал болдог юм байна. 14 хоногийн үйл явдлын үр дүнд Монгол Улсад өнөөдөр хууль зөрчсөн тухай ярихаа больё, ёс зүйн хувьд хариуцлага алдсан энэ тохиолдолд энэ төрийн өндөр албан тушаалтанд улс төрийн хариуцлага тооцох энэ асуудал яагаа ч үгүй юм байна гэдгээ л өнөөдөр бид нар баталлаа. 

Намаа хамгаалсан хүн олонхийнхоо бүлэг, намынхаа ивээлд байдаг юм байна гэдгээ баталлаа. Нам бас гишүүдийнхээ энэ асуудлын эсрэг хоёр 7 хоногт ямар үр дүнтэй ажиллаж чаддаг юм бэ гэдгийг бид нар бол харлаа. Японы хууль зүйн сайд нь яг Ц.Нямдорж сайдтай адилхан үйлдлийг жил хагасын өмнө хийгээд хариуцлага тооцогдсон гэдгийг би өглөө хэлсэн. Өнөөдөр бол Монгол Ардын Нам бол авч үлдэж байгаа юм. Тэгээд хоёр сар дутуу байна гэдэг ийм сонин үндэслэл хэлээд байх юм хэд хэдэн гишүүд. Хоёр сарын дотор хууль зөрчих, зөндөө олон асуудал үүсэхэд ямар нэгэн байдлаар асуудал, хариуцлага тооцогдох асуудал бол ерөөсөө байхгүй юм байна. Ингэж байж болохгүй, Ц.Нямдорж сайд хийсэн хамгийн том алдаа бол би бол гишүүдийн эрх зүй, Халдашгүй байдал гэхээсээ илүүтэйгээр өөрөө яг улс төрөө бодоод хууль зүйн сайд бол хуулиа баримтлах,  дээдлэх зарчмаа барьж байх ёстой. Намаа энд асуудалд хутгачихгүй юмсан, өөрийгөө энэ асуудалд хутгачихгүй юмсан гэдэг үүднээс худлаа мэдэгдэл хийсэн. Урд орой нь. Маргааш өглөө нь бол худлаа мэдэгдэл хийсэн, тэрийгээ дараа нь сонин хэвлэл дээр битүү шүүмжлэл гарсны дараа Хууль зүйн байнгын хороон дээр яг болсон явдлаа бол залруулсан. 

Хариуцлага тооцдог улсад ийм асуудал бол байдаггүй юмаа гэдгийг бол бүгдээрээ ойлгох ёстой. Тэгээд ингээд намаа хуулиасаа илүү,  улс төрийнхөө эрх ашгийг хуулиа илүү тавьж байгаа учраас эргээд энэ Хууль зүйн сайдтай бид нар одоо 2012 оны Улсын Их Хурлын сонгуульд орох нь үнэхээр бас эргэлзээ айдсыг төрүүлж байгаа юмаа. Энэ сонгуулийн үр дүн, үйл явцтай холбогдуулаад ямар улс төрийн байр суурь баримтлах вэ гэдэг нь бид нарыг маш эргэлзээнд  оруулж байгаа юм. Бид энэ сонгуулийн хууль одоо юу болж байна. Иргэний ухаалаг үнэмлэхний асуудал, эргээд хурууны хээний асуудал, сонгуулийг булхай луйваргүй болгох энэ бүгд асуудал бүгд асуултын тэмдэгтэй болчихсон. 4 жилийн өмнө анх энэ асуудал орж ирэхэд 2009 оны төсөв дээр тавихад энд сууж байгаа гишүүд бол унагасан шүү дээ. 

Дараа нь 2010 онд Их Хурлын тогтоол болгоод орж ирэхэд энэ асуудлыг унагасан. Тэгээд 2011 оны төсөв дээр явж байгаад хийж байгаа юм. Бүр огт хамаагүй Засгийн газрын хэрэг эрхлэх газрын дарга хурууны хээ цуглуулчихсан. Одоо тэр хурууны хээ нь өнөөдөр дахиад сонгуулийн өмнө асуудал үүсгээд явж байгаа ийм л дүр зурагтай байгаа шүү дээ. Бид нар ажилд хариуцлагагүй хандсаны хариуцлага ярьдаг, яг хариуцлагагүй хандаад ажлыг хийх ёстой энэ хугацаанд нь хийлгээгүй хариуцлагаа хэзээ ярьдаг болох юм бэ? өнөөдөр Ц.Нямдорж сайдын энэ хариуцлага ярьж байгаа тохиолдолд ийм хариуцлагаа ярьж чадахгүй байгаа юм чинь ажил хийлгээгүй тэр хариуцлагын тухай ярих бол бид нар дэндүү хол байгаа юм байна даа гэдэг ийм сэтгэгдэл төрж байгаа юм. Эцэст нь ганц  хэлэхэд өнөөдөр монголд гуравдагч хүчин гэж байхгүй юм байна. Өнөөдөр гуравдагч хүчинг булшилсан өдөр болж байгаа юм. Шал худлаа үндэслэлүүд хэлээд өнөөдөр 3 жил бид сөрөг хүчинг бид нар жинхэнэ хийж байна гээд хэлж байсан. Өнөөдөр нэг сайдын барьцаанд ороод../минут дуусав/

Д.Дэмбэрэл: - Нэмээд хэлчихье.

Ч.Сайханбилэг: - Энэ хүмүүс орж ирж уг нь байр сууриа илэрхийлэх ёстой, би гуравдагч хүчин гээд “Иргэний зориг-Ногоон нам”-ын тухай ярьж байна, бие даагчийн тухай яриагүй. Өнөөдөр энэ хүмүүс орж ирээд байр сууриа илэрхийлэх ёстой байсан. Одоо энэ олонхи, цөөнхийн бүлэг асуудлаа ярьж байгаа бид нар орохгүй гэж байгаа юм чинь энэ хүмүүс 2012 оны сонгууль болтол Их Хурлаараа хэлэлцэж байгаа ямар ч асуудал дээр орж ирж саналаа өгөхгүй байна гэдэг нь харагдаж байгаа юм. Тэгээд ёстой харин өөрсдийнх нь хэлээд байгаа шиг 2012 оны сонгуульд энэ гуравдагч хүчнүүдэд манай сонгогчид дүн тавих байхаа гэж ингэж бодож байна. Намаараа хайрцаглаж үлдэж байгаа Ц.Нямдорж сайдыг үлдэж байгаа хоёр сард хуулиа дээдлээд, намаа бодолгүйгээр энэ сонгуулийг нэг олигтойхон зохион байгуулаач гэж ийм хүсэлтийг л танд хэлэхээс өөр аргагүй болж байна. Тэгээд намдаа хэтэрхий их талархаад, төрийнхөө эрх ашгийг, хуулийн эрх ашгийг битгий уландаа гишгээрэй гэж ингэж хүсэхээр байна, баярлалаа.  

Д.Дэмбэрэл: - За баярлалаа. Я.Батсуурь гишүүн үгээ хэл. 

Я.Батсуурь: - Би энд Ц.Нямдорж сайдын тухай яримааргүй байна. Зүгээр энд бид зарчмын дүгнэлт хийх ёстой л гэж үзэж байна. Энд нам нь одоо  ингээд алдаа, дутагдал гаргасан хариуцлага алдсан хүмүүсээ авч үлддэг явдал монголд их олон удаа давтагдаж байна л даа. Энэ их тийм буруу, сөрөг уршигтай  үр дагавартай юм. Үүнээс хойш залуу сайд, дарга нар дараа дараагийн сайд нар ч гэсэн тэр.  Би одоо ямар ч алдаа гаргасан, хариуцлага алдсан манай нам намайг хамгаалаад аваад үлдэнэ гэсэн итгэлтэй ажиллах нь байна л даа. Уг нь одоо хариуцлага тооцдог болдог, эсхүл одоо улс төрчид нь алдаа гаргангуутаа ухамсраараа огцордог ажлаа өгдөг болохын бол энэ хүмүүс ажилдаа хариуцлагатай ханддаг тийм хандлага бий болох юм. 

Одоо бол буруу зуршил газар авч байна. Би одоо сайдын ажлыг, улс төрч, даргын ажлыг яаж буруу хийсэн, алдаа гаргасан, хууль зөрчсөн, хариуцлага алдсан би ямар огцрох юм биш, манай нам олонхоороо намайг хамгаалаад аваад гарна гэсэн ийм итгэлийг бий болгож байна л даа. Энэ бол их буруу юм аа. Өнөөдөр хууль баталдаг Улсын Их Хурлын гишүүд, улс төрчид бид нар энэ хуулийн өмнө хариуцлагаа хүлээж сурах хэрэгтэй байгаа юм. Дээрээ суудлаа олохгүй бол доороо гүйдлээ олохгүй гэдэг. Өнөөдөр Их Хурлын гишүүд, улс төрчид, сайд дарга нар ингэж хариуцлага хүлээдэггүй бол хэн энэ нэг юманд чинь хариуцлага хүлээх юм бэ? үлгэр жишээг бид нар л үзүүлэх ёстой биз дээ. Хууль жирийн иргэдэд хатуу үйлчилдэг, өндөр албан тушаалын дарга сайд нарт болохоор хууль үйлчилдэггүй. Яаж хариуцлага алдаж байсан огцордоггүй, үүнийг чинь энгийн иргэд яаж хүлээж авах вэ? бид өөрсдөө үлгэр жишээ үзүүлэх ёстой биз дээ. Уг нь одоо хэдэн жилийн өмнө Улсын Их Хурлын гишүүн Л.Одончимэд гуай манай нутгаас сонгогдсон энэ талаар үлгэр жишээ үзүүлсэн шүү дээ. Асуудал гарангуут ухамсраараа өөрөө огцроод ингээд албан тушаалаа өгчихдөг. Юмны сайныг дагадаггүй дандаа нэг мууг нь дагадаг, муу зуршил бий болгож байна бид нар. Үүнд одоо энд сууж байгаа Улсын Их Хурлын гишүүд бүгдээрээ, энэ улс төрийн намууд дүгнэлт хийж асуудалд хариуцлагатай хандаач гэж гэдгийг хэлэх гэсэн юм.  

Д.Дэмбэрэл: - За баярлалаа. Г.Занданшатар.

Г.Занданшатар: - За баярлалаа. Өчигдөр, уржигдархан бидний найз нөхөд, хамтран зүтгэгчид байсан хүмүүс сөрөг хүчин болоод нэг сайдыг огцруулах ажил яригдаад явж байна. Өнөөдөр ойлгогдохгүй байгаа нэг зарчим нь хууль биелүүлсний төлөө хүн огцорч болдог юм уу, сая энд олон гишүүн Э.Бат-Үүл, Гарьдхүүгийн Баярсайхан  гишүүн хууль хяналтын байгууллагууд үүргээ зохих журмын дагуу гүйцэтгэсэн гэж, асуулт биш санал хэлж байна,  хуралдаа бүрэн сууж бай энэ чинь санал хэлж байна, асуулт биш. За ингээд хууль биелүүлсний төлөө огцруулах ийм шаардлага байдаг юм уу, хүмүүсийг өөр гишүүд ч гэсэн ийм саналтай байна шүү дээ. Тэгтэл бүгдийг   Ардчилсан нам нэг шийдвэр гарсан гээд тэрийгээ дагахыг шаардаж байгаа биз дээ. Тэгсэн мөртлөө нөгөө бүлгийг болохоор бүлгийн шийдвэр гаргалаа гэж хэлэх хэрэггүй Ч.Сайханбилэг гишүүнээ, Ардчилсан нам ч гэсэн бүлгийн шийдвэр гаргаад бүгдээрээ огцруул гэж байна. Энэ дотор олон гишүүн зөв зүйтэй юм хийлээ гэж хэллээ, тийм учраас өнөөдөр бол Японы асуудлыг яриад байх юм. Японы асуудал, Монголын асуудал шал ондоо. Тэр Минуро Янагода сайд чинь  хоёр асуудлаар,тэр жишээ нь өөр жишээнүүд нь өөр жишээ байсан юм аа гэдгийг би хэлж байгаа юм. Тийм учраас хоёрдугаар асуудал нь болохоор ажил хийсний төлөө хүнийг огцруулж болохгүй, урд хөл бүдрэхэд хойд хөл ташуурдаггүй юмаа. Яагаад гэхээр өмнө нь болсон Н.Алтанхуяг сайдын хариуцаж байсан асуудлын төлөө Ц.Нямдорж сайд огцрохгүй. Хоёр гуравхан сарын дотор энэ бүх асуудлыг цэгцэлж амжихгүй. 

Иргэний бүртгэл шинэчилнэ гэдэг чинь бусад улсад 2,3 жил хийгддэг ажил байдаг юм аа. Энд огцруулах гэж байгаа хоёр асуудлуудаар хоорондоо зөрчилтэй байна. Ийм учраас өнөөдрийн энэ яриад байгаа яриа чинь улс төрийн шоу болж байна. Цаана нь бид яаралтай хийх асуудлуудыг хааж байна шүү дээ 14 хоног. Одоо энэ стратегийн ач холбогдолтой салбарт гадаадын хөрөнгө оруулалтыг хэрэгжүүлэгчийн журмын тухай хуулийг хурдан баталмаар байна. Одоо ингээд саатаад суугаад байна. Энэ хуулийг хурдан гаргамаар байна. Байгаль орчны багц хуулиуд хүлээгдэж байна. Энэ хуулиудаа гаргаж байсан бол өнөөдөр Засаг төрд ажил хийх хэрэгтэй байлаа. Сүүлдээ хадуураад тэмдэглэлийн дэвтэртээ хүн болгоныг огцруулна, нөгөө 18 настай хүн болгоныг бариад бай гэдэг шиг тэмдэглэлийн дэвтэртээ хүн болгоныг огцруулаад бай гэсэн хүртэл асуудал яригдаж байна шүү дээ. Энэ чинь одоо юу болж байна, тийм учраас Засгийн газрын нэг гишүүний асуудал бол Засгийн газрын асуудал юм. Надад ч гэсэн хар дэвтэр байна, хараа айпод/ipod/  байна. Энэний төлөө огцрох уу, тэгээд хар дэвтэртээ болгоныг огцруулаад бай гэсэн тийм хууль хаана байгаа юм бэ? тийм учраас Засгийн газрын нэг гишүүний асуудал бол Засгийн газрын асуудал учраас энд Засгийн газрын гишүүд оролцоод үг саналаа хэлэх хэрэгтэй юм байна гэж бодож хэлж байгаа юм. За анхаарал тавьсанд баярлалаа.

Д.Дэмбэрэл: - За баярлалаа. З.Энхболд.

З.Энхболд: - За Ц.Нямдорж сайдыг огцруулах сайдыг огцруулах нь зүйтэй. Ц.Нямдорж сайд, Ч.Сайханбилэг даргаа би яриад байхъя. Л.Амарсанаа гэдэг бүртгэлийн дарга хоёр байгаа цагт энэ сонгууль шударга явахгүй. Иргэний үнэмлэх авах ёстой улсуудад цагаан цаас өгч оруулах юм гэж байгаа юм. Энэ бол луйвар хийнэ гэсэн үг. Арав хориод мянган хүн байна шүү дээ, үнэмлэхээ аваагүй хүмүүс байна, 25, 45 насандаа хүрсэн хүмүүс байна. Ийм хүнээр Хууль зүйн сайд хийлгээд байдаг Ардын намыг би гайхаад байх юм. Сонгуулиар манай рейтинг их муу байна, ингэж иргэний үнэмлэхгүй цаастай хүмүүсээр сонгууль өгүүлж ялах арга л үлдэж л дээ. тийм учраас бол Ардын намын гишүүд сонгуулийг шударга явуулъя гэвэл энэ нэг хүнээ огцруулж өгөөчээ, огцруулдаг нь бид нар биш та нар байгаа юм. Хэдхэн кноп хэрэгтэй байгаа шүү дээ, сонгуулиа нэг хүн шиг явуулъя гэвэл энэ хүнээс салах ёстой нэгдүгээрт.
Хоёрдугаарт хүний үнэтэй байранд сарын 3 сая төгрөгийн түрээстэй байдаг байранд 3 жил суусан байгаа юм. Тэр хүн гэдэг нь “Алтжин” компанийн эзэн Алтан гэдэг хүн байгаа юм. Тэрний хүүхэд Ж.Амартүвшин гээд дөнгөж сая өөрөө би ямар нэгэн мөнгө төлдөггүй, зардлаар суудаг гэж хэлж байна шүү дээ. Тэгээд ийм юмыг бол авлига гэдэг юмаа Ц.Нямдорж сайд аа. Өөрөөр нэрлэж болдоггүй шүү дээ. Авлигын хууль гэж нэг юм байгаа юм. Тэгээд энэ мөнгийг нь тооцоод үзэхээр 36 сарыг 3 саяар үржүүлэхээр 108 сая  төгрөг болж байгаа юм. Одоо бид нар өөр хүмүүст шаардлага тавьж чадахгүй. Үнэтэй байранд суучихаад би бол түрээсийн гэрээгээр суудаг юм гэж  хэлэхэд чамайг одоо 5 сарын 1-нээс хэрэгжиж байгаа хуулиар шийтгэнэ гэхээр Ц.Нямдоржоо  эхлээд шийтгэчих гэнэ шүү дээ. Ийм хүнийг Ардын намын бүлэг сонгууль болох гэж байхад хамгаалаад байгааг би ерөөсөө гайхаад байгаа юм. Их л том шалтгаан байна даа. Тэгээд одоо нэг хэдэн хүн огцруулах санал тавьсан хэд дээр нэмэгдэж кноп дарах байлгүй дээ, би одоо бас сайнаар бодоод байна л даа. Манай 27 кноп бэлэн байгаа,  тэгээд уриалж байна. Хэдүүлээ энэ хүнийг огцруулъя. Танай намыг зовоолоо, өөрийгөө ч зовоож байна, амраая л даа. Одоо сонгууль болох гэж байна.

Д.Дэмбэрэл: - За С.Баярцогт гишүүн.

С.Баярцогт: - За өнөөдрийн хэлэлцэж байгаа асуудал  яг Ц.Нямдорж сайдын огцруулах эсэх асуудал боловч угтаа бол маш удаан эрх барьж байгаа Монгол Ардын нам, Монгол Ардын Хувьсгалт намын хувьд бол бүх асуудлаа эргэж харах зайлшгүй шаардлагыг бий болгож байгаа юм. Ц.Нямдорж гишүүний асуудлыг тавьж  байгаа асуудал бол зөвхөн шалтаг байгаа байхгүй. Ц.Нямдорж сайдыг авч үлдээд энэ асуудал чинь байхгүй болохгүй.  Монгол Ардын намын гишүүд дотор Монгол Ардын Хувьсгалт намыг дэмждэг маш олон гишүүд байгаа. Хүчээр та нар энэ асуудлыг шийдэхгүй. Ц.Нямдорж сайдыг хувь хүнийх нь хувьд 1992 оноос хойш мэднэ. Ц.Нямдорж сайд өнөөдөр маш зоригтой хариулж байна. 

Яагаад гэвэл огцрохгүй гэдгээ мэдэж байгаа учраас, хэрвээ үнэхээр энэ 8 гишүүн санал өгөөд энд сууж байгаа өөрсдийгөө байнга цөөнх гэж ярьдаг 3 нөхөр санал өгөөд манайх санал өгөх  юм бол огцрох байсан. Энэ нөхцөлд бол Ц.Нямдорж сайд өөрөө өргөдөл өгч энэ бол өөр дүр зураг байхгүй юу. 1996-2000 он, 2004-2006 оны энэ хүндрэлүүдэд засаг төрийн, Үндсэн хуулийн шахуу хямралууд гарч байхад Монгол Ардын Хувьсгалт намын тухайн үеийн бүлэг бол тэр дундаа  Ц.Нямдорж гишүүн бол дандаа асуудлыг муу тал руу нь эргүүлдэг байсан юм. Бүх асуудалд яг улс төрч хүний байр сууриар, намч байр сууринаас ханддаг байсан. Энэ чинь бол одоо өөр дээр чинь бууж байгаа юм. Танайх үүгээр зогсохгүй, маш удаан үргэлжилнэ. Энэ 2012 оны сонгуульд ялагдана, ялгарал чинь дахиад хүчтэй явагдана. Бие бие рүүгээ дайрна, энэ өөрөө юу хэлээд байгаа юм бэ гэхээр 1990 оноос хойш явсан процесст Монгол Ардын Хувьсгалт нам шинэчлэгдэж чадаагүй, анхныхаа оролдлогыг дөнгөж сая хийлээ шүү дээ. Үзэл бодлоосоо өөрчлөгдөөд, 1990 оноос хойш хэдэн удаа үзэл бодлоо сольсон, Коммунист нам байсан, Нагаржунай нам болсон, дараа нь Зүүний нам болж байна  гэж зарласан, хэт Зүүний нам болсон. Төв ёсны, намын асуудал бишээ Д.Лүндээжанцан даргаа та удаа 6 одоо Их Хуралд суучихаад гэнэн байдлаар асуудалд хандах хэрэггүй. Энэ асуудлыг бид нар хөндөж тавиагүй, танай 8 гишүүн тавьсан, бид бол нэг ч  удаа энэ асуудалд хандаагүй, хүний асуудал бишээ та нар хүний асуудал гэж бодоод энэ өнгөрнө гэж бодож байгаа бол энэ асуудал чинь эргэдэг юм. 1996  онд та нар нийлж  сууж байгаад 25-уулхнаа байхдаа дөнгөж ялсан Ардчиллын хэдэн залуучуудыг албан тушаал янз бүрийн юм ярьж байгаад Засгийн газрыг нь хэд хэдэн удаа огцруулсан. Тэр үед нууцаар санал хураадаг байсан. 

Өнөөдөр нууцаар санал хураадаг байсан бол Ц.Нямдорж сайд огцорчихно, би бол баталгаатай мэдэж байна. Яагаад гэвэл бид нар өгөхгүй байсан ч гэсэн танай намынхан дотроо нууцаар санал өгөөд унагаачих байхгүй юу. Тийм нэг зүйл байдаг юмаа. Тэгээд би юу хэлэх гээд байна гэхээр асуудлын гол нь Ардчилсан нам энийг тавиагүй шүү, та нар хар дээр цагаанаар бичсэн юмаа унш, Монгол Ардын намын бүлэгт багтаж байсан 7 гишүүн, багтаагүй байсан 1 гишүүн тавьсан, байж байгаад гарсан. Энэ процесс чинь өөрөө юу руу аваачиж байна, 14 хоног болоход танай намаас дахиад 3,4 гишүүн гарч байна шүү дээ. Бүлгээсээ нэг хүн нь оролцохгүй гэхэд Бага хурлаасаа танайх хасч байна шүү дээ. Энэ процесс чинь үргэлжилнэ. Энэ чинь юу хэлээд байна гэхээр 90 гаруй жил монголын ард түмэн та нарт итгэл хүлээлгэж байсан бол одоо энэ байдал чинь эргээд та нар өөрсдөө хүний итгэл даахгүй ийм байдал руугаа эргэж байгаа байхгүй юу. Заана за юу, 1996-2000 оны танайх  хэлж байсан үгнүүдээ сонс, Ж.Энхбаяраа чи бол дөнгөж шинээр орж ирсэн. Би хэлж байна за юу../минут дуусав/

Д.Дэмбэрэл: - За С.Баярцогт.

С.Баярцогт: - Загас 5 минутын санамжтай байдаг гэж байгаа юм. Яагаад та нар аккавариум дээр очоод загасыг цохь за юу, тэгэхээр загас хүрээд ирдэг юм. Яагаад гэвэл санамж нь тавхан секунд байхгүй юу. Та нар сонирхоод ирж байна гэж бодож байна уу, Монголын төр энэ 20 жилийнхээ түүхийг эргэж харж байх ёстой. Ийм байдал дээр бид нар бол загнаагүй, бид нар ч эхлээгүй, та нар энэ нам дотроо ярих хэрэгтэй. Би юу хэлэх гээд байна гэхээр Улс төрийнхөө намын хуулийг бид нар шинэчлэх ёстой. Намын гишүүдийнхээ сахилга батыг ярих ёстой, энийгээ та нар ярьж байж дараа нь энэ асуудлаа гарга. Танайх өөрсдөө шийдэж чадахгүй харин, ялагдсаныхаа дараа та нар ялгарал чинь хүчтэй явагдана. Тэгж байж шийднэ за юу, тийм юм бол байхгүй, яагаад гэвэл түүх чинь өөрөө эргэдэг юмаа. Ийм зүйл дээр Монгол Ардын нам дүгнэлт хийх ёстой. Өнөөдөр бол хүн огцруулах асуудал бишээ гэдгийг хэлэх гэсэн юм. 

Д.Дэмбэрэл: - За Л.Гүндалай. 

Л.Гүндалай: - Микрофоноо өгөөрэй. Тэгэхээр Ц.Нямдорж сайдын асуудал дээр энэ өнгөрсөн 14 хоногийн өмнө болж өнгөрсөн асуудал нэг шалтаг байх тийм ээ, хамгийн гол миний хэлээд байгаа зүйл юу гэхээр яг үнэндээ монголд хууль хэр зэрэг мөрдөгдөж байгаа юм, энэ хууль амьдралд нийцэж байгаа юм уу, тэр 7 сарын 1-ний үйл явдал юу болж, хэдэн мянган хүнийг баривчилж, тамлаж, зовоож, тэр хүн амьтан буудаж алсан байхад юу болж байгаа юм. Өнөөдөр эрүүгийн нөхцөл байдал монголд ямар байгаа, цагдаа яаж ажиллаж байгаа, энэ хууль хүчний байгууллагуудад цагдаа энэ болгонд , энэ хээл хахууль, авлига ямар шатандаа байгаа юм, энэ цагдаагийн байгууллага Хилийн цэргийг харьяалж ажилдагийн хувьд, олон жилд ажиллаж байгаагийн хувьд энэ байгууллагуудын үйл ажиллагаа ер нь хуулиа сахиж, биелүүлж ажиллаж чадаж байгаа юм уу? гэдгийг хамт дүгнэж ярьж байгаа болов уу гэж би бодоод байгаа юм. Би тэр өнцгөөс  нь хараад байгаа юм. Түүнээс биш нэг шалтаг гарсан дээр нь Ц.Нямдорж сайдыг түлхье гэсэндээ биш, ер нь энэ ард түмэн үнэлэлт өгчихөөд байгаа шүү дээ. Би өчнөөн олон ард түмнээсээ асуугаад байгаа юм. Хаана л явна та юу гэж бодож байна, таны ойр хавийн хүмүүс юу гэж бодож байна , Ц.Нямдорж сайдыг огцруулах асуудлыг юу гэж бодож байна гэхэд нэг хариултууд ирж байгаа байхгүй юу. Үнэхээр энэ хүн суудлаа тавиад зайлаад яваад өгвөл монголд хэрэгтэй байна, бид нарт хэрэгтэй байна, ард түмэнд хэрэгтэй байна гэж ард түмэн яриад байгаа байхгүй юу. Би энийг л хэлээд байгаа юм. Түүнээс биш дөнгөж ажлаа авчихсан юм уу эсхүл бол сайн ажлаа хийж байгаа хүнийг бол өөр яриад байх юм алга. Тэгэхээр өөрөө би өчнөөн олон хууль санаачилсан, ингэсэн гээд л яриад байгаа байхгүй. Тэр хууль нь амьдралд хэр зэрэг нийцээд байгаа юм, энэ эрх зүйн орчинг нь яг шударгаар зохицуулж чадаж байгаа юм уу гэвэл үгүй байгаа шүү дээ. Өнөөдөр эрүүгийн нөхцөл байдал маш хүнд байгаа шүү дээ Монголд. Шударга бус юм маш их байгаа шүү дээ. 

Та одоо өөрөө дөнгөж түрүүхэн хэллээ шүү дээ. Би тэр “Эм-си-эс” компанийн чинь байранд амьдардаг юм аа, би зүгээр тэр байранд үнэгүй амьдардаг юм, тэр үнэтэй байранд, бурхны хажууд байдаг  тэр үнэтэй байранд зүгээр нэг урсгал зардлыг нь төлөөд амьдардаг юмаа гэж дөнгөж сая та өөрөө амнаасаа тэгж гаргаж хэлж баталгаажууллаа. Энэ чинь юу гэсэн үг юм. Ингэж таарахгүй шүү дээ. Ийм юм хэлснийхээ төлөө, ийм юм хийснийхээ төлөө та одоо огцорч байх ёстой шүү дээ. Дээр нь би түрүүн үдээс өмнөх Хурал дээр хэлсэн. Монгол Ардын нам энэ 7 сарын 1-ний үйл явдлын дараа улсын төсвөөс 13 тэрбум төгрөг авч энэ Тусгаар тогтнолын ордонгоо барьсан байна шүү дээ, дээр нь нэмээд тэр “Сод монгол”-ын Ц.Анандбазараас нэг тэрбум төгрөг, нөгөө “Мак”-ийн Н.Номтойбаяраас нэг тэрбум төгрөг хахууль авсан байна шүү дээ. Ингээд 15 тэрбум төгрөг өөрийнхөө Тусгаар тогтнолын байран дээр авчихсан байна шүү ээ.  Энэ болгоныг ер нь гаргаж ярих байх тийм үү ёстой гэж бодож байгаа юм, хэлэх ёстой ард түмэн мэдэх ёстой шүү дээ энэ. Ингээд шударга бус юм монголд дүүрэн байна шүү дээ, болж бүтэж байгаа  юм байхгүй байна шүү дээ, шинэчлэлт өөрчлөлт хурдтай ажилламаар байна шүү дээ. Ард түмэн энийг хүсч, хүлээж байна шүү дээ. Гэтэл өнөөдөр юу ярьж байгаа юм. Бид нар энэ хоцрогдолтойгоо эвлэрээд, энэ шударга бус юмтайгаа эвлэрээд ингээд явж байна шүү дээ. Би “Эм-си-эс”-ийн байранд үнэгүй амьдардаг юмаа гээд, урсгал зардлаа төлдөг гээд, юу гэсэн үг юм бэ энэ чинь. Энийг чинь одоо авлига гэхгүй юу гэх юм бэ? Монгол Улсын Хууль зүйн сайд хүн зүгээр юм яриад сууж байхад хэн одоо монголд авлигаас салъя гэх юм. Хэн хууль журам биелүүлье гэж явах юм, Монгол Ардын нам өнөөдөр ийм хүний толгойг илээд сууж байхаар ард түмэн та нарт яаж саналаа өгөх ёстой юм. Монгол Улс хаашаа урагшаа хөгжих гээд байгаа юм../минут дуусав/   

Д.Дэмбэрэл: - Л.Гүндалай. 

Л.Гүндалай:-Тэгээд би түрүүн хэлсэн. Төрийн бодлогын үр дүн ард түмний амьдралаар хэмжигдэнэ гэж. Ард түмнийхээ амьдралыг гараад хар, эрүүгийн нөхцөл байдлаа гараад хар, шударга бус байдлаа гараад хар, энэ олигархиуд чинь энд цуглачихсан дүүрчихсэн байна, олигархиудынхаа манай улсын баялгийг идэж, ууж, цөлмөж, дээрэмдэж байгааг нь хар. Та нар олигархиудтай нийлээд 15 тэрбум төгрөг дээрэмдээд Монгол Улсын төсвөөс 15 тэрбум төгрөг 2009 онд дээрэмдээд Тусгаар тогтнолын ордон гэдэг ийм байшин барьчихлаа шүү дээ. Тэр ордон дотор чинь нэг хүн 7 сарын нэгний үйл явдлаар үхсэн шүү дээ. Ийм зүйл болсон ийм ордон дотроо улсын төсвөөс 15 тэрбум төгрөг дээрэмдчихээд ингээд явж байгааг чинь ард түмэн харж байгаа шүү дээ. 


Юм шударга байдаг бол та нар хэлэх цаг нь, хариуцлага тооцох цаг нь болсон шүү дээ. Одоо энэ Г.Занданшатар гээд саяын сайд нэг юм ярьж байна, энэ чинь нөгөө нэг цөмийн хаягдлыг монголд булшлах юмыг энэ хүн чинь очиж гэрээг хийж яриад байгаа хүн чинь энэ гэж байгаа шүү дээ. 


Яагаад ийм шударга бус зүйлийг ярьж хэлж, ярьдаггүй юм. 


Д.Дэмбэрэл: - Н.Батбаяр. 


Н.Батбаяр: - За Монгол Улсын Хууль зүйн сайдыг сүүлийн 20 жилд хоёр гурав дахь удаагаа хашиж байгаа хүний хууль зөрчсөн асуудлыг нь өөрийнх нь намын 8 гишүүн асуудал болгож тавьсан зүйлийг нь бид нар өнөөдөр хэлэлцэж байна. Би онцолж хэлье Монгол Улсын Хууль зүйн сайдаар сүүлийн 20 жил 3 удаа ажиллаж байсан сайдын хууль зөрчсөн үйл явдлыг нь өөрийнх намынх нь гишүүд гаргаж тавьсных нь дагуу бид нар  өнөөдөр энэ асуудлыг хэлэлцэж байна. Тэгээд янзаараа Ардын намынхан бүгдээрээ хар дэвтэртээ хүнээс айдаг эртний уламжлал ёсоороо Ц.Нямдоржийг унагаахаар  кноп дарах юм бол шарандаа наадах чинь аваачаад намайг битгий хэл, Засгийн газар, Улсын Их Хуралтай минь бүгдийг нь аваад явчих учраас нүдэн балай, чихэн дүлий байж байгаад хамгаалаад үлдэхээс яахав гэсэн ийм байдалд хүрч байх шиг байна. 


Тэгэхээр энэ зөв үү? өнөөдөр Хууль зүйн сайд нь хууль зөрчөөд байхад Улсын Их Хурал нь тэрийг хамгаалж үлддэг ийм ёс жаяг тогтох гэж байна. Би хууль зөрчсөн гэдгийг гишүүдийн өргөн барьсан саналтай хэлэхгүй байгаа, үй түмэн саналтай хэлж байгаа. Та бол монголын хуулийг би орондоо ч засна, онгоцондоо ч засна гэж ярьдаг хүн. Та бол монголын хамгийн том хулгайч нарын нэг. Яагаад гэвэл та хуулийн үг үсгийг хулгайлдаг байхгүй юу даа. Таны хулгайлсан хуулийн үг үсгийн цаагуур монголын газар шороо гадныханд очиж байна. Энийг хэн хийж байгаа юм?  энийг Ц.Нямдорж хийж байгаа. Яахаараа бид нар сая Г.Занданшатар хэллээ, газар шорооныхоо төлөө, энэ монгол орныхоо төлөө гэсэн сэтгэлтэй хуулийн төслийг гаргаад ирж байхад 3 жил хэлэлцүүлэхгүй даржээ гэж. 


Хууль зүйн сайд тэгвэл хаана байсан юм бэ гэж, аймшигтай хуулийн заалтууд Монгол Улсад байсаар байна. Өнөөдөр Монгол Улсын Цагдаагийн тухай хуулинд жирэмсэн эмэгтэй, насан хүрээгүй эмэгтэйг буудаж болно гэсэн хуулийн заалт явж байна. Таны сайд байхаас үеэс хойш, тийм заалт байж болохгүй, энийг өөрчлөх ёстой гээд хуулийн төсөл өргөн бариад санал авахаар танд хүргүүлсэн. Та одоо хүртэл тэрний хариуг өгөхгүй байна. Энэ чинь юу гэсэн үг вэ? 


7 сарын 1-ний үйл явдлыг танай намынхан зохион байгуулсан, гол эздийнх нь нэг С.Баяр та 2, энийгээ дахиж давтах гээд одоо та нар улайраад сууж байна. Сонгуулийг будлиантуулахын тулд юу ч хийхээсээ буцахгүйгээ зарлаж байна, танай намын дарга С.Батболд сонгуульд ямар ч үнээр хамаагүй ялах ёстой гэж үзэж байна, яагаад тэгж хэлж байгаа юм, яагаад гэвэл ялагдах юм бол та нар бүгдээрээ дээлээ нөмөрнө гэдгээ мэдэж байгаа учраас тэрнээс зайлсхийхийн тулд юу ч хийхээс буцахгүй байдалд хүрч байна. Ингэж болдог юм уу? явсаар байгаад монголчууд энэ газар шороондоо эзэн байж, монголчууд хоорондоо эзэн хичээвэл заяа хичээнэ гэж эвтэй байж улс орноо гадны санаархлаас авч өөрсдийгөө баян сайхан болгож, тэгш дүүрэн амьдрахын төлөө бид хамтдаа явах ёстой байтал, зөвхөн бие биеэсээ өш хонзон авах зорилгоор ингэж явдагаа хэзээ болих юм. Би уг нь  Ц.Нямдоржийг ухаантай хүн, танай намыг арай гайгүй нам болов уу гэж бодоод, Ц.Нямдорж аягүй бол өөрөө нэрээ татах байлгүй, үгүй бол намын бүлэг нь шийдвэр гаргаад огцруулах байлгүй гэж бодсон, тэгдэггүй юм байна. 


Энэ юуг өгүүлж байгаа юм. Танай нам үнэхээрийн нам биш болжээ, нам гэдэг бол төр түмнийхээ төлөө санаа бодлоо эвлэлдэн нэгдүүлж, энэ Монгол Улсын төлөө зүтгэдэг хүмүүсийн нэгдлийг хэлдэг юм. Танай нам гэдэг бол нам гэдэг нэрийн дор өөрсдийнхөө муу муухай болгоныг нуун далдлах тийм байгууллага болж. Манай Э.Бат-Үүл хэлсэн юм. Нам анх байгуулагдахдаа эх орончдын нам байдаг юм, сүүлдээ мафийн нам болдог юм, хамгийн сүүлдээ жинхэнэ дэмжигчдийн нам болж өндөрлөдөг гэж хэлсэн. Одоо танайх мафийн намын дүрд орчихоод тэрнээсээ гарч чадахгүй, тэрэндээ өөрсдөө боолчлогдчихсон байж байна.. /минут дуусав/   


Д.Дэмбэрэл: - Н.Батбаяр.


Н.Батбаяр: - Сая та хэлж байна  л даа, тэр Үндсэн хуулийн цэцийн асуудал ярихад хаа хамаагүй цэцийн юманд намайг холбоотой гэж ярьж байна гэж, холбоотой гэдгээ та өөрөө нотолчихлоо шүү дээ. Би хэлсэн Үндсэн хуулийн цэц дээр энэ 28 Их Хурлын гишүүнийг зөвхөн намын шийдвэрээр Улсын Их Хурлын гишүүн болгодог шийдвэрийг цэцэд захиалсан улсууд нь  Ц.Нямдорж, С.Баяр, Д.Лүндээжанцан, У.Хүрэлсүх байна гэж. Тийм биш гэж байгаа бол та өөрөө би Увс нутгаасаа удаа дараа гарсан, Увсдаа очоод дэвшинэ гэж хэлж чадах уу гэхэд үгүй гэж хариуллаа. Энэ бол таныг муу юмыг дандаа ардуураа хийдэг юмны чинь бас нэг нотолгоо. Алийн болгон Монгол Улсын хувь заяаг зөвхөн Ц.Нямдоржийн эрхшээлд нийцүүлж явах юм бэ, чи өөрийнхөө эрх ашигт нийцүүлээд Монгол Улсын хөгжүүлчихсэн байсан бол дэмжих байлаа, гагцхүү Монгол Улсаа хөгжүүлэхийн төлөө биш зөвхөн өөрсдийнхөө арьсаа хамгаалахын тулд алийн болгон ингэж явахын бэ? одоо больцгооё л доо. Бид нар хоорондоо зодолдсоор байтал энэ монгол чинь урагдаж дууслаа. Монголынхоо төлөө сэтгэлтэй гэсэн улсууд нийлээд намаар талцахаа болиод Монголынхоо төлөө гэсэн чин сэтгэлийн үзүүрт монголынхоо газар шорооны төлөө, эрх чөлөө тусгаар тогтнолынхоо төлөө../минут дуусав/


Д.Дэмбэрэл: - Д.Тэрбишдагва гишүүн.


Д.Тэрбишдагва: - Энэ огцруулах санал дээр гарын үсэг зурсан хүний нэг л дээ. Ёс зүйн асуудал гэдгийг би дахин дахин яриад байгаа юм. Хуулийн зөрчөөгүй гээд байгаа юм, айлын хаалга андуурч орсныг хууль зөрчөөгүй гэж ойлгоод байгаа юм шиг ойлгоод байх шиг байна. Тэгээд шөнийн 6 биш 5 дөнгөж өнгөрөөд, ёс зүйгээ их олон асуудал болсон  шүү дээ. Өнөөдөр хүртэл Ц.Нямдорж одоо ёс зүйгүй хариулт хэлж байна л даа. Яах вэ тэр хүчний байгууллагууд нь орно, тэдний нар хөл гарыг хөдөлгөөд гарахгүй яах байсан юм гэж,  1937 онд чинь их хэлмэгдүүлэлтийн үед чинь толгой дээгүүр нь дээлийг нь нөмрүүлээд хөлд нь гутал углуулаад гарч байсан юм байна лээ шүү. 


Энэнээс доошх хэлмэгдүүлэлт байхгүй шүү дээ, энийгээ бол юу ч болоогүй юм шиг ёс зүйгүй юм шиг яриад байна шүү дээ. Дахиад хэлчихье, унтаж байгаа хүн тэр дотор болсон процессыг мэдэхгүй, сэрүүн байсан бид өөрийн биеэр харж үзсэн хүмүүс яриад байхад ойлгож өгөхгүй, хөл гарыг нь гозолзуулаад явах нь зөв ч гэх шиг, толгой нь буруу тийшээ хараад явах нь  зөв ч гэх шиг ингэж ерөөсөө хариулж байгаа хариулт нь ёс зүйгүй байгаа юм. 

Хоёрдугаарт энэ  Ц.Нямдоржийн асуудлаас гадна энэ өөрийнх нь үүрэг даалгавар өгсөн Д.Сандаг-Очир генералын хэлж байгаа үг туйлын хариуцлагагүй байна шүү. Д.Тэрбишдагва та сандраад байна гэж хэлж байна, энэ бас нэгэн заналхийлэл байна, би сандраагүй шүү Д.Сандаг-Очир генерал та хэлээрэй, та хариуцлага тооцоорой. Д.Сандаг-Очир Монгол Улсын Ерөнхийлөгчийн өмнө сандрах байтугай салганасан, Д.Сандаг-Очир сандрах байтугай салганасан 3 С, тэгэхээр энэ нөхөр эд нарын хэлж байгаа үгнээс тийм нэг заналхийлэл үнэртээд эхэлж байна шүү дээ. Намайг Авлигатай тэмцэх газар хөрөнгө орлогын мэдүүлэг шалгаж эхэлж байгаа юм байна лээ, шалга шалга сайн шалгаарай. Ц.Нямдоржоо сайн шалгаарай, би шалгуулчихъя бүгдийг нь, эх орноо худалдаж байгаа  хулгайчуудтай нь хамт шалгаарай. Хэн эх орноо худалдсан байна, хэн нь гадаадын алуурчидтай нийлж ажилласан байна гэдгийг сайн шалгаарай. Шударга үнэний төлөө бүгдээрээ шалгуулъя. Би дахиж хэлье Д.Сандаг-Очир оо сандраагүй шүү, их тайван байгаа. Тийм учраас энэ хариуцлагын асуудал гэдэг бол чухал. Өглөө Ч.Сайханбилэг гишүүн жишээ ярьж байна лээ. 

Би Германы эдийн засгийн сайд яагаад огцорсон талаар жишээ хэлье. Эдийн засгийн сайд Гутенбергер гэдэг хүн оюутан цагтаа докторын ажил бичээд, докторын ажлаа сонингоос авсан ишлэлээ би өөрөө энийг бичсэн юмаа гэсэн үндэслэлээр хаа байсан 20-иод жилийн дараа оюутан цагийнхаа буруу ишлэл авсныхаа төлөө ёс зүйн хариуцлага хүлээж огцорсон юм. Гэтэл бүхэл бүтэн монголын нийгмийг нэг шөнөжингөө үймүүлээд, нэг шөнөжингөө унтуулаагүй байж байхад, нэг хүн үүрэг даалгавар өгчихөөд амгалан тайван унтчихаад тэрийгээ ёс зүйтэй юм шиг. Тэр хүн авч явахдаа хөл гарыг нь гозолзуулж байгаа нь хийх ёстой юм шиг ярьж байгаа нь ерөөсөө ёс зүйгүй асуудал. Ийм учраас Ц.Нямдорж уг нь ёс зүйтэй хүн байсан бол огцруулах ёстой, Ардчилсан намын нөхдүүд аль нэг нам руу хутгаад байна, та нар ч гэсэн хамтраад ярих ёстой л доо. Бид бол энэ талаар нь бол хариуцлага тооцох ёстой гэж ингэж үзэж байгаа. Нэг минутаа авчихъя.   

Д.Дэмбэрэл: - Д.Ганхуяг гишүүн. За Д.Тэрбишдагва.

Д.Тэрбишдагва: - Ц.Нямдоржийн энэ хар дэвтрийн талаар их ярих юмаа. Үзээгүй болохоор хар малгай, хар цүнхтэй гээд олон юм ярьдаг юм байна лээ, дотоод хэргийн хүмүүс янз янзын юм хэрэглэдэг байх аа, би ямар ч байсан хар дэвтрийг нь  мэдэхгүй юм. Амаараа заналхийлдэг, тооцоо бүртгэл гаргадаг, энийг хэлчихвэл бидний нөхөд чинь болохгүй болчихоод байна шүү гэж нуун дарагдуулж заналхийлдэгийг  нь харин мэдэх юмаа. Ийм учраас тэр хар дэвтэр энэ тэр байвал гаргаж ирж үзүүлэх ёстой байх гэж ингэж үзэж байна. Энэ дээр хууль давхар зөрчсөн, би түрүүн хэлсэн Эрүүгийн хуулийн янз янзын зүйл ангиуд бас зөрчсөн ийм зүйлүүд байгаа шүү. Ийм учраас бол энэ огцруулах асуудал бол юундаа ингэж үхэн хатан тэмцээд, ямар эрх ашиг, сонирхол цаана байгаад байгааг ерөөсөө ойлгохгүй байгаа юм. Би бол ажлыг өгч ч үзсэн, авч ч үзсэн. Сайдаас огцрох нэг их хэцүү ажил биш шүү дээ, хэцүү ажил биш шүү Ц.Нямдоржоо!
Д.Дэмбэрэл: - За Д.Ганхуяг гишүүн.

Д.Ганхуяг: - За баярлалаа. Иргэдээс мэдээлэл ирээд байна л даа. Энэ “Сансар” кабелийн телевиз, кабель энэ Улсын Их Хурал дээр гишүүдийн хэлж байгаа үгийг амыг нь бариад, хасаад янз янз болгоод нэвтрүүлээд байна гэж байна. Тэгээд одоо энэ чинь урд хөршийн хөрөнгө оруулалттай, ямар улс төрч хөрөнгө оруулалттай байдгийг мэднэ. Ерөнхийдөө бол С.Баяр даргын хөрөнгө оруулалттай гэдэг. Одоо өнөөдөр цөмөөрөө тэр нэг улсын стратегийн ач  холбогдол бүхий салбарт үндэсний аюулгүй байдлыг хангахад гадаадын хөрөнгө оруулалтын хязгаарлах тухай хуулиа баталчихмаар байна. Энэ хуульд өдөр тутмын хэвлэл мэдээллийн хэрэгслийн талаар заалт орсон байгаа. Ингэхгүй бол ерөөсөө болохоо байсан байна шүү дээ. 

Бид нар 4 цаг хүртэл та бүхнийгээ хүлээсэн, тийм учраас өнөөдөр бол ерөөсөө энэ хуулийг шөнөжингөө сууж байгаад ч гэсэн баталъя. Энэ бол улс орны эрх ашгийн асуудал байна гэж ингэж хэлэх байна. Энд хэвлэл мэдээллийн хэрэгсэлд гадны хөрөнгө оруулалтыг хязгаарлах заалт орсон байгаа. За ингэж хэлэх байна. 

Дараагийн нэг асуудал нь нөхдүүд ээ, ер нь Монгол Улсад нэг л зүйл болохгүй байгаа. Хамгийн чухал нэг зүйл байгаа, энэ бол манай улсад бол хууль хэрэгждэггүй гэж, хуулийн хэрэгжилт хангалтгүй гэдэг. Энэ бол нөгөө дээрээ суудлаа олохгүй бол доороо гүйдлээ, дээрээ гүйдлээ олохгүй бол доороо суудлаа олохгүй гэдэгтэй яг адилхан  л даа. Энэ бол ерөөсөө улс төрчдөөс, улс төрийн намаас хамааралтай байгаа асуудал л даа. Улс төрийн ажил хэрэгт оролцдог нам төрийн хуулийг дээдлэх ёстой. Ард түмнээс сонгосон парламентын гишүүн хууль дээдлэх ёстой, тэр хууль дээдлэх асуудал дээр улс орны эрх ашгийн асуудал байдаг. 

Хэрэв намын шийдвэр нь төрийн хууль зөрчиж байвал тэрийг дагахгүй гэсэн Үндсэн хуулийн заалт ч байгаа, Улсын Их Хурлын тухай хуулинд ч гэсэн ийм заалт байгаа. Энийг ерөөсөө дагахгүй байсаар байгаад бид бүхэн бол намын шийдвэрээр явсаар байгаад Монгол Улсад хууль хэрэгжихээ байчихжээ. Одоо энэнээсээ татгалзахгүй бол болохгүй нь ээ. Би  Ц.Нямдорж сайдын тухайд бол бас 8 жил энэ парламентын танхимд сууж байна. Зүгээр туршлагатай улс төрчийн хувьд бол улс төрч, гэхдээ яг өнөөдрийн байдлаар бол ёс зүйн асуудал ч байна, хууль зөрчсөн асуудал ч байна. Улсын Их Хурлаас төмөр замын бодлогыг баталчихсан байхад Засгийн газар дээрээ салбарынх нь сайдад чи тэр төмөр замаа тавьж харагдаарай гэж. Энэ юу болж байна аа? аливаа ашигт малтмалыг байгаль орчин сүйтгэх, хүний эрүүл мэндийн эсрэг ашиглаж болохгүй. Тэр том даацын машин чинь говийн тэр байгаль орчныг сүйтгээд хаячихлаа шүү дээ. Тэнд амьдарч байгаа малчид ямар хүнд байдалтай байна гэж бодож байна. Бид нар очиж харсан, өнөөдөр нь бие биенийгээ харж чаддаггүй, шөнө унтахаар бол шороо тоосоор амьсгалдаг, хонио гаргаад идэхээр хониных нь гэдэс дотор шороо тэр чигээрээ орчихсон байдаг. Тэгээд энэ тохиолдолд хямдхан үнээр бараг татваргүй шахуу монголын баялгийг зөөлгөхийг яагаад дэмжээд байдаг юм бэ? яагаад салбарын сайд нь арга хэмжээ авч байхад тэр Засгийн газар нь энийг нь../минут дуусав/ 

Д.Дэмбэрэл: - За Д.Ганхуяг гишүүн.

Д.Ганхуяг: - Би хууль зөрчсөн, ёс зүйн асуудал дээр ярьж байна л даа. Саяын баривчилгааны үеэр Монгол Улсад хуулийг ерөөсөө хамгийн үлгэр жишээгээр мөрдөх ёстой Хууль зүйн сайд нь хоёр өөр байр суурь гаргаж байгаа  байхгүй юу. Маргааш өглөө нь би унтаж байсан гээд. 7 хоногийн дараа Цагдаагийнхаа ерөнхий газрын даргад тэр өдөр 9 хагаст хэлсэн гэж. Энэ чинь одоо юу болж байгаа юм бэ ингэж болохгүй шүү дээ. 

Дараагийн асуудал нь би “Сайд ба сэтгүүлч” нэвтрүүлгийг харж байсан л даа. “Намайг алахгүй л бол яаж ч чадахгүй” гээд, бидний ёс зүйн дүрэмд Улсын Их Хурлын гишүүн хүн төр, ард түмний холбоосыг бэхжүүлнэ,ёс зүйтэй байна гээд заачихсан байгаа. Энэ бас болохгүй  л байна шүү дээ. Энийг одоо бүгдээрээ л мэдэж байгаа шүү дээ. Тэгээд сонгууль дөхсөн учраас яах вэ гэж байх шиг байна, сонгууль дөхсөн гээд..

Д.Дэмбэрэл: - За З.Алтай гишүүн үгээ хэлье. 

З.Алтай: - За 4 жил парламентад суулаа. Бишгүйдээ л янз бүрийн чухал хууль хэлэлцлээ. Өнөөдрийнх шиг ийм мундаг ирцтэй, бүгдээрээ нүүрээ угаагаад ирчихсэн, баясгалантайгаар суугаад л ангийнхаа нэг хүүхдийн бөөрийг гаргах гээд үхэн хатан үзээд байгаа их сонин юм болж байна. 

За энэ Ц.Нямдорж гэдэг хүнийг өглөөнөөс хойш балбалаа, баруун солгойгүй балбалаа, ер нь наад хүнээс чинь юм үлдсэн юм уу үгүй юм уу. Ёстой нэрээ ухамсрын шанаа гэдэг юмыг өглөөнөөс хойш өглөө шүү  дээ, би гайхаад байгаа юм. Ер нь ёс зүй, хариуцлага гээд нэг их сүртэй юм яриад байх юм. Энэ 4 жил тэгж ярих юм бол та нар хэнтэй хариуцлага тооцоод, хэн нь нэг их ёс зүйтэй байсан юм. Би л мэдэхгүй юм байна. Нэг хүний үгний алдаа байтугай хэдэн зуун саяар нь хусдаг биз дээ та нар. Хуссан чинь одоо хүртэл энэ баримт  материал нь яваад шалгагдаж байгаа биз дээ. Зүгээр нэг хүний нэг үгэн дээр тоглоод л би энэ хүнийг гайхаад байгаа юм, яагаад энэ хүнийг алах гээд байна гэж. Би  Ц.Нямдоржтой сүйдтэй ч биш, өртэй ч биш, хууль зөрчсөн юм уу гээд сонсоод байхаар хууль зөрчсөн юм байхгүй. Нэг үгэн дээр нь тоглоод л чи унтаж байсан, сэрсэн ч гэнэ үү нэг ийм яриад л ингээд хариуцлагагүй нөхөр, муухай амьтан байна гээд л гөвөөд байх юм. Ямар ч болно шүү дээ хүн. Би ер нь гайхаад байгаа байхгүй юу, ер нь хариуцлага тооцно гэж ярих юм бол найз нараа олон хүнтэй хариуцлага тооцно шүү. Танай намын тэр Н.Алтанхуягаас эхлүүлээд Тэргүүн шадар сайд байхдаа энэ олон сонгуулийн бүх техник асуудлыг үхсэнээ хийгээд 3,5 жил сууж байсан юм бэ? сонгууль болно гэдгийг мэдэж байсан биз дээ. Тэр хүн өөрөө хариуцлагыг нь бүгдийг нь 100 хувь үүрч байсан. Юу хийж суусан юм, шал худлаа баахан юм идэж уугаа биз,янаг амрагийн ажил хийгээд тэврэлдээд танай 2 нам тэгж л 3 жилийг өнгөрөөсөн шүү дээ. Өөдтэй юу хийсэн юм, одоо болохоор хоёрхон сар үлдсэн хугацаанд энэ хүнийг бөөрөлхөөд л намайг байхад ажил ёстой алмаар байсан юм, энэ нэг муу Ц.Нямдорж  ирсэн чинь бүх юм баларлаа гээд, тэгж битгий хөгийн зан гарга л даа. Эр хүн шиг байвал эр хүн шиг л бай л даа. 

Хамтарсан Засгийн газар та нар бараг 4 жил болоо биз дээ. Сайн муу юм байх юм бол хариуцлагыг нь та нар хамтдаа л үүрэх ёстой шүү дээ. Одоо л нэг их сөрөг хүчин болоод л гэгээн энхийн цагаан тагтаа  болж хувираад тийм балай юм битгий ярь л даа. Засгаас гарангуутаа хэдэн сайд нар өрвийчихсөн хөөрхий болжмор шиг юмнууд ... байцаагдаад зогсчихсон, уул нь аймар юм хийх байсан чинь энэ хэд хийлгэсэнгүй ёстой гээд л нэг их өрөвдөлтэй царай гаргаад нусаа гойжуулж, нусаа татаад л. Юу юм бэ? хийлгэхгүй л байсан юм бол 4 жил үхсэнээ хийж хэвтсэн юм, гараад ирэх чинь яасан юм. Нэг их хөгийн наад захын хүний одоо байж боломгүй ёс зүйн зарчим ч байхгүй юм яриад л сонгууль дөхчихсөн худлаа шоудаад л яах гээд байгаа юм бэ хөгийн асуудлаа та нар одоо боль л доо. Тэгээд гишүүний дархан эрх ч гэх шиг юу юм бэ Их Хурлын гишүүн дархан эрх эдэлдэг. Ард түмнээс гуйж гуйж сонгогдчихоод одоо хэн ч халдаж болдоггүй, хуруугаа ч хүргэж болдоггүй шил толь  юм уу, юу юм бэ, сүртэй юм яриад л гэмтэж яасан юм шиг, хийдэг ажлаа хийгээд л иргэнтэй адилхан яв л даа. Хэн та нарт тэр дархан эрхийг өгсөн юм, өөрөө өөрсдөдөө хууль бий болгож дархан эрх өгчихөөд одоо нэг их аймар тэнгэрээс буусан амьтан шиг хөгийн юм яриад гомдоллоод л юу яриад байгаа юм бэ. Аятайхан шударга байвал байя л даа энэ чинь Ц.Элбэгээгийн хэлдэгээр, шударга байвал байя, хариуцлага тооцвол бүгдэд нь хамт тооцъё. Одоо нэг хөгийн царайлаад л яах гээд байгаа юм, сонгууль болох гэж байхад Хууль зүй, дотоод хэргийн сайдыг авч хаячихаад хэнийгээ тавих юм. Өнгөрсөн сонгууль шиг асуудал босвол яах юм. Хэнтэй хариуцлага тооцох юм, энэ хүн чинь хариуцлагыг нь албан ёсоор үүрье гэж албан ёсоор хэлээд байна шүү дээ. Нэг мөр сар хагасын дотор энэ хүнээр хариуцлагыг нь үүрүүлээд бүх асуудлаа шийдээд болдог юм болдогоороо болоод шинэ  парламент бүрддэг юм байгаа биз дээ. 

Ийм байхад нэг хүн рүү утгагүй дайраад л энэ үг хэлээд байгаа олон хүмүүс дотор хувийн өшөө хонзон авах гэсэн улсууд байна шүү ний нуугүй л хэлье. Шалгагдаж байсан../минут дуусав/

Д.Дэмбэрэл: - За З.Алтай гишүүн.

З.Алтай: - Янз бүрийн ажил эрхэлж байхдаа идсэн, уусан, ашигласан хамаг юм нь нотлогдчихоод энэ авралын хуулин дотор арай чүү гэж амь аврагдаж багтаж орчихоод л тэгээд одоо нэг юм ярихаараа энийг л алдсан дээр нь үгийн өөнтөг дээр нь хуниад хаячихъя гэдэг хувийн хэсэг бүлэг улсуудын өшөө хонзон тооцоо хийх гэж тэгж энэ хамт 4 жил нэг ангид 76-лаа суучихаад одоо нэгийнхээ бөөрийг гаргана гэж тийм балай юм битгий яриад байгаач дээ энэ чинь. Эр хүн шиг байвал эр хүн шиг байя л даа, шударга байвал адилхан бүгд шударга байя, ёс суртахуун яривал адилхан бүгдтэй нь ёс суртахуун ярья. Хариуцлага тооцвол бүгдээрээ л хариуцлага тооцъё. Энэ дотор зогсоогоод ирвэл хариуцлага тооцох, улсын мөнгө төгрөг идсэн, уусан түмэн хөгийн хулгайчууд байгаа шүү тэгж ярих юм бол. Тэгж байж л ард түмэнтэйгээ хариуцлага тооцъё, энийг ард түмэн мэдэж байгаа шүү. Яаж ажилласан, хэн яаж идэж уусан гэдгийг чинь бүгдийг нь бид энд хэрэлдсэн хэрэлдээгүй, нэгнийгээ чичилсэн чичлээгүй бүгд мэдэж байгаа.  Сонгуулиар та нарт үзүүлээд өгөх байлгүй дээ энэ ард түмэн. Ямар хөгийн юмнууд энд байсан гэдгийг чинь, шударга бай л даа, шударга байвал бүгдээрээ л шударга байя..

Д.Дэмбэрэл: - За Д.Очирбат гишүүн үгээ хэл.

Д.Очирбат: - Нэгнийхээ үгийг хэлж байгаа, шударга, зөв  үг хэлж байгаа хүнийгээ 100 татлаа гэдгээ боль оо Ардчилсан намынхан. С.Эрдэнээ чи боль, өнөөдөр
Д.Дэмбэрэл: - За Д.Очирбат гишүүн үгээ хэлнэ. За наадахаа
Д.Очирбат:-Даргаа энэ хэрүүлээ зогсоочих, дараа нь ярья. 

Д.Дэмбэрэл: - За Д.Очирбат гишүүн үгээ хэлье, чимээгүй хөөе хэрүүлээ боль, Д.Очирбат чи үгээ хэл л дээ минут чинь яваад байна шүү дээ.

Д.Очирбат: - Би ийм хэрүүлэн дунд яаж хэлэх юм бэ.

Д.Дэмбэрэл: - Чи үгээ хэлээд яв л даа. 

Д.Очирбат: - Би ийм хэрүүлэн дунд яаж хэлэх юм. Энэ хэрүүлээ зогсоочих л доо. Тэгээд би үгээ хэлье л даа. 

Д.Дэмбэрэл: - За чимээгүй байя гишүүд Д.Очирбат гишүүн үгээ хэлье. 

Д.Очирбат: - За би дутуу минутаа авч ярина шүү дарга аа, 

Д.Дэмбэрэл: - За Д.Очирбат гишүүн нэрээ татаж байгаа юм уу?

Д.Очирбат: - За би үгээ хэлье. Өнөөдөр нэрээ энэ З.Алтай гишүүний ярьдаг зөв шүү дээ. Та нар хөөе С.Эрдэнэ гишүүнээ өнөөдөр нэг хүн рүү өдөржингөө дайрлаа чи, та нар өдөржингөө дайрлаа. Бах чинь ханаж байна уу тээ? бах чинь ханаж байна уу чи? Ардчилсан намынхан өдөржингөө дайрлаа, улс төр хийлээ. Бид нар яагаад та нарыг үг дуугүй хүлээн зөвшөөрөөд, дуугүй сонсоод сууж байх ёстой юм. Та нар Ардчилсан нам сонгуульд ялна гэж л, сонгуулийг будлиантуулна л гэж байна. Өнөөдөр үг хэлж байгаа нэг гишүүнийгээ архи уусан, эрүүл согтуугаар нь дайрч байна. Танайхан дандаа л тэгдэг шүү дээ, зөв ярьж байгааг хүнээ чи согтуу байна, тэгдэг биз дээ чи. Нэгнийгээ хамгаалах ёстой биз дээ. Дандаа чиний үгээр болж байдаг ёстой юм уу. Тийм  учраас чи өнөөдөр та нар өөрсдөө улс төр хангалттай хийлээ за юу. Өнөөдөр улс төрөөр хангалттай хийж, бие биенээ дайрч давшилдаг, бузар муухай булай юмаа хийж гардагаа больцгоо. Адилхан цуг байвал адилхан цуг байя за юу. Хариуцлага тооцвол адилхан бүгдтэй чинь тооцъё за юу. Нэг хүн рүүгээ дайрч нохой боорлож байгаа юм шиг олуулаа боорлож байгаа юм шиг ингэхээ больцгоо за юу. Бүгдээрээ но-той, бүгдэд чинь юм байгаа шүү. Өнөөдөр тэгээд нэг их сонгууль дөхөж байгаа гэдэг шиг баахан сонгууль, улс төр ярьдаг танайх ялна, бид нар ялна, сонгууль будлиантуулна  гэж байдаг та нар юу юм, чи юу юм, чи тааж мэддэг таван хаан биш, тамшаалж иддэг тарлан  бух юм уу чи.

Д.Дэмбэрэл: - Чимээгүй, С.Эрдэнэ гишүүн азнаж бай. Болсон уу? О.Чулуунбат гишүүн үгээ  хэлье. 

О.Чулуунбат: - За баярлалаа. Тэгэхээр би ахиад нэг санаагаа хэлчихмээр байх юм. Энэ асуудлыг бид тавихдаа улс төрийн намын байр сууринаас тавиагүй. Улс төрийн намын бүлгийн байр сууринаас тавиагүй. Энийг зүгээр монгол иргэний байр сууринаас тавьсан юм. Ер нь монголчуудын эрхэмлэдэг хууль маань хэрэгжих ёстой юм уу, биелэгдэж байх ёстой юм уу. түүний хажуугаар бичигдсэн энэ Их Хурлаар батлагдсан зөндөө олон хуулиуд зөрчигдсөн байгаа. Тэрийг яахав хуульчид ярих байх. бид бол энүүгээр бол ёс зүйн хариуцлага байх ёстой. Ёс зүйтэй бол Ц.Нямдорж сайд аль хэдийн саналаа өгчих ёстой юм, энэ манай гишүүд ч гэсэн өдийд чимээгүй байж байна. Ардчилсан намын гишүүд ч гэсэн чимээгүй байж байх байсан. Би тэр утгаар манай гишүүд гэж ярьж байна л даа, би энэ намын бүлгийн гишүүн байхдаа энэ асуудлыг тавьсан. Бүлгийнхээ удирдах зөвлөлийн шийдвэртэй санал нийлэхгүйгээс болоод би өөрийгөө гарсан гишүүн гэж үзэж байна л даа. Би зүгээр  Ц.Нямдорж сайдад санал тавьчихъя. Түрүүн Д.Батбаяр гишүүн, Кёкшюүзан тавьж байсан. Манай энэ өнөөдрийн байгаа хуулиар нууц санал хураах болно болохгүй гэсэн тайлбар яваад байгаа шүү дээ, зүгээр өөрөө саналаа хэлчихгүй юу. Энэ улс төрийнхөө, Их Хурал дахь улс төрийнхөө барометрийг би өөрөө шалгаад байхъя, та бүхэн над дээр нууцаар санал тавиад байхаач  гээд. Бид тэгээд нууцаар л шалгачихъя, өөрт чинь хэр итгэл хүлээлгэх нь үү? тэгж болохгүй юу? танаас энэ санал гарах юм бол Их Хурал хүлээж авахад бэлэн байна, баярлалаа.   

Д.Дэмбэрэл: - Х.Баттулга гишүүн үгээ хэлье.

Х.Баттулга: - За би уг нь чимээгүй сууж байгаад кноп дарчихаад гараад явъя гэсэн чинь ингээд янз бүрээр надтай холбоотой юм яриад байгаа болохоор бас нэг ганц хоёр юм хэлчихье гэж бодож байгаа юм. Энэ асуудал ингэсэн юмаа. Би та бүхэн санаж байгаа  байх энэ Авлигатай тэмцэх газарт 4 сарын 3-ны өдөр монголд байгаа бичиг үсэг мэддэг бүх хүний мэддэг авлигатай холбоотой асуудлыг Авлигатай тэмцэх газар аваачиж өгсөн юм. Ингээд энэ газар 4 сарын 3-нд аваачиж өгөхөд 4 сарын 5-нд Нийслэлийн прокуророос нь татаад 4 сарын 6-нд нэг өдрийн дотор тэр зузаан материалыг шалгаад эрүүгийн хэрэг үүсгэхгүй гээд буцаачихсан. Энийг би бүлгийн хурал дээрээ очиж, бас телевизээр ярьж байсан юм. Ингээд тун удалгүй энэ Н.Энхбаяртай асуудал гараад ирсэн. Ингээд авлигатай холбоотой өнөөдөр бүгдээрээ мэдэж байгаа шүү дээ. Энэ 76 гишүүн бол нэг нэгээрээ уулзаад суухад харин тиймээ энэ “Эм-си-эс” алж байна, тэрийг ч ингэчихсэн байна, энийг ч ингэчихсэн байна. Энэ сайд нарыг хоморголоод бүгдэд нь байр өгчихлөө. Тэгээд Хууль зүйн сайд нь өөрөө өнөөдөр ямар байранд сууж байгаагаа мэдэхгүй байна гээд энэ асуудал нэлээн хөөрөгдөөд ирсэн чинь Н.Энхбаярын асуудал гарч ирээд, энэ асуудал дарагдчихаж байгаа байхгүй юу. Би бол энийг зохион байгуулалттай л  гэж ойлгож байна. Тэгээд би юу ярих гээд байгаа юм бэ гэхээр энэ асуудал дарагдахгүй, эргээд гарч ирэх ёстой. Өнөөдөр янз бүрийн л юм ярьж байна, өчигдөр зурагтаар ярьсан юмаа өнөөдөр дахиад өөрөөр  яриад суугаад байгаа байхгүй юу. Би одоо 3 жил гаран энэ кабинетэд  нь хамт байсан юм байна, энэ ажлууд явчих болов уу гэж бодоод нэлээд хүлээцтэй байсан, үнэхээр энэ ажлыг явуулахгүй юм байна. Өчигдөр Засгийн газрын хурлаар дахиад л урагшаагаа төмөр зам тавих асуудлаа чиглээд л явчихаж байгаа юм. Ингээд нөгөө том Тавантолгойн асуудал байхгүй болж байгаа байхгүй юу. 

Одоо нэг их тэр Н.Энхбаярыг барьсан, бариагүй гэдэг асуудал дээр энэ дарагдана гэсэн ийм тооцоо хийж байх шиг байна л даа. Тэгээд би өнөөдөр бас энэ бичгийг үзүүлэх гээд байгаа юм, ерөнхийдөө бол Нийслэлийн прокуророос нэг хоногийн дотор энэ бичгийг ийм хурдан шуурхайгаар, Нийслэлийн прокурор нь өөрөө энэ Ц.Нямдорж сайдын нутгийнх нь хүн Г.Бат-Очир  гэдэг хүн байж байгаа. Энэ байдлыг бид нар гаргаж тавих  ёстой юмаа, тэр З.Алтай гишүүн бас өнгөцхөн хараад яриад байх шиг байна. Энэ байдлыг бид нар толгойноосоо эхэлж цэвэрлэхгүй бол доош доошоогоо яах юм бэ бид нар. Ц.Нямдоржийг огцруулах  гээд байгаа асуудал биш, би бол битгий огцроосой гэж бодож байна. Яагаад гэвэл энэ нам өнөөдөр бараг 100-аад жил монголын төрийг барилаа, дэлхий дээр байгаа хамгийн урт барьж байгаа нам, яаж ялзарсан, ямар байдлаар ийм байгаагаа энэ ард түмэндээ харуул л даа, огцроод хэрэггүй шүү дээ, аваад үлддэгийг нь харуулах хэрэгтэй. Энэ нэг зураг байгаа юм, бүгдээрээ л харсан байх энэ зургийг хар даа саяхан шүү дээ, энэ чинь нөгөө Д.Бодоог алдаг барьдаг тэр 90 жил, 80 жилийн өмнөх хэлмэгдүүлэлт биш. Саяхан ингээд сууж байсан улсууд байхгүй юу. Тэгээд тэр хэргээ дарахын тулд тэр асуудлыг ингээд, энэ хүмүүс бүгдээрээ санаж байгаа шүү дээ. Сонгуулийн үеэр ингэж зураг авахуулаад л ингээд л сууж байсан улс шүү дээ. Одоо энэ нэг толгойгоо барьж иддэг ийм ёс нь энэ намд үйлчлээд л яваад байгаа байхгүй юу. Удахгүй энэ С.Батболд энэ тэр дайрагдаад л явах байх. Би бол Ц.Нямдоржийг огцруулахын эсрэг байна, аваад үлдэг, ард түмэн хараг.   

Д.Дэмбэрэл: - За Р.Гончигдорж гишүүн. 

Р.Гончигдорж: - За баярлалаа. Өнөөдөр энэ тодорхой хүний тухай асуудал гэхээсээ илүү бид нар нэлээн томоохон асуудлыг ярьж байна гэж ойлголцож байгаа байхаа гэж бодож байгаа юм. Энэ төрт ёсны учир, зарчим энийг бидний тангаргаа өргөж, төрийн түшээ болсон энэ болгонтой холбоод үзэхийн бол өнөөдөр тэр улс төрийн ёс зүй гэдэг асуудал хамгийн чухлаар тавигджээ. 

Энийг нэг жинхэнэ байх ёстой тэр зарчим дээр нь гаргаад тавьчихсан байх юмсан гэдэг энэ хүсэл эрмэлзэл бол монголын нийт ард түмний хүсэл эрмэлзэл гээд хэлчихэд би нэг их нэр барьсан болохгүй байхаа гэж бодож байна. Жишээ хэлэхийн бол нэг жишээ нэмье л дээ, бас л саяхан Солонгост хүчирхийлэлд өртсөн эмэгтэй цагдаа дуудаад, тэгээд цагдаа нар цагт нь очиж амжилгүй тэр эмэгтэйг аварч чадаагүйн төлөө сайд нь шууд огцорч байх жишээтэй байгаа юм л даа. Нэг ийм хэмжээний төрийн үүрэг хүлээсэн хүмүүсийн ёс зүйн асуудал. Бид нар чинь ард түмний элч гээд томъёолол өгдөг чинь юу гэхээр зэрэг бидэн дээр тэр ард түмэн гэж хэлж байгаа бүх хүний хамгийн дээд ёс зүй нь бол одоо зангидагдаж байгаа юмаа гэдэг ийм их нандин юм байдаг гэж ойлгодог. Би ийм ч үүднээс жишээлэхийн бол Ж.Энхбаяр сайдыг огцруулах тухай асуудал тавьж байсан шүү дээ. Гэтэл энэ сайдыг маань намын бүлэг нь хамгаалаад аваад үлдсэн. Одоо хэд хэдэн асуудал үлдсэн байгаа, Улсын  нууцын тухай асуудал Тагнуулын төв газраас надад мэдээллээ өгсөн. Америкийн нэгдсэн улсыг энд хамтарч оролцсон тухай асуудлаар том гүрний нэр барьсан, энэ нь гадаад харилцааны асуудал дээр эмзэг л асуудал байсан. Ингээд нам гэдэг юу вэ гэдэг асуудал руугаа орж байгаа юм л даа. Энэ нам маань яахаараа хүчтэй байдаг юм гэдэг асуудал руу орж байгаа юм л даа. Тэгээд олон жил  боддог юм ер нь нам гэдэг өөрийнхөө дарга нарыг өмгөөлж хамгаалаад, ингээд намтай байхад аюулгүй гэсэн ийм нэг бардам байдал бол маш олон буруу зам руу явуулж байгаа. 

Харин нам гэдэг бол ийм хүмүүсээ  өмөөрөх биш, харин хатуу ташуур нь байдаг энгийн олон түмнээ хамгаалж өмгөөлж байхын бол хүчтэй байдаг гэж ингэж ойлгодог. Энгийн олон түмэн юунаас хамгаалуулахыг хүсч байна вэ. Энэ авлига хээл хахуулиас хамгаалаад өгөөч. Энэ бидэн дээр үүрэг байдаггүй, эрх дархаа эдэлдэг дарга нараас энэ ард түмэн хамгаалаад өгөөч гэж ингэж хүсч байгаа шүү дээ. Энийг хамгаалаад энийг нь арилгаад, дарга нар эрх дархтан биш үүрэгтнүүд байдаг тэр байр суурин дээр нам өөрийнхөө бодлогоор тавьж өгөөд, боловсон хүчнийхээ бодлогоор тавьж өгөөд, өөрийн үндсэн зарчим болсноо тэр үзэл онолоороо тавьж өгөөд ингэхийг л хүсч байгаа шүү дээ. Би тийм учраас энэ асуудлыг бол үнэхээр өөрөөр харж байгаа юм. Зарим гишүүд маань татгалзчихжээ, одоо зарим ч одоо шүүмжилж байна. Энэ бүлэг дээр маш нууц зүйл ярилаа, ингээд бид нар татгалзахад хүрлээ гэж. Хэлсэн, хэлсэн улсын нууцад ч хамаарахаар гэж хэлсэн, нарийн нууц. Ийм байж болохгүй л дээ. Үгүй протоколоос хараарай даа... итгэж байна. Энэ байдал өөрөө их сонин байдлыг үүсгэж байгаа байхгүй юу. Нөгөө талаас нь намын удирдах зөвлөл нь хуралдсан. Тухайн асуудал энэ тэр нь надад сонирхолтой биш, энэ улс төрийн намын бүлэг бол үйл ажиллагаанд Улсын Их Хурлын бие даасан../минут дуусав/

Д.Дэмбэрэл: - Р.Гончигдорж гишүүн. 

Р.Гончигдорж: - Ийм оролцоог бол хуулиар тусгаарлаж өгсөн л дөө. Энэ ч гэсэн өөрөө нэг зүйлийг, төрт ёсны зарчмыг хэдийгээр улс төрийн намын бүлгүүд Улсын Их Хурлын бүтцийн нэг ч гэсэн тэнд бас байж байдаг ёстой юм шүү гэсэн ийм нэг чухал заалт. Энэ бас их мартагдаад байгаа юмаа, олон удаа л ишлэж байна танай нам ч тэгдэг, манай нам ч тэгдэг гээд ингээд байгаа юм. Энд барьцаж хоорондоо булганаад байх асуудал бас биш юм байгаа юм шүү. Ингээд ер нь бол бид цаашаагаа ялангуяа улс төрчид гэдэг маань бие биенийхээ залгаа болж, үгүйсгэл биш үргэлжлэл болж гарч ирдэг л дээ. Шинэ залуу гарч ирж байгаа улс төрчид маань ямар нэг зүйлийг намаар өмгөөлөл дотор орох, намын өмгөөллөөрөө түүнээсээ гарчихна гэсэн бодлоор нам руу орох, намд карьер хөөх,  ийм байдлаас салах хэрэгтэй юм. Сая Ж.Энхбаяр гишүүн их л чанга чанга дуугаар наашаа дуугараад байна лээ л дээ. Юу гэхээр зэрэг арга байхгүй тэр..

Д.Дэмбэрэл: - Д.Арвин гишүүн. 

Д.Арвин: - За өнөөдөр Улсын Их Хурал дээр болж байгаа энэ зүйл дээр миний сэтгэл их харамсаж байна. Эцсийн үр дүнд харахад Улсын Их Хурал өөрөө шүүхийн байгууллага биш юмаа гишүүд ээ, Улсын Их Хурлын гишүүд шүүгч биш, бид нар өнөөдөр та бүхнийг хараад байхад ерөөсөө л бид нар улс төржсөн тоглоом л энд явагдаж байна. Ц.Нямдорж даргын огцрох асуудал хууль зөрчсөн асуудал гэж манай хүмүүс өргөн барьсан байгаа. Хууль зөрчсөн гэдгийг хэн шийдэх ёстой юм, энэ үйл ажиллагаанд бол Авлигатай тэмцэх газар, Прокурор, Шүүх, Цагдаа гээд энэ олон хүчний байгууллагууд орсон. Эд нараас алдаа нь хаана байгаа юм гэдгийг олж харж байж огцрох асуудлаа ярих ёстой шүү дээ. гэтэл бид нар энэ алдааг харахгүйгээр хамаг энэ 4 институцийг орсон бүх юмыг ганцхан одоо Хууль зүйн яаманд тавьчихаад сууна гэдэг бол энэ өрөөсгөл. Ийм учраас би өнөөдөр ажиглаад байхад энэ бол маш том улс төрийн тоглоом явагдаж байна. Өнөөдөр энэ огцрох хууль зөрчсөн асуудлыг л Хүний эрхийн байгууллага өнөөдөр прокурорын мөрдөнд өгөөд, прокурорын мөрдөн аль шатандаа энэ одоо хууль зөрчсөн байна гэдгийг гаргах ёстой болохоос биш, та бид өнөөдөр талцаж ирээд л улс төрийн тоглоом болж ирээд л та хэд нэг баг, бид нар нэг баг болж ингэх ямар шившиг байна. Тэгээд сүүлдээ бие биенээ доромжлоод л, энэ бидний хийдэг ажил биш, ийм учраас Ц.Нямдорж даргын огцрох асуудал бол шүүхийн байгууллага тэр прокурорын мөрдөн аль шатандаа алдаа гаргасан байна тэрийг шийдсэний дараа огцрох уу, ёс зүйн алдаа гарч уу, өөрөө нэрээ татах уу гэдэг асуудал дараагийн асуудал байх ёстой. Ийм учраас Их Хурлын даргаа одоо ингэж нэг хүнтэй асуудал, монголчууд бид нар ч ярьдаг. Бие биенийхээ мууд дуртай, албан тушаал ярих болохоор бүгд 100 хувь ирдэг, нэг нэгнийгээ огцруулах болохоор бүгд 100 хувь цуглаж ирээд тал болж тоглодог ийм Их Хурал бас байлгамааргүй байна. Уг нь харамсалтай байна л даа, хэдэн хоногийн дараа бид тарлаа, энэ 4 жил бидний хоцрогдсон араншин бидний дунд явсаар байгаад л дуусч байх шиг байна. 

Дараа дараагийн парламент аливаа юмыг яг хууль зөрчсөн үү, зөрчөөгүй юу, тэр хүн мөн үү, биш үү гэдгийг  нь мэдэж байж холбогдох байгууллагууд нь мэдэж байж Их Хуралд оруулж ирж байх ёстой. Бүхэлдээ бид нар шүүгч юм шиг хүн ингэж яллах, амандаа гарсан хийгээ чалчдаг ийм зүйл биш шүү. Энэ дэндүү монголын парламент, Монгол Улс гэхэд өрөвдмөөр санагдаж байна. Ийм учраас энийг дараа дараагийн парламент авч яваасай гэж бодож байна. Энэ одоо хийсэн бүх алдаанд бусад прокурор, шүүх, Авлигатай тэмцэх газар өшөө ч холбогдох энийг тоглож байгаа, тоглолт явуулж байгаа улсууд ч байж магадгүй гэж би дүгнэж байна. Ийм учраас өнөөдөр бид энийг мэдэж байгаа  учраас Ц.Нямдорж сайд өнөөдөр огцрох болоогүй гэж үзэж байгаа юм. Яагаад гэвэл хууль зөрчсөн гэдэг  нь  шийдэгдээгүй учраас бид сэтгэлийн хөөрлөөрөө ийм асуудлыг тавих эрх байхгүй.  Энэ хүний асуудал цаашдаа монгол төрийн асуудал гэж би бодож байгаа.

Хоёрдугаарт нэг юм ажиглалаа. Сая Д.Ганхуяг гишүүний асуултад Төрийн тусгай хамгаалалтын газрын дарга үг хэлж байсан. Энэ хүн бол үүргээ маш сайн гүйцэтгэжээ. Өнөөдөр манай Төрийн тусгай хамгаалалтын хуулинд яаралтай өөрчлөлт оруулах хэрэгтэй байна Их Хурлын дарга аа. Яагаад гэвэл цаашдаа Төрийн тусгай хамгаалалтанд байгаа өндөр энэ хүмүүсийг  ийм юм тохиолдвол яахав гэдэг дээр. Зүгээр нэг ямар ч бичиг баримтгүйгээр хүнийг хүрээд ирээд аваад явах гэхээр май гээд хүнээ өгөөгүйд нь би тэр Л.Батзориг гэж даргад маш их талархаж байна. Цаашдаа ийм явдал гарах юм бол яах ёстой юм гэдэг ийм нөхцлүүдийг бүрдүүлсэн ийм хууль хийхгүй юм бол  одоо бие биеэрээ тоглодог, би энийг тоглож байгаа гэж үзэж байгаа. ганцхан хүнийг ингэж барьж байгаа асуудал бол бусад бүхэл бүтэн улс төрийн тоглоом эсхүл монголын төр өнөөдөр энэ 4, 5 байгууллага тэгтлээ доошоо ороод сульдчихаагүй юм бол энэ бол улс төрийн том тоглоом болж байгаа гэж би үзэж байгаа. Ийм учраас энэ тоглоомд монголын төрийн өндөр.. /минут дуусав/

Д.Дэмбэрэл: - За Д.Арвин гишүүн.

Д.Арвин: - Энэ тоглоом монголоос гарч байна уу, гаднаас гарч байна уу гэдэг сонин байдал надад ажиглагдаж байгаа юм. Ийм учраас тусгай хамгаалалтанд байгаа монголын төрийн нэр хүндтэй улсуудыг хамгаалах асуудал цаашдаа маш том асуудал болох нь гэж би үзэж байгаа учраас энэ Төрийн тусгай хамгаалалтын газрын дарга Л.Батзориг яаралтай тэр хуулиндаа өөрчлөлт оруулж ирж энэ зүйлүүдийг хийхгүй бол сүүлдээ одоо байгаа төрийнхөн ч доромжлогдоод, тусгай хамгаалалтанд байгаа улсууд нь ч доромжлогдоод ийм монголын төр гэж юу байсан юм. Энийг бас олж харах хэрэгтэй гэж ингэж үзэж байна. Анхаарал тавьсанд баярлалаа.

Д.Дэмбэрэл: - За Ц.Цэнгэл гишүүн үгээ хэлье.

Ц.Цэнгэл: - За баярлалаа. Бид нар өнөөдөр үнэхээрийн ард түмний  дунд бол зарим нь элэг доог болж байх шиг байна. Зарим ч эрээ цээргүй, ичгүүр сонжуургүй үгээр бие биенээ дайрч байх юм. 4 жил бас хамт яваад бас нэг ийм жудаг байх ёсгүй баймаар юм. Тэгээд энэ дээр бас хэлсэн улсууд өөрсдөө цаашдаа бодох байлгүй гэж бодож байна. Ц.Нямдорж сайдыг үнэхээр би бас энэ ажил сургууль төгссөн, ажил мэргэжлээ хийж байгаа энэ улсууд чинь аягүй болхи ажиллаж байна, энэ улсуудаа хариуцлагад тавиач гэж хэлж байсан.  Ер нь бол хариуцлага тодорхой байхад ёстой. Ерөнхий сайд байхдаа М.Энхболд, Д.Одбаяр бид нарыг хариуцлага тооцно гэж байхад инженерийн асуудал бол өөр л дөө. Бид нар тухай салбарын улсуудад хариуцлага тооцоод л ингээд явж байсан. Тэр талаасаа Ц.Нямдорж сайдыг одоо тодорхой болхи ажиллалаа шүү гэдэг тал дээр би хэлсэн үг байгаа. Гэхдээ өнөөдөр нэг хүн рүү ингэж бөөнөөрөө дайрдаг нь одоо арай хэтэрхий. Нэгэнт энэ хүний хууль зүйн талаасаа буруугүй гэдэг нь нотлогдоод, үнэхээрийн тэрийг нь бид нар ч сонслоо л  доо. Мөн тэр салбарын улсууд нь тухайн үүрэгт ажлаа хийгээд явсан байна. Э.Бат-Үүл энэ тэр баярлаж байгаагаа хэлсэн, илэрхийлж байна лээ. Ийм маягаар энэ хурлыг явчих юм болов уу гэсэн үнэндээ бол бид нар бүтэн хоёр, гурван өдрийг энэ дээр  авлаа шүү дээ. 

Зөвхөн энэ асуултан дээр, тийм учраас энийг хаа хаанаа энийг бодож, ер нь бол бид нар үнэхээрийн сонгогчдоос сонгогдсон юм бол бие биедээ хүндэтгэлтэй ханддаг, соёлтой байдаг энэ талаасаа бодохыг би уриалж байна. За ингээд Ц.Нямдорж сайдын хувьд бол ганцхан хүний  асуудал ярилаа л даа. Би бол угаасаа тэр бүдүүлэг алдаа хийсэн улсуудтай л юм ярих юм болов уу л гэж бодож байсан. Тэгэхээр ерөөсөө улс төрийн хонжоо яаж унагах вэ гэсэн асуудал руу хэтэрхий туйлширсанд л харамсаж байгаа юм.

Д.Дэмбэрэл: - За гишүүд үгээ хэллээ. Одоо горимоороо явъя. Санал хураалтад бэлтгэе. За би санал хураалтын томъёолол хэлэх гэж байна. 

Байнгын хорооны саналаар Цэндийн Нямдоржийг Засгийн газрын гишүүн, Хууль зүй, дотоод хэргийн сайдын үүрэгт ажлаас огцруулах шаардлагагүй гэсэн саналыг дэмжье гэсэн саналаар санал хураалт явуулж байна. 71 гишүүн санал хураалтад оролцож, 40 гишүүн зөвшөөрч 56,3 хувийн саналаар огцруулах шаардлагагүй гэж байна. 

За гишүүдээ бид их цаг зарж асуудал хэлэлцлээ, ер нь асуудлыг ярьж байгаа нь өөрөө хариуцлага шаардаж, нэхэж, Улсын Их Хурал хяналт тавьж байгаа хэлбэр шүү. Цаашдаа тал талдаа анхаарах зүйлүүд олон гарлаа. Сургамжтай боллоо, баярлалаа энэ асуудал шийдэгдлээ. 

За дараачийн асуудалдаа оръё. Н.Энхболд дарга байна уу? за Ч.Сайханбилэг дарга, 

Ч.Сайханбилэг: - За баярлалаа дарга аа, өнөөдрийн хэлэлцэх асуудлын дараалалд Эдийн засаг, санхүү төлөв байдлын талаарх мэдээлэл гээд тэгж байгаа. Энэ асуудал дээр манай намын бүлгээс ажлын хэсэг гаргаад ажиллаж байгаа учраас ирэх 7 хоногт энэ асуудлаа хэлэлцье гэсэн ийм саналтай байна. Тийм учраас тов зарлах тухай гуравдугаар асуудлаа хэлэлцээд явбал яасан юм бэ гэсэн ийм саналтай байна.

Д.Дэмбэрэл: - За тов зарлах асуудлыг өнөө орой хэлэлцээд орхиё. Тэгэхдээ энийг хойшлуулмааргүй цагаа сунгаад хэлэлцээд дараа нь Байнгын хороодын хурал гээд бид нар үнэндээ маш олон ажил, асуудал хойшоо тавигдаад байна гишүүдээ. За тов зарлах, тэр бас чухал асуудал байгаа юм. Тэр сонгуулийн хугацаатай асуудлаа хэлэлцээд орхи. Гишүүд ээ өнөөдөр цаг сунгаад хуралдана шүү, бид цаг их алдаж байна. За Байнгын хорооны бэлэн үү? Нийслэлийн иргэдийн Төлөөлөгчдийн Хурлын ээлжит сонгуулийг товлон зарлах тухай Улсын Их Хурлын тогтоолын төслийг хэлэлцье. Тогтоолын төслийн талаарх Байнгын хорооны санал дүгнэлтийг эхлээд сонсъё. Төрийн байгуулалтын байнгын хорооны санал дүгнэлт байна. Р.Раш гишүүн танилцуулна,  Р.Раш гишүүнийг индэрт урьж байна.

Р.Раш: - Их Хурлын дарга, эрхэм гишүүд ээ, хууль Улсын Их Хурлын бусад шийдвэрийн төсөл боловсруулах, өргөн мэдүүлэх хуулийн 22 дугаар зүйлийн 22.1-д заасныг баримтлан Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Улсын Их Хурлын тогтоолын төслийг Сонгуулийн ерөнхий хорооноос боловсруулан Улсын Их Хуралд 2012 оны 5 сарын 1-ний өдөр оруулсан байна. Төрийн байгуулалтын байнгын хороо 2012 оны 5  сарын 2-ны өдрийн хуралдаанаараа дээрх тогтоолын төслийг хэлэлцээд, дараах санал дүгнэлтийг чуулганы нэгдсэн хуралдаанд танилцуулж байна. 

Нийслэлийн иргэдийн Төлөөлөгчдийн Хурлын сонгуулийн тухай хуулийн 8 дугаар зүйлийн 8.1; 8.2 дахь хэсэгт заасныг үндэслэн Сонгуулийн ерөнхий хорооноос ирүүлсэн байна. Байнгын хорооны хуралдаан дээр Улсын Их Хурлын гишүүн Ж.Сүхбаатар нь Нийслэлийн иргэдийн Төлөөлөгчдийн Хурлын ээлжит сонгуулийг 2012 оны 5 дугаар сарын 7-ноос товлон зарлах, Улсын Их Хурлын гишүүн Ч.Сайханбилэг тогтоолыг батлагдсан өдрөөс эхлэн дагаж мөрдөхөөр санал гаргасныг Байнгын хорооноос дэмжив. Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Улсын Их Хурлын тогтоолын төслийг нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн олонхи үзлээ. Эрхэм гишүүд ээ, Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал дүгнэлтийг хэлэлцэн, төслийг баталж өгөхийг хүсье.

Н.Энхболд: - За Р.Раш гишүүнд баярлалаа. Байнгын хорооны санал дүгнэлттэй холбогдуулан асуулт тавих гишүүн байна уу? алга байна. Үг хэлэх гишүүн байна уу? хурлын товтой холбогдуулж тогтоолын талаар үг хэлэх гишүүн алга байна. Санал хураалт явуулъя гишүүд ээ. Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Улсын Их Хурлын тогтоолын төслийг баталъя гэсэн Байнгын  хорооны саналыг дэмжье гэсэн санал хураалт явуулж байна. Санал хураалт явж байна гишүүд ээ. 69 гишүүн орж, 57 гишүүн зөвшөөрч 82,6 хувиар Нийслэлийн иргэдийн Төлөөлөгчдийн Хурлын ээлжит сонгууль товыг зарлаж байна. Сая гарсан 2 хуулийн дагуу Улсын Их Хурлын сонгууль, Нийслэлийн иргэдийн Төлөөлөгчдийн Хурлын гишүүдийн төлөөлөгчдийн сонгууль зэрэг явагдана. Бэлтгэл ажлыг холбогдуулах газрууд сайн хийж зохион байгуулалттай, хариуцлагатай хийх ажил үлдэж байна. Дараагийн хэлэлцэх асуудалдаа оръё. За Ч.Сайханбилэг гишүүн.  

Ч.Сайханбилэг: - Баярлалаа дарга аа, гишүүдээ нэг юманд анхаарахгүй бол энэ оны 4 сарын 27-ны өдрөөр Сонгуулийн ерөнхий хорооны гишүүдийн бүрэн эрхийн хугацаа дууссан байгаа. Тэгээд Их Хурлын, Сонгуулийн ерөнхий хорооны зарим гишүүдийн, Их Хурлаас санал болгох тухай асуудлуудаа бид нар эцэслэн шийдвэрлэж чадаагүй, бусад хуульд заасан хуулийн субъектүүд бол саналаа Улсын Их Хуралд ирүүлчихсэн байгаа. Энэ асуудлаа хурдан шийдвэрлэхгүй бол Сонгуулийн тухай хуулиар нөгөө, маргаашгүй шийдэх ажлууд нэлээн тулчихсан байгаа учраас Их Хурал ач холбогдол өгч энэ асуудлаа эхний ээлжинд шийдэх шаардлага байгаа юмаа. Тийм учраас Сонгуулийн ерөнхий хорооны бүрэлдэхүүнийг ялангуяа Улсын Их Хурал өөрөө нэг дэвшүүлэх энэ ажиллагаагаа явуулах энэ зохицуулалтыг би хуралдаан даргалагчаас хийж өгөхийг хүсч байна. Тийм учраас өнөөдрийнхөө хуралдааныг завсарлаад энэ асуудлаа хэлэлцэх энэ боломжоор холбогдох Байнгын хороо, бусад газрууд нь энийгээ шийдье гэдэг энэ саналыг гаргаж байна. Тэгээд энэ асуудал шийдтэл бусад асуудлаа түр хойшлуулах саналыг Ардчилсан намын бүлгээс гаргаж  байгаа юм, баярлалаа.

Н.Энхболд: - Бүлэг завсарлага авч байгаа юм уу? 

Ч.Сайханбилэг: - Тийм.  

Н.Энхболд: - Ганцхан юм байна гишүүд ээ. Саяын тогтоол дээр 5 сарын 3-ны өдрөөс дагаж мөрдөнө гэсэн заалт дээр нь санал хураах байсан юм байна нийслэлийн тов дээр. Энэ саналаа хураачихъя. 5 сарын 3-ны өдрөөс дагаж мөрдөнө гэсэн саналаар санал хураалт явуулж байна шүү гишүүд ээ. 63 гишүүн орж, 43 гишүүн дэмжиж 65,2 хувиар энэ санал дэмжигдлээ. 

Ч.Сайханбилэг гишүүн ээ, энэ сонгууль болохоос өмнө нийгэм улс төрийн, эдийн засгийн байдлын тухай Засгийн газрын мэдээлэл сонсдог шүү дээ. Тэр санал хураадаг юм байхгүй юм чинь тэрийгээ сонсчихгүй юм уу? тэр чинь бас хуулийн хугацаатай асуудал шүү дээ. Тэр хооронд Төрийн байгуулалтын байнгын хороо хуралдаж байя л даа. За гишүүд ээ, одоохон Ч.Сайханбилэг гишүүнээ сая нөгөө 5 сарын 3 гэдгээ баталчихсан тийм ээ, одоо тогтоолоо бүхэлд нь батлах асуудлаар санал хураалгаад байх юм. 

Нийслэлийн иргэдийн Төлөөлөгчдийн Хурлын ээлжит сонгууль товлон зарлах тухай Монгол Улсын Их Хурлын тогтоолыг  хугацааг нь заасан заалтын хамт баталъя гэсэн санал хураалт явуулж байна. Байнгын хорооны санал байсан. 66 гишүүн санал хураалтад орж, 53 гишүүн дэмжиж 82,8 хувиар тогтоол батлагдлаа.

 За Ардчилсан намын бүлэг чуулганы нэгдсэн хуралдаанаас завсарлага авч байгаа тул өнөөдрийн хуралдааныг үүгээр хааж байна. Төрийн байгуулалтын байнгын хороо хуралдаж, Сонгуулийн ерөнхий хорооны гишүүдийг нөхөн томилох тухай асуудлаа, эргээд  хуралдах хугацаагаа жич зарлая, ямар ч байсан Төрийн байгуулалтын байнгын хороо хуралд. Чуулганы хуралдаан завсарлалаа.

Уг асуудал 17 цаг 05 минутад өндөрлөв. 

Соронзон хальснаас буулгасан:
ХУРАЛДААНЫ ТЭМДЭГЛЭЛ
ХӨТЛӨГЧ






М.НОМИНДУЛАМ
